
ATARIKOA

“Derrigorrezko eskolaldirako Euskal Curriculumaren” proposamena unibertsitatez kanpoko
hezkuntza sistemako hezkuntza eragileek elkarlanean egindako ekimenetik sortu da.
Eragile horiek Euskal Herriko edo Euskararen Herriko lurraldeetako hezkuntzaren gehien-
go zabala ordezkatzen dute, eta proposamen hau Eusko Jaurlaritzaren Hezkuntza,
Unibertsitate eta Ikerketa Sailarekin hitzartuta eta hark diruz lagunduta egin da.

Euskal Curriculumaren proposamenak elkarren osagarri diren bi helburu ditu. Batetik, pro-
posamena izenpetzen duten erakundeek eta hezkuntza zentroek konpromisoa hartu behar
dute Euskal Curriculum oinarrizko eta komunari dagozkion edukiak beren hezkuntza proiek-
tuetan sartzeko, bai eta derrigorrezko hezkuntza bukatutakoan haiek ebaluatzeko ere.
Beste alde batetik, hezkuntza proiektuaren planteamendua hobetzeko plataforma izan
behar du, euskal gizartearen, gizarte europarraren eta gizarte unibertsalaren beharretara
egokitzeko eta ikasleek emaitza onak lortzea sustatzeko.

Proposamena orientagarria da, eta Euskal Herriko gizarte erakundeen esku jarriko da,
batez ere hezkuntza erakundeen esku, proposamena ezagutu, eztabaidatu eta balioeste-
ko, bai eta hobetzeko proposamenak egiteko ere. Euskal Curriculuma aplikatzea aukera-
koa bada ere, Euskal Curriculum oinarrizko eta komunari dagokion zatia onartzen duten
erakundeek eta hezkuntza zentroek konpromisoa hartzen dute, hala nahi dutelako, curricu-
luma aplikatzeko eta ebaluatzeko.

Euskal Curriculuma balioesteko eta horri buruz erabakiak hartzeko prozesua bi fasetan
egingo da:

1. fasea: Euskal Curriculumaren balioespen orokorra eta Euskal Curriculuma hobe-
tzeko proposamenak.

Lehenengo fasean, kontsulta egingo da, eta helburua Euskal Curriculum osoari buruzko
balioespenaz datu kontrastatuak edukitzea eta hobetze proposamenak jasotzea izango da.

2. fasea: Euskal Curriculum oinarrizko eta komunari buruzko erabakiak hartzea.

Bigarren fasean, erabakiak hartuko dira. 1. fasean jasotako datuak erreferentzia izango dira
Euskal Curriculumaren proposamena hobetzeko, eta, egindako balioespenen arabera,
Euskal Curriculum oinarrizko eta komuneko proposamena egiteko; gerora, hori oinarritzat
hartuta, erabakiak hartzeko. Horrekin bat egiten duten ikastetxeek konpromisoa hartu
beharko dute Euskal Curriculum oinarrizko eta komuna praktikan jartzeko eta ebaluatzeko.

Testu honen edukia 1. faseari dagokio.

1.go fasetik eratortzen den txosten hobetua, zein 2. fasetik ondorioztatzen den curriculum
oinarrizkoa eta komuna, Euskal Herrian eragina duten Hezkuntza Administrazioen eskue-
tan jarriko dira, beraien curriculum ofizialetan txerta ahal dezaten.

1.- BEHARREN AZTERKETA

“Euskal Curriculumaren” proiektuak elkarren osagarri diren bi behar eta helburu nagusiri erantzuten
die. Batetik, euskal kulturaren transmisioa ziurtatzeko beharrari; Euskal Herrian eragina duten hainbat
administrazioen curriculum ofizialetan, kasu batzuetan, euskal kultura ez delako transmititzen, eta, beste
kasu batzuetan, transmisioa ez delako nahikoa. Beste alde batetik, Euskal Curriculumaren barnean, eus-
kal kultura espezifikoaren transmisioa eta Europako eta mundu osoko ondareari egin beharreko ekarpe-
naren bermea lortzeko planteamenduaz gain, Europan integratutako euskal gizarte batean eta mundua-
rekin elkarreraginean bizi ahal izateko beharrezkoak diren konpetentziak ere sartu behar dira. Edgar
Morin-ek dioenez (2000: 57)*, partikularra eta unibertsala, batasuna eta aniztasuna, kontzeptu bereizte-
zinak dira:

Hezkuntzak kontu handia izan behar du giza espeziearen batasunaren ideiak giza aniztasunarena ez bazter-
tzeko eta aniztasunaren ideiak ez dezan batasunarena baztertu (...) Kulturen arteko aniztasuna nabarmentzen
dutenek giza batasuna gutxiesteko edo baztertzeko joera dute, eta giza batasuna nabarmentzen dutenek biga-
rren mailan jartzen dute kultur aniztasuna. Komenigarria litzateke aniztasuna ziurtatzen eta aniztasuna bultza-
tzen duen batasuna sortzea, hau da, aniztasuna batasunean sartzea. Aniztasunaren eta batasunaren fenome-
no bikoitza oso garrantzitsua da. Kultura, giza nortasunaren euskarri da; kulturak, gizarte nortasunen euskarri
(...). Horrenbestez, kultura beti egoten da kulturetan, baina “kultura”z hitz egin dezakegu kulturen ekarpe-

nei esker (egileak azpimarratua).

Kiribil bikoitza; eboluzio-inboluzio, zabaltze-kontzentratze, kanpo-
rako-barrurako, partikularrerako-unibertsalerako txandakako fase
osagarrien erritmo kosmikoaren ikurra.

1 MORIN, E. (2000): Les sept savoirs nécessaires a I'’éducation du futur. Seuil, Paris.

1.1.- PARTIKULARRETIK UNIBERTSALERA

Giza espeziearen ezaugarrietako bat da, beste animalia espezien aldean, norbera hazteko dugun gai-
nerakoenganako mendetasun maila. Beste ezaugarri osagarrietako bat da sozializazio prozesuak giza-
kia gizartean integratzeko duen garrantzia. Gizarteratze prozesua bizikidetzarako oinarrizko baliabideak
ikasiz egiten da: hizkuntza, ohiturak, sinesmenak... Haurra ez da isolatuta hazten, jaiotzen denetik kultu-
ralki antolatutako testuinguru batean bizi baita. Gizarteratzea, komunitate baten kultura barneratzeko
prozesua da, eta prozesu hori nortasun heldu aitortua lortzeko ezinbesteko baldintza da.

Hezkuntzaren funtzio hori gauzatzea hizkuntza eta kultura transmititzea da, eta hori oinarrizko giza

eskubidea da, Hizkuntza Eskubideen Deklarazio Unibertsalean adierazten denez (1996ko ekaina):

28. artikulua: Hizkuntz komunitate orok bere hezkuntza antolatzeko eskubidea du, komunitateko kideek beren
kultur ondarea (historia eta geografia, literatura eta beste kultur adierazpen batzuk) eta nahi duen kulturaren

adierazpenak ahalik eta sakonen ezagutzeko aukera izan dezaten.

Beste alde batetik, curriculumaren barruan nork bere kultura sartzeko xedeak eta beharrak bat egiten
dute UNESCOk 2001eko azaroaren 2an, Hitzaldi Nagusiaren 31. saioan, Kultur Aniztasunari buruzko
Deklarazio Unibertsalean esandakoarekin:

Jabetuta kultura hizpide nagusia dela identitateari, gizarte kohesioari eta ezagutzan oinarritutako ekonomiaren

garapenari buruzko egungo eztabaidetan,

azpimarratuta elkarrenganako konfiantza eta elkar ulertze giro batean, kultur aniztasunarekiko, tolerantziareki-
ko, elkarrizketarekiko eta elkarlanarekiko errespetua nazioarteko bakerako eta segurtasunerako berme onene-

takoak direla,
printzipio hauek aldarrikatu eta Deklarazio hau onartzen du:
1. artikulua- Kultur aniztasuna, gizadiaren ondare komuna

(...) izaki bizidunentzat aniztasun biologikoa bezain beharrezkoa da giza espeziearentzat kultur aniztasuna. Alde
horretatik, gizadiaren ondare komuna da, eta aintzat hartu eta sendotu egin behar da egungo eta etorkizuneko

belaunaldien onerako.
4. artikulua- Giza eskubideak, kultur aniztasunaren berme

(...) kultur aniztasuna defendatzea agindu etikoa da, eta gizakiaren duintasuna errespetatzearekin lotuta dago.
Horrek giza eskubideak eta funtsezko askatasunak errespetatzeko konpromisoa dakar, batez ere, gutxiengoan

dauden eta herri autoktonoetako kide diren pertsonenak.
5. artikulua- Kultur eskubideak, kultur aniztasunerako testuinguru egokia

Kultur eskubideak giza eskubideen baitan daude, eta giza eskubideak unibertsalak eta banaezinak dira eta elka-
rri lotuta daude (...). Horrenbestez, gizaki orok nahi duen hizkuntzan, eta bereziki bere ama hizkuntzan, adieraz-
teko, sortzeko eta lanak zabaltzeko eskubidea izan behar du; pertsona orok bere kultur identitatea guztiz erres-

petatzen duen kalitatezko hezkuntza eta prestakuntza jasotzeko eskubidea du (...).

Hona hemen Jacques Delors-en zuzendaritzapean Nazioarteko Batzordeak UNESCOrentzat eginda-
ko Txostenean esaten dena (1996:55)?,

“Mundu osoan, hezkuntzak, ezaugarriak ezaugarri, helburu bera du: gizabanakoen artean erreferentzia komu-
netatik eratorritako gizarte loturak eratzea. Hori lortzeko baliabideak desberdinak dira kultur eta testuinguru aniz-
tasunaren arabera, baina kasu guztietan hezkuntzaren helburu nagusia da gizakiaren garapen sozial erabate-

koa. Hezkuntza kulturen eta balioen eramailea da, gizarteratzailea, proiektu komun baten arragoa.”

Txosten horren arabera, bizitza osoko hezkuntzaren lau oinarriak hauek dira: ezagutzen ikastea, egi-
ten ikastea, elkarrekin bizitzen ikastea eta izaten ikastea. Beraz, hezkuntzaren funtzioa ez da bakarrik
hizkuntza eta kultura transmitituz gizarteratzea; horrez gain, beste funtzio batzuk ere baditu: bizitzako
eremu guztietarako prestatzea (familia, gizartea, lana...), ikasten ikasteko konpetentzia garatzea, gure
giza izaera zein den ulertzea, pentsamendu kritikoa bultzatzea, sormen gaitasunak garatzea, gure ekin-
tzen erantzule izaten laguntzea... Hezkuntzaren funtzio horiek eta beste batzuk ezin dira bata bestearen-
gandik bereiztuta ulertu, hezkuntza prozesuaren baitan baizik.

Belaunaldiz belaunaldi kultura eta hizkuntza transmitituz gizarteratzeko prozesu naturala eta uniber-
tsala, euskarara eta euskal kultura espezifikoari dagokienez, batere mesedegarriak ez diren baldintzetan
kokatu behar da gaur egun. Esate baterako, ez dago euskal herritar guztiok komunean ditugun auzi
aurre-politikoen gainean administrazioek aho batez eta elkarlanean egindako politikarik; euskara eta eus-
kal kultura espezifikoa ahulak dira, hizkuntza eta kultura nagusien ezinbesteko lehian; euskal kultura
espezifikoak ez du tokirik edo toki eskasa du curriculum ofizialetan eta ikasmaterialetan; etab. Horren
guztiaren ondorioz, derrigorrezko hezkuntza bukatzen duen ikasleak ez du euskal kultura espezifikoari
buruzko ezagutza nahikorik. Egia da azken urteotan egindako ahalegina (batez ere, azken 40 urteetan
euskara, euskal kulturaren ezaugarririk garbiena, irakasteko egindakoa) handia izan dela, nahiz eta
herrialdetik herrialdera aldeak egon. Dena dela, euskara biziberritzeko ahalegina handia izan arren, hiz-
kuntzarekin lotuta dagoen kultura ikasteko prozesu banaezina, eskasa izan da. “Euskal Curriculumaren”
proiektuak euskara eta euskal kultura espezifikoa indartzeko tresna izan nahi du, baina, betiere, plante-
amendu eleanitz eta kulturanitza.

Bide horretan, 0so lagungarria litzateke administrazioak elkarren artean koordinatzea eta hezkuntza
gizarte eragileek euskal herritarrok ditugun elementu komunetan laguntza ematea, Erregio edo
Gutxiengoen Hizkuntzen Europako Kartan (1992-11-5) adierazitakoaren ildotik:

14. artikulua. Mugaz gaindiko harremanak.
Kartagileek honako konpromisoak hartu dituzte:

a) hizkuntza bera edo antzekoa erabiltzen duten eskualdeen gaineko estatuek dituzten bitariko edo askotariko

2 DELORS, J. (1999): Hezkuntza: altxor ezkutua. XXI. menderako hezkuntzari buruz Nazioarteko Batzordeak UNESCOri egindako
txostena. Unesco Etxea - Eusko Jaurlaritza. Vitoria-Gasteiz (jatorrizkoa, 1996).

akordioak betetzea edo amaieraraino eramaten saiatzea, estatu horietako hizkuntza beraren hiztunen arteko
harremanak erraztu asmoz. Harreman horiek kultura, irakaskuntza, informazioa, lanbide-heziketa eta etengabe-

ko prestakuntzaren arlokoak izango dira;

b) erregio edo gutxiengoen hizkuntza modu berean edo antzekoan erabiltzen duten lurraldeetako elkarlana
erraztea eta/edo sustatzea, batez ere eskualde edo toki mailako elkarteen artekoa, beti ere erregio edo gutxien-

goen hizkuntzen alde.

Euskal kulturak bizirik iraun du mende askoan. Inguruko baldintzen arabera egokitzen eta berritzen jakin
duelako gertatu da hori, zalantzarik gabe. Dena dela, egungo globalizazio prozesuak ez die mesederik egi-
ten kultura gutxituei edo/eta gutxiengoen kulturei; beraz, euskal kulturak denbora luzean iraun dezan nahi
badugu, erronka honi aurre egin behar diogu: euskal kultura transmititzea, egokitzea eta biziberritzea berma-
tuko duten bitartekoak lortzeari. Errealitate eztabaidaezin hori kontuan hartuta, oraindik erantzunik gabe
dugun galdera garrantzitsu bat sortzen zaigu: euskal kulturari dagokionez, zer daukagu, eta, batez ere,
zer eduki nahi dugu komunean Euskal Herrian bizi garenok? Aniztasuna eta gizartearen erronka berrie-
tara egokitzea beharrezkoak direla onartuta, muin partitu jakin baten inguruan antolatzea komeni zaigu gal-
dera hauen balizko erantzuna, abiapuntu eta erreferentzia esparru bat izan ahal izateko.

Garrantzitsua da batasuna eta aniztasuna uztartzea. Bien arteko osagarritasuna beharrezkoa da eus-
kal kulturaren planteamendu egokia egiteko. Hala ere, oraindik euskal kulturaren ezaugarri komunak zein
diren edo zein izan daitezkeen jakiteko azterketa zorrotzik ez dugunez, partekatu nahi ditugun eta parte-
katzen ditugun elementu komunak aukeratzeari eta definitzeari eman behar diogu lehentasuna. Bestela,
ekonomiaren globalizazioak, nazioz gaindiko kultur industriak eta egituraketa geopolitikoaren joerak era-
bat bereganatu eta kultur eredu bakar eta uniformizatzaile baten menpe jarriko gaitu.

1.2.- UNIBERTSALETIK PARTIKULARRERA

Euskal gizartea sareen bidez antolatuta eta etengabe bilakatuz doan mundu gero eta globalizatuago
baten baitan bizi da. XXI. menderako hezkuntzari buruz, Jacques Delorsen zuzendaritzapean, Nazioarteko
Batzordeak UNESCOri egindako txostena (1996) eta Europar Batzordeak Hezkuntzari eta Prestakuntzari
buruz egindako Liburu Zuria (1995) kontuan hartzeko bi erreferentzia iruditzen zaizkigu, horietan oinarrituta,
etorkizunean hezkuntzaren behar orokorren eta hezkuntzak gainditu beharreko erronken diagnostikoa egite-
ko aukera ematen baitigu. Bi txosten horietan oinarrituta®, Euskal Curriculumaren erreferentzia eremu izate-

ko honako elementu hauek nabarmentzen ditugu:

3 UNESCOYi egindako txostenaren (1996) eta Europako Batzordearen txostenaren (1995) egokitzapena.

- Ekonomia hazkundetik giza garapenera:

Lehen mundua izenekoak, zientziaren, teknologiaren eta hezkuntzaren bultzadaren ondorioz,
inoiz ezagutu duen hazkunde ekonomikorik handiena du gaur egun. Hala ere, egungo hazkunde ere-
duaren ondorioz, iparraren eta hegoaren arteko desberdintasunak areagotzen ari dira, langabezia
handitzen ari da, eta, gizarte desberdintasunak handitzeaz gain, gizarte eta kultur bazterketak era-
gindako arriskuak handitzen ari dira. Bestalde, egungo ekoizpen erritmoaren ondorioz, baliabide ez-
berriztagarriak urritzen ari dira, eta, kutsaduraren bidez, natura hondatzen ari da. Ekoizpena beste-
rik nahi ez duten ereduek irteerarik gabeko kaleetara garamatzate; hortaz, ezinbestekoa da alderdi
etikoak, kulturalak eta ekologikoak kontuan hartuko dituen eredu humanistagoa eta luzarora garape-
na bideragarria izango dela ziurtatuko duen garapen jasangarriaren eredua bultzatzea. Ikuspegi
horretatik, hezkuntzak ekonomiari nahiz lan arloari lotutako helburuak ere badituela baztertu gabe,
funtsezkoa da giza garapenerako hezkuntza sustatzea. Hona hemen hezkuntza horren ezaugarriak:

O Oinarrizko hezkuntza orokorra guztientzat ziurtatzea, denek “bizitzarako pasaportea” izan dezaten. Hona

hemen oinarrizko hezkuntza garatzeko kontuan hartu beharreko orientabideak:

 Helburua gizakiaren garapen osoa lortzea da; betiere, gizakia gizaki dela onartuta, ez ekoizteko tresna

edo baliabidea.
* Beste prestakuntza maila batzuetara iristeko behar dituen ezagutzaren elementu guztiak bermatu behar ditu.

» Pertsona bakoitzari bere bizitza eta kultur aukeraketa askatasun osoz eratzeko baliabideak eman behar

dizkio, gizartearen eboluzioan parte hartuz.

* Gainera, teknologia berriak erabiltzeko gai diren ekonomia eragileak trebatu behar ditu eta ingurumena-

rekin jokabide berritzailea eta begirunezkoa izan behar du.

0 Etengabeko hezkuntza bultzatzea, etengabe aldatzen ari den mundu honetan, garatzeko nahiz aldake-
tetara egokitzeko gai diren pertsonak behar baitira. Horrenbestez, etengabeko hezkuntza ez da izango
enplegurako egokitze hutsa, baizik eta bizitza osoko hezkuntza, pertsonaren garapen harmoniatsu eta

iraunkorra bideratuko duena.

@ Enplegurako eta jarduerarako konpetentzia garatzea. Horretarako, lehen aipatutako oinarrizko ezagutzez
gain, ezagutza teknikoak (Informazio Teknologien sarrera orokorra) eta harremanetarako konpetentziekin

lotutako gizarte jarreren hezkuntza (elkarlana, talde lana) izan behar ditu.

- Gizarte lotura gabeziatik, desberdintasunetatik, bazterketatik eta indarkeriatik gizarte kohe-
siora eta parte hartze demokratikora:

Hezkuntzaren helburua gizabanakoen arteko gizarte loturak finkatzea izan da, da eta izan beharko du
aurrerantzean ere, kultura eta balioak transmitituz sozializaziorako eremu bat eta bizikidetzarako proiektu
komun bat ziurtatzeko. Hezkuntzari atxikitzen zaion gizarteratze eta bizikidetza funtzioa betetzea gero eta



DERRIGORREZKO ESKOLALDIRAKO

EUSKAL CURRICULUMA EUSKAL CURRICULUMA
BALORATZEKO ETA HOBETZEKO PROPOSAMENA

zailagoa da; izan ere, gizartean gero eta handiagoak dira gizarte desberdintasunak, pobrezia eta bazterketa
(ekonomia eta gizarte krisia); indarkeria eta delinkuentzia gehiago dago (balio etikoen krisia); zibilizazioen eta
etnien arteko liskar gehiago daude (kultur krisia). Hezkuntzak ezin ditu bere kabuz gizarte loturen hausturak
sortutako arazoak konpondu, baina elkarrekin bizitzeko nahia indartzen lagun dezake, eta hori gizartearen
kohesioaren eta nortasun soziopolitikoaren aldeko oinarrizko faktorea da. Hezkuntzak kohesioaren aldeko
faktore izaten jarrai dezan, lan ildo hauei heldu behar die:

® Gizabanakoen aniztasuna eta espezifikotasuna aitortzea eta onartzea: irakaskuntza pertsonalizatzea.

@ Gizarte bateko talde bakoitzaren kultur adierazpenen aberastasuna aintzat hartzea eta horiek estimatzen

irakastea.

@ Gizabanako bakoitzari, batetik, bere komunitatearen barruan kokatzen laguntzea, eta, bestetik, aldi bere-

an beste komunitate batzuetara irekita egoteko baliabideak ematea.

© Elkarrekiko tolerantzia eta errespetua bultzatzea.

@ Euskara ardatza duen hezkuntza eleanizduna bultzatzea, eta ama hizkuntza errespetatzea.

@ Bazterketa sortzen duen eskola porrotaren aurka jardutea.

@ Pertsonak prestatzea, eguneroko bizitzan beren erantzukizunak betetzeko ahalmena izan dezaten.
@ Demokrazia praktikatzea, hau da, hezkuntza erakundean parte hartzea eta ardurak banatzea.

O Pentsaera librea eta ekintza autonomoak ahalbidetzen dituen konpetentzia kritikoa lantzea.

@ Gizabanakoaren askatasun eta erantzukizun printzipioak uztartzea irakaskuntza-ikaskuntza prozesuetan.

- Zientzia eta teknologia:

Ezagutza zientifikoen garapenak eta objektu teknikoen ekoizpenak —bai eta horien hedapenak ere—
aurrerapenaren alde egiteko ahalmen handia duen gizarte batean, hezkuntzak hau lortu behar du:

O Kulturaren dimentsio zientifikoa eta teknikoa bultzatzea.

@ Erantzukizuna garatzea, hori baita berme bakarra zientzia eta teknologia oker erabiltzeak eragin ditza-
keen efektu gaiztoak gainditzeko (gizateriaren eta naturaren suntsipena), bai eta informazio gizartearen era-

bilera okerrak eragindako ondorioak gainditzeko ere (giza duintasunaren aurka egitea).

- Globalizazioa-mundializazioa:

Munduan dagoen elkarmenpekotasuna eta mundializazioa nagusitu zaizkigun errealitateak dira
dagoeneko. Horren oinarrian, giza hazkunde demografikoa dago, eta ekonomian, teknologian, komu-
nikazioan eta nazioarteko migrazioetan islatzen da. XXI. mendean areagotu egingo da joera hori.
Egoera horretan, eskolak hau lortu beharko luke:

@ Izatezko elkarmenpekotasunetik desio dugun elkartasunerako jauzia ematen laguntzea.
@ Espiritu kritikoz ezagutza multzo bat eskuratzea eta gertaerak erlatibizatzen ikastea (iritzia eratzea).
® Gizakia eta ingurumena lotzen dituen harremanak ulertzea.

© Nor bere identitatearen barruan ixteko joera gainditzea, aniztasunarekiko errespetuan oinarrituta, beste-

ak onartzeko eta ulertzeko.

© Gizabanakoa bere sustraiez jabetzea, bere burua munduan kokatzeko erreferentzia puntuak izan ditzan.

- Informazioaren eta ezagutzaren gizartea

Bultzada hori bi aldaketa handi eragiten ari da gaur egun: industri iraultza berri bat sustatzen ari da, eta
ohiko informazio iturri eta moduak ordezkatzen ari da. Bigarren aldaketari dagokionez, bide telematikoak
ohiko informazio iturriak eta moduak (dokumentu idatziak, eskola...) ordezkatzen ari dira, informazioaren
autopistaren abantailak eskaintzen baitituzte (Internet...). Egoera horretan, eskolak ahalegin guztiak egin
behar ditu ikasleek informazioaren gizartetik ezagutzaren gizartera igaro ahal izateko:

@ Ikasleak hizkuntzari dagozkion oinarrizko konpetentziak barneratzen dituela ziurtatzea.
@ Informazioa modu kritikoan eta arrazionalean interpretatzeko konpetentzia eta ohitura bultzatzea.

O Informazio telematikoaren gizartean pertsona guztiak erabiltzaile izateko eta, behar izanez gero, ekoiz-

le izateko konpetentzia izatea.

@ Multimediako produktuen kalitatea bermatzea —batez ere, edukiena—, historiako, geografiako eta kultu-

rako erreferentziak gal ez daitezen.

- Gizarte segurutik gizarte anitz eta gogoetatsura

Etengabe berriz pentsatua den gizarte batean bizi gara; ez dago bizitzeko eta pentsatzeko modu
bakarra, aukera ugari baizik. Aldaketa ekonomikoez gain, gizarte aldaketak daude (esate baterako,
krisi eta ezinegon egoerak), eta aldaketa horiek familia nuklear patriarkala erdigune zuen bizimodue-
tara eta gizarte antolaketetara hedatu dira; aurreko eredu horren ordez, berdintasunean oinarrituta-
ko beste harreman mota batzuk nagusitu dira, eta elkarrekin bizitzeko aukera ugari sortu dituzte.
Horrez gain, balio tradizionalak erlatibizatu egin dira; zalantzan jartzen dira beraz, ordezkaritza bidez-
ko sistema demokratikoa eta estatu-nazio kontzeptua, eta deslegitimatze prozesuan sartzen dira.
Egoera horren aurrean, eskolak hau lortu beharko luke:

Q Bizitza osoan zehar autonomoki ikasten lagunduko duten eduki kulturalak transmititu eta hezkuntza kon-

petentzia orokorren irakaskuntza uztartuko dituen hezkuntza eredua bultzatzea.

@ Irakaskuntza eredu gogoetatsua eta kritikoa bultzatzea, manipulazioari eta konformismoari eraginkorta-

sunez aurre egiteko.

2.- ESPARRU KONTZEPTUALA

“Curriculum” eta “euskal” kontzeptuek esanahi ugari dituzte. Curriculuma ulertzeko modua faktore
askoren arabera aldatzen da: curriculumaren objektu materiala ulertzeko moduaren arabera (espe-
rientziak, planifikazioa, ezagutza, emaitzak, orientabideak...), irakaskuntza-ikaskuntza prozesuaren
denboran aplikatzean hartzen duen tokiaren arabera (proaktiboa, aktiboa, post-aktiboa) eta onartuta-
ko ikuspuntu teorikoen arabera (positibista, interpretatiboa, soziokritikoa). “Euskal” hitzak ere esanahi
ugari ditu. Batetik, “euskal” hitzak Euskal Herrikoa dena, Euskal Herrian bizi dena edo euskaldun sen-
titzen dena esan nahi du, baina “euskaldun” hitzak euskaraz, euskalduna ere esan nahi du, hau da,
euskaraz mintzatzen dena. Bi kontzeptu horiek batzeak —“curriculum” eta “euskal’- ez dakar uniboko-
tasunik. Horregatik, atal honetan hitz hauek definituko ditugu: “Curriculuma”, “Euskal Curriculuma” eta
“Euskal Curriculum espezifikoa”. Bide batez, “Euskal Curriculum oinarrizkoa eta komuna” nola ulertzen
dugun ere azalduko dugu.

2.1.- CURRICULUMA, EUSKAL CURRICULUMA ETA EUSKAL CURRICULUM ESPEZIFIKOA

Hezkuntzaren eremuan, nahiz eta esanahi ugari izan, «curriculuma» edukien programa bat da;
hain zuzen ere, eduki horiek zehazten dute ikasleek mailak eta ikasketa gainditzeko eta behar den
titulua eskuratzeko jarraitu beharreko ibilbidea edo karrera. Lan honetan, curriculum hitza honela
definituko genuke: ibilbidearen amaieran eskuratu beharreko kultur ibilbidearen eta konpetentzien
proposamena da, eta bi helburu ditu: batetik, pertsonek gizabanako, gizartekide eta izadikide gisara
erabateko garapena lortzea; eta, bestetik, belaunaldi gazteak gizartean integratzea eta etengabean
berritu eta eguneratutako proiektu komuna eraikitzea.

Gure ustez, “Euskal Curriculuma” zera da: munduaren ikuspegi jakin batetik egindako kultur pro-
zesuen eta produktuen hautaketa. Kultur prozesu eta produktuetan, euskaldunontzat berezkoak dire-
nak eta unibertsalak sartzen dira. Horrenbestez, Euskal curriculumaren helburua ez da soilik euskal-
dunon berezko kultur prozesu eta ekoizpenak bakarrik aukeratzea, gizateria osoarenak ere hartzen
baititu bere baitan, betiere, gure testuinguru jakina oinarritzat hartuta.

Euskal curriculumaren proposamenak bi asmo ditu. Euskal Herriaren eta munduaren kultur onda-
rearen oinarrizko adierazpenak hautatzerakoan, bizikidetza errazteko erreferentzia eremu komun bat
eratzen dugu. Erreferentzia komunak partekatzeak, “gutasuna” garatzen laguntzen du, eta, horren-
bestez, elkarrekin bizitzeko gogoa ere bai. Baina, erreferentzia komunen beharraz gain, garrantzi
haundia du euskal curriculumean, eleaniztasun eta kulturartekotasun planteamenduak sartzea, are
gehiago euskal gizartea eleanitza eta kulturanitza izanik. Bi helburu horiek, batasuna eta aniztasuna,
elkarren osagarri dira.

“Curriculum” eta “kultur ibilbide” kontzeptuak baliokide hartu ditugu. Horren ondorioz, “kultura”
eta “euskal kultura” kontzeptuak azaldu beharrean gaude, ezaugarri nagusiak aipatuz bada ere.
Kulturaz ari garenean ezaugarri hauek hartzen ditugu kontuan:

 Barneratutako jokabideak eta balioak, nahiz eta zenbait kasutan berezkoaren eta kanpotik bere-
ganatutakoaren arteko mugak ez dauden argi.

» Eguneroko bizitzak sortutako oinarrizko beharrei erantzuteko giza talde batek urratzen dituen
bideak, bizitzeko moduak eta arauak (kultur materiala).

» Gizabanakoa talde bateko kide izateko (hau da, taldera egokitzeko) taldearengandik jasotzen
dituen bizimodu eta arauak (gizarte kultura).

* Bizitzeko adierazpen eta arau horiek gizabanakoarentzat eta taldearentzat duten esanahia; hau
da, herri edo gizarte jakin batek gizakiaz, gizarteaz eta naturaz dituen ideia, balio eta arau adie-
razgarrien sistema (kultura sinbolikoa).

Barandiaranek (1985), gizabanakoek eta giza taldeek bizitzeko dituzten oinarrizko premiak kate-
goriaka sailkatzeko asmoz, zazpi ardatz definitu zituen:

- Nola lortuko ditut janari-edariak eta osasuna? Galdera horren erantzuna inguruneak eskaintzen
dituen aukerei lotuta dago batetik, eta ingurunearen eta gizakiaren elkarreraginari, bestetik;
gizakiak, ekoizpen ekonomikoaren, merkaturatzearen, teknologiaren eta abarren bidez, oina-
rrizko behar horientzako kultur irtenbide espezifikoak aurkitzen ditu.

- Nola babestuko naiz? Giza taldeek bizitza, janzkera... moduen bidez erantzuten diete behar
horiei, baita defentsa moduen bidez ere.

- Nola lortuko dut mundua ezagutzea eta behar ditudan materialak eta indarrak nire esku jar-
tzea? Galdera horren erantzuna giza taldeen eta gizateriaren zientzia eta teknologia garapena-
ren historian daude.

- Nola lortuko dut nire parekoen laguntza eta nola antolatuko dut gizarte bizitza? Behar horren
irtenbideak sortu ditugun gizarte antolaketak dira: familia, auzoa, herria, herrialdea, estatua,
nazio komunitateak, eskolak, sindikatuak, elkarteak, etab.

- Nola komunikatuko naiz nire kideekin? Behar hori hizkuntzen eta komunikatzeko bitartekoen
bidez betetzen da, eta hizkuntza idatzia eta ahozkoa dira komunikazio modurik garrantzitsue-
nak.

- Nola egingo ditut atsegin eta gustuko ditudan gauzak? Behar hori plastikaren, musikaren, dan-
tzaren, joku/jolas eta abarren bidez gauzatzen da.

4 BARANDIARAN, J.M. (1985); “Euskal Herria. Diapositiba bilduma”. SEIE-GIE, Donostia.

- Nor naiz ni, zer da gizakia, zein bere xedea? Galdera horren erantzuna dira sinismenak, sinbo-
loak, mitoak, etab., patua azaltzen, esanahia ematen eta gizakia zergatik eta zertarako galde-
rei erantzuten saiatzen direnak.

Premia horiek ez dira hartu behar beren baitan itxita dauden esparru isolatutzat, elkarreraginean
dauden eta batak bestea baldintzatzen duten premiatzat baizik.

1.- Nola lortuko ditut janari,

/ edariak eta osasuna?

7.- Nor naiz ni, zer da gizakia, l

=i G bEE seast \ / 2.- Nola babestuko naiz?

EUSKAL KULTURA

6.- Nola egingo ditut atsegin eta 3.- Nola lortuko dut mundua
gustokoak zaizkidan gauzak? ezagutzea eta bere materialeak
eta indarrak neure zerbitzuan
jartzea?

5.- Nola komunikatuko naiz nire 4.- Nola lortuko dut nire

antzekoekin®? antzekoen laguntza eta nola
antolatu gizarte bizitza?

Behar horien erantzunak (bizimoduak, arauak eta balioak) historikoak dira, eta, beraz, aldakorrak.
Kulturaren Euskal Plana (2004:17)° proposamenaren ildotik, euskal kultura honela ulertzen da:
“jasotako funtsezko kulturaren, norberaganatutako kulturaren eta egungo euskal herritarren kultura-
ren eta osotasunaren emaitza”. Euskal kultura modu horretan ulertuta, Euskal Curriculumean jasota-
ko funtsezko kultura, norberaganatutakoa eta egungo euskal herritarrena uztartu egin behar direla

ondorioztatzen da.

Euskal Herrian, kultur adierazpen propioak eta jasotakoak daude, eta lehenago adierazitako beharrei
erantzuten diete. Erantzun historiko horien edo/eta egungo erantzunen ezaugarri adierazleak dira elika-
dura, gastronomia, janzkera, lekutzeko moduak, gizarte eta politika antolaketa, elkarbizitza, zuzenbidea,
hizkuntza, ahozko eta idatzizko literatura, joku/jolas eta kirolak, jaiak, musika eta dantza, mitoak, sinbo-
loak... ezaugarriak. Beraz, ezin da ukatu berezko kultur adierazpenak daudela; eta berezko kultur adie-
razpen horien artean, euskara da guztietan garrantzitsuena. “Euskal Curriculum espezifikoa” deitzen
diegu kultur adierazpen propioei edo geureganatuei, Euskal Herrian sortu edo sustraitu direnei.

5 EUSKO JAURLARITZA (2004): Kulturaren Euskal Plana. Kultura Saila, Argitalpen Zerbitzu Nagusia, Gasteiz.

2.2.- EUSKAL CURRICULUM OINARRIZKOA ETA KOMUNA

“Euskal Curriculum oinarrizkoa eta komuna” derrigorrezko eskolaldia bukatutakoan ikasle guztiek
(curriculum komuna) garatu eta erakutsi behar duten konpetentzia multzoa da (ezagutzak, trebetasu-
nak eta jarrerak). Konpetentzia horiek ez dira eskolan irakatsitako eta ikasitako guztiak, baizik eta
oinarrizkotzat hartzen direnak (oinarrizko curriculuma).

“Curriculum komunaz” ari garenean, hezkuntzaren eta eskolaldiaren oinarrizko helburuetako bat
dugu buruan, J. Delorsen zuzendaritzapean UNESCOri egindako txostenean adierazten denez
(1996:55)%: “Hezkuntzaren xede nagusia gizakia gizartean erabat garatzea da. Hezkuntza, kulturen
eta balioen eramailea da, gizarteratzegilea, proiektu komun baten arragoa”.

Euskal Curriculumaren proposamenaren helburua, batetik, XXI. mendean euskal herritar uniber-
tsal gisara bizi ahal izateko ezinbesteko eta oinarrizko konpetentzia komunak bermatzea da. Ikuspegi
horretatik, proposamenak irekia izan behar du, curriculum dibertsifikazioak tokia izan dezan eta giza-
banakoen desberdintasunak eta inguru bakoitzaren kultur elementuak kontuan hartzeko.

Euskal Curriculuma egiteko, elkar ukitzen duten eta osmosian dauden elementu edo unibertso
hauek integratzea proposatzen dugu: euskara eta euskal kultur espezifikoa (euskal curriculum espe-
zifikoa), gainerakoen ardatzak; Euskal Herrian ukipenean ditugun hizkuntzak eta kulturak; curriculum
ofizialetako derrigorrezkoak; Europakoak; eta unibertsalak. Beraz, elementu horiek ez dira inola ere
isolatuak, elkarreraginean baitaude.

EUSKAL CURRICULUMA

Euskal curriculum espezifikoa
Lekuan lekukoa <

/ / / Ukipenean dauden kulturak
QOinarrizkoa eta komuna

EAE

Espainia <
Ofiziala < Nafarroa

Frantzia

Europarra eta unibertsala

Proposatzen dugun Curriculum oinarrizkoa eta komunaren ezaugarria beraz, irekitasuna da, eta

ez uniformizaioa.

6 DELORS, J. (1999): Ibidem.

3.- CURRICULUM DISEINUA

Curriculum diseinutzat hartzen dira bai curriculum proposamena egiteko gida moduan erabiltzen
den eskema, bai azken produktua edo dokumentua, curriculuma garatzeko edo aurrera eramateko
fasearen aurrerapena. Curriculum diseinua curriculum proposamena gauzatzeko egitura eta gida edo
eredu moduan erabiltzen den eskema da, baita curriculum proposamen hori egiteko erabiltzen diren
oinarriak eta ezaugarriak ere.

3.1.- OINARRIAK ETA EZAUGARRIAK

Curriculum teoriaren konplexutasuna kontuan izanik, Euskal Curriculumaren printzipio eta ezau-
garri batzuk aipatuko ditugu, curriculum diseinua zehazteko egoki iruditzen zaizkigunak. Oinarri eta
ezaugarri horiek curriculumaren proposamena prestatzeko eta ebaluatzeko ere baliagarriak dira.

lzaera hezitzailea:

Curriculum diseinuaren ezaugarriak zehazteko, beharrezkoa da ongi bereiztea derrigorrezko hezkun-
tzarako curriculuma eta derrigorrezkoaren aurreko eta ondoko hezkuntzarako curriculuma. Derrigorrezko
hezkuntzaren kasuan (hori landuko dugu dokumentu honetan), guztiei eskaintzen zaienez, izaera hezi-
tzailea izan eta azpimarratu behar du; gauzak horrela, ez du gailendu behar, funtsezkoa bada ere, alder-
di profesionalak. Derrigorrezkoaren ondokoak ordea, oinarri hezitzailea badu ere, unibertsitateko ikaske-
tetara edo lanbide ikasketara bideratutako helburuak ditu.

Gizarte demokratiko batean, hezkuntza sistema hiritar guztiei heldu behar zaie; helburua, beraz,
ez da soilik eremu akademikoko eta profesionalerako konpetentzietan heztea, gizarte batean bizitze-
ak eragingo dizkion arazoei eta gaiei erantzuten jakingo duen hiritar gisa aritzeko konpetentzia horiek
guztiak landuko dituen heziketa ematea baizik.

Euskal curriculumaren diseinuak beraz, curriculum hezitzailearen alde egiten du, heziketa instan-
tzien eta nazioarteko erakundeen deklarazioekin eta adierazpenekin bat etorriz; hori dela eta, helbu-
ruak gizakiaren gaitasun eta eskumen guztiak garatzera bideratzen dira, eta baita, logikoki, uniber-
tsitaterako eta lanerako beharrezko konpetentziak garatzea ere.

Desberdintasunak bildu eta bideratzen dituen heziketa:

Derrigorrezko hezkuntza sistema guztiei zuzenduta dagoenez, eta gizakiaren gaitasun guztiak
garatu behar dituenez, erabateko aldaketa dakar aurreko hezkuntza sistemek ikasleen hautaketara-

ko zuten ikuskera tradizionalean. Derrigorrezko hezkuntzaren helburua pertsonaren osoko presta-
kuntza denez, ikasleen ikaskuntza prozesuak gainbegiratzeko eta baloratzeko irizpideek orientatzai-
leak izan behar dute, bai garapen afektiboari eta pertsonen arteko garapenari lotutako arloetan, bai
arlo profesionalean eta akademikoan. Azken helburua hezkuntza sistemak ikasleen gaitasun guztiak
garatzen laguntzea da, bakoitzaren aukera errealen arabera.

Hauek dira curriculum proposamenaren barne-kalitatea baloratzeko irizpideak eta adierazleak: a)
finkatutako hezkuntza xedeak islatzea; b) lzaera orientatzailea izatea, eta ez selektiboa, aipatu
dugun moduan; c) Proposamena irekia izatea, eta dibertsifikazioari bide ematea, norbanako bakoi-
tzaren desberdintasunei erantzuteko; d) Curriculum oinarrizko eta komunerako aukeratutako edukiak
Euskal Herri osoko ikasleentzat baliagarriak izatea; e) Bereganatzeko oztoporik ez izatea (aukera
berdintasuna); f) Desberdintasunak gainditzeko bideak zabaltzea; g) Euskal Herriaren beharrei eran-
tzutea; h) Inguru bakoitzeko kultur elementu espezifikoak sartzeko beharrari erantzutea (indibiduali-
zazioa eta kultur artekotasuna). Kalitate irizpide horiek curriculum diseinua baloratzeko erabil daitez-
ke, baina curriculum diseinuaren balizko balioa, praktikan jartzen denean gauzatuko da.

Kalitate teknikoa:

Curriculum proposamena egiteko eta kalitate teknikoa baloratzeko irizpide garrantzitsuenetako
bat proposamenaren barne koherentzia da. Curriculum proposamenak barne koherentzia duela esan
dezakegu beharren eta curriculumaren osagaien (xedeak, hezkuntza konpetentzia orokorrak, helbu-
ru espezifikoak eta ebaluazio irizpideak...) diagnostikoaren deribazio prozesuak, zehaztapen maile-
tan, jarraipena duen heinean; azken zehaztapen mailak aurreko mailak hartzen dituela.

Proposamen orientatzailea, eta borondatez ezartzekoa:

Aurkezten dugun curriculum “proposamena” hitzak berak adierazten duen moduan, Euskal Herrian
ordezkaritza zabala duten hezkuntza sareen ekimenaren bidez sortutako proposamena da; Eusko
Jaurlaritzaren Hezkuntza, Unibertsitate eta lkerketa sailarekin hitzartu da, eta Euskal Herriko ikaste-
txe guztiei dago irekita.

Proposamen orokor horretan, bi proposamen mota bereiz daitezke: a) eztabaidatzekoa dena,
baina ez erabakitzekoa; b)eztabaidatu eta erabakiko den Curriculum oinarrizkoa eta komuna.

Eskaintza bat egiten da, behin deliberamendu prozesuak burutu ondoren, erakundeek eta ikaste-
txeek Curriculum oinarrizkoa eta komuna sinatzeko, ezartzeko eta ebaluatzeko konpromisoa hartu
dezaten. Curriculum proposamenaren gainerakoa ezartzea hautazkoa izango da, eta ez da konpro-
misoen mende egongo. Ez da proposamen arau emailea, baina hezkuntza administrazioek integra-
tzeko aukera hor dago.

Irekia:

Partekatu nahi dugun Euskal Curriculum oinarrizko eta komuna irekita dago ondoko garapenetarako.
Beraz, ikastetxe bakoitzak bere testuingurura egokitu ahal izango du curriculum proposamena.

Egungoa eta etorkizunekoa:

Euskal Curriculumeko “Hezkuntza konpetentzia orokorrak” planteamendua, bat dator, oinarrizko
ildoetan, Europako Batzordearen proposamenekin eta Europako herrialde gehienetan onartzen ari
diren curriculum ofizial gehienen joerekin eta OCDE-PISA egitasmoan (2000: 22) ikasleak ebalua-
tzeko egiten den planteamenduarekin, non ezaupideak “bizitza osorako ezinbesekoak diren trebeta-
sun” modura ulertzen diren. Proiektu hau bat dator, eta 0so modu esanguratsuan, Europako eta
Euskal Herriko unibertsitateetan egiten ari den ikasketa planen egokitzapenarekin (Bolognako adie-
razpenaren arabera). Bat etortze horrek balio erantsia ematen dio Euskal Curriculumaren proposa-
menari, eta derrigorrezko eskolaldirako Europako gainerako herrialdeak egiten ari diren planteamen-
duen eta ebaluazio sistemen ildokoa da; jarraipena du derrigorrezkoaren ondoko goi mailako irakas-
kuntza planteamenduekin.

Izaera partehartzailea:

Euskal Curriculumaren proposamena prestatzeko, lankidetzan ari dira proposamena sustatzen duten
erakunde eta elkarteak. Zuzendaritza teknikoa eta Diseinu taldea osatzeko eta “Hezkuntza konpetentzia
orokorrak” eta “Diziplina arloak” proposamenak egiteko taldeak osatzeko orduan, Euskal Herri osoko
lurraldeetako adituak egotea, eta haien parte hartzea bermatzeko saiakera egin da.

7 OCDE (2000): La medida de los conocimientos y destrezas de los alumnos. Un nuevo marco para la evaluacion. Proyecto PISA.
MEC/INCE, Secretaria General Técnica, Madrid.

3.2.- CURRICULUM DISEINUAREN ESKEMA

HEZKUNTZA
KONPETENTZIA
OROKORRAK

ARLOAK ETA KONPETENTZIAK

TUTORETZA ETA ORIENTAZIO ARLOA

KONPETENTZIA
METADIZIPLI-
NARRAK

ARLO
KOMUNA

PENTSATZEN ETA
IKASTEN IKASI

KOMUNIKATZEN
IKASI

DIZIPLINARTEKO
KONPETENTZIAK

H
E
Y4
K
U
N
T
z
A
R
E
N

ELKARREKIN
BIZITZEN IKASI DIZIPLINA

ARLOAK

NORBERA IZATEN
IKASI

DIZIPLINA
BAITAKO
KONPETENTZIAK

AP>mMmOmX

EGITEN ETA
EKITEN IKASI
DIZIPLINAK

¢

EUSKAL CURRICULUM OINARRIZKOA ETA KOMUNA

Hezkuntzaren xedeak

Hezkuntzaren helburuak xede moduan planteatzen dira, eta oso orokorrak dira, bizi osoko hez-
kuntza prozesuak bideratu eta horiei zentzua emateko; derrigorrezko eskolaldia ere kontuan hartzen
da. Orokortasun maila hori bi asmok eragiten dute: batetik, derrigorrezko eskolaldiaren funtzioa ikas-
leak prestatzea eta oinarrizko eta beharrezko ekipamendua ematea da, bizitzaren ibilbideari oinarri
sendoekin ekiteko, baina horiek uneoro eguneratu beharko dira bizitza osoan zehar; bestetik, desber-
dintasuna nabarmentzea, baina, aldi berean, Euskal Curriculuma curriculum ofizialetan integratzeko
edo haien osagarri izateko aukera, curriculum ofizialetako hezkuntzaren helburuen formulazioekin ez
estaliz.

Hezkuntza konpetentzia orokorrak

Horrela ezarritako hezkuntzaren xedeek ezin dute, besterik gabe, eskolaldi osoaren irakaskuntza
eta ikaskuntza prozesuetan jarraitu beharreko urrats zehatzak zehaztu, izaera globala eta orokorra
dutelako. Beharrezkoa da helburu horiek ikasketa konpetentzia eta ikaskuntza eduki espezifiko
bihurtzea. Baina, horretarako, beharrezkoa da erabakiak hartzeko prozesu bati jarraitzea. Lehen
urratsa Hezkuntza konpetentzia orokorrak identifikatzea izango da.

Hezkuntzaren xedeen lorpena are gehiago bermatuko da —derrigorrezko eskolaldian— Hezkuntza
konpetentzia orokor hauek zenbat eta gehiago garatu:

* Pentsatzen eta ikasten ikasi
» Komunikatzen ikasi

* Elkarrekin bizitzen ikasi

* Norbera izaten ikasi

* Egiten eta ekiten ikasi

Arlo horietako bakoitzak hezkuntzaren helburuei zer ekarpen egiten dioten aztertuta, Hezkuntza konpe-
tentzia orokorrak zehaztu ahal izango dira. Hori da curriculumeko arloak zehazteko aurretiazko urratsa.

Konpetentzia eta eduki metadiziplinarrak, diziplinartekoak eta diziplina baitakoak

Curriculum arloak ezarritako jakintza arloen inguruan antolatzen direnez (hau da, materia edo dizi-
plina zientifikoetan), beharrezkoa izango da konpetentziak berrikustea. Horretarako, konpetentzia
horietako bakoitza menderatzeko beharrezko kontzeptuzko edukiak, prozedurazkoak eta jarrerazko-
ak zein diren aztertuko da, eta, ondoren, eduki horiek zer diziplinatakoak diren identifikatuko da.

Hezkuntza konpetentzia orokorrak aztertu ondoren ikusiko dugunez, izaera globalak ez du uzten
konpetentzia bakoitzak diziplina akademikoarekin duen lotura zuzena ezartzen, alderantziz baizik;
gehienek diziplina bati zuzenean ez dagozkion jakintzen, konpetentzien eta jarreren ezagutza eska-
tzen dute. Hau da, metadiziplinarrak dira. Beste eduki batzuk, erlazioa duten bi diziplinaren edo
gehiagoren mende daude, hau da, diziplinarteko izaera duten ezagutzak dira; zuzenean diziplina
baten mende dauden eduki espezifikoak ere identifika ditzakegu, diziplina baitakoak.

Euskal Curriculumaren diseinuaren ezaugarrietako bat “zeharkakotasun” nozioari buruzko inter-
pretazioa da. Gure kultura pedagogikoan ohikoa da zeharkako gaiak aipatzea; esate baterako,
Bakerako hezkuntza, Gizalegerako hezkuntza, Bide hezkuntza, etab. Euskal Curriculumean, curricu-
lum osoaren zeharkakotasuna ardatz hauen inguruan antolatzen da: hezkuntza konpetentzia oroko-
rren eta jarrerazko eta prozedurazko eduki metadiziplinarren inguruan —diziplina arlo guztietan
daude—. Hau da, zeharkakotasunaren ardatz antolatzailea ez dira gaiak, baizik eta konpetentziak eta
edukiak.

Hezkuntza konpetentzien garapenaren zerbitzura dauden diziplina arloak

Diziplina arloak elkarren hurbileko eta osagarriak diren diziplina anitzetatik eratorritako kontzep-
tuzko edukien, prozedurazkoen eta jarrerazkoen multzo moduan osatu dira; konpetentziak lortzeko
bitarteko moduan aukeratu dira. Horrela defini ditzakegu arloak, ez izena ematen dion diziplina

moduan, baizik eta Hezkuntzarako konpetentzia orokorrak lortzeko beharrezko eduki multzo
moduan. Diziplina baten inguruan, diziplina horretako konpetentzia horiek lortzeko garrantzitsuak
diren edukiak biltzen dira, baita hurbileko beste diziplina batzuetako edukiak ere.

Horrela bada, hau esan ahal izango dugu: Matematika arloa, edo Hizkuntza arloa ez dira
Matematika edo Hizkuntza, baizik eta Hezkuntzaren xedeetan eta Hezkuntzarako konpetentzia oro-
korren garapenean definitutako helburuak menderatzen lagunduko duten matematikako edo hizkun-
tzako helburuen eta antzeko beste diziplina batzuetako helburuen multzoa.

Euskal Curriculum oinarrizkoa eta komuna

Hezkuntzaren xedeetatik Diziplina arloetarainoko deribazio eta espezifikazio prozesua “Euskal
Curriculum oinarrizkoa eta komuna” aukeratzeko erreferentzia esparrua da. Bertan, Euskal Herrian
derrigorrezko irakaskuntza bukatuko duten ikasleek partekatzea nahi ditugun oinarrizko elementuak
definituko dira, bai Hezkuntza Konpetentzia Orokorrei dagokienez, bai euskal kultura espezifikoari
eta unibertsalari dagokionez.

4.- HEZKUNTZAREN XEDEAK

Gure ustez, hezkuntza prozesuaren xedea gizakia gizabanako gisa, gizartekide eta izadikide gisa
ahalik gaitasun gehien garatzea da. Ikuspegi horretan oinarrituta, hezkuntzaren xedeak (osotasuna
bizitzan eta heldutasuna) adierazten duten irizpideak zenbateraino bete diren baldintzatuta daude,
gizabanako gisa garatutako konpetentzien araberakoak baitira, bai eta gizartea eta natura garatzeko
eta hobetzeko integratzeko, identifikatzeko eta laguntzeko mailaren araberakoak ere.

Hezkuntzaren xedeei buruzko ikuspegi horrek, onartua den neurrian, orientagarri diren helburu
idealak adierazten ditu oso orokorrean bada ere, eta, zentzua ematen diete irakaskuntza-ikaskuntza
prozesuei eta, oro har, bizitzari. Oso abstraktua eta orokorra denez, gerta liteke ikuspegia nahiko
onartua izatea, baina gero eta desberdintasun gehiago sortuko dira, ziur asko, ideia honi buruz dugun
interpretazioa zehazterakoan: “pertsonaren gaitasunen erabateko garapena, eta gizartearen eta
naturaren garapena eta hobekuntza”. Gai unibertsalak dira, baina gai horiek baloratzeko eta zehaz-
teko zama historikoa eta kulturala handia da.

Hezkuntzaren xedeak oinarritzeko aipatzen diren iturrien artean, gizakiaren izaera, gizartearen
izaera eta ezagutzaren izaera daude. Argi dago gai konplexua dela, eta horri erantzutea galdera
hauekin lotuta dagoela: Zein dira eta nola interpretatzen dira giza premiak, bai oinarrizkoak, bai kul-
turalak, eta etorkizuneko eskaera sozio-kulturalak, munduan eta Euskal Herrian? Zein da lehentasu-
nezko balioen eskala? Zein dira giza eskubide unibertsalak eta lege aginduak? Zein da giza-perfek-
zioaren eta prestakuntzaren ideala? Zein da giza izaerari, gizabanakoaren eta gizartearen arteko
harremanari eta askatasunaren eta autoritatearen arteko harremanari buruzko mundu ikuskera? Zein
dira hezkuntza paradigmei buruzko sinesmenak eta itxaropenak: eredu teknologikoa, humanista,
akademikoa, soziokritikoa? Galdera horiek eta horiei gehitu dakizkien beste batzuk elkarri uztartuta
daude, eta premiek, interesek, balioek, eskubideek eta aginduek eta mundu ikuskerek elkarreragine-
an dauden eta etengabe zalantzan jartzen diren osotasun bat osatzen dute.

Jarraian, hezkuntzaren xedeen proposamena lehen aipatutako gaien azterketan eta diagnostiko-
an oinarritzeko asmorik gabe, bizitza osorako hezkuntzaren xedeetara egokitutako proposamena aur-
kezten dugu, derrigorrezko eskolaldirako Euskal Curriculumaren oinarria izan dadin.

Gure ustez, hezkuntzaren xedea da gizakiak goren mailako garapena lortzea gizabanako gizarte-
kide eta izadikide den aldetik.

Pertsona bakoitzak subjektibotasunaz eta autonomiaz duen kontzientzia gizarte bakoitzaren hiz-
kuntzak, kulturak eta abarrek baldintzatutako elementuen arabera garatzen da. Ez dago gizabanako-
rik gizarterik gabe. Baina, era berean, gizabanakoa eta gizartea oso lotuta daude naturarekin, giza
naturarekin; natura, inguratzen gaituen esparru ekologikoa den heinean. Gure naturak dimentsio
materiala, kosmikoa du, baina baita psikikoa eta espirituala ere. Gure izaera fisiko-kimikoa, kosmikoa

eta lurtarra da, eta guztiok giza espezieko kide gara. Gizabanakoa gizartean egiten da, baina, era
berean, gizartea inguru jakin batean eraikitzen eta eraberritzen da, gizabanakoen arteko elkarreragi-
nari esker. Gizabanakoaren eta gizartearen jokaera nagusiak naturan oinarrituta daude, baina modu
berean gizabanakoak eta gizarteak natura eta giza espeziea aldatu egiten dute. Gizabanakoaren,
gizartearen eta naturaren arteko harremanak sistemikoak dira, eta gainjarri eta osatu egiten dira.
Agian, horregatik da hain zaila muga zehatzak jartzea, batez ere, gizabanakoarekin, gizartearekin eta

naturarekin lotutako ezagutzen artean.

GIZABANAKOA: Norberaren errealizazioa eta identitatea

Gizabanako bilakatzea, beste batzuekin batera bere biografia eraikitzen duen subjektu auto-
nomo gisa identifikatzea da, bere ekintzak eta bizitzaren zentzua bideratzen duten irizpideez
eta balioez kontziente eta bere buruarekin eta gainerakoekin kritiko eta arduratsu izanda, gara-

pen pertsonala, gizartearen garapena eta naturaren oreka lortzeko.

Hezkuntzarako ezinbestekoak eta beharrezkoak diren kultur edukiak osatu gabe geratzen dira
subjektuak ez badu lortzen berreraikitzea gizarteratzearen eta transmititzearen bidezko bitartekaritza
funtzioak, deszentrazio eta hausnarketa kritikoko prozesu baten bidez. Hezkuntzaren ezaugarri
nagusiak gizarteratze prozesuen eta kultur edukien azterketa kritikoa izan beharko luke, prozesu
horiek etengabe eguneratu behar dituzten gizabanakoek eta taldeek garapen kontzientea eta auto-
nomoa bultzatzeko. Baina, era berean, autonomia eta norberaren identitatea ez dira eraikitzen tes-
tuingururik gabeko arrazionaltasun irizpide abstraktuei jarraituz, baizik eta testuinguru historiko eta
kultural baten baitan; eta testuinguru horren elementuetako batzuk euskal kulturaren ekarpen zeha-
tzak dira. Helburua honako hau da: gizabanako bakoitzak modu autonomoan eraikitzea bere biogra-

fia, eskura dituen kultur erreferente guztiekin.

GIZARTEA: Euskal identitate soziala eta unibertsala

Euskaldun identifikatzea da, eremu kulturanitzean; euskara eta euskal kultura bai eta erre-
ferentziazko eta berezko gainerako hizkuntzak eta kulturak onuragarritzat hartuz, nork bere
identitatea modu inklusiboan eraikitzeko identitate anitzetan oinarrituta eta desberdintasune-
kin begirunezkoa eta bateragarria den erreferentzia eremu komuna eraikiaz, bizikidetza bake-
tsua bideratze aldera.

Elkarbizitzarako eredu proposatzen dugu kultur integrazio inklusiboaren bidea; hau da, batasuna
eta aniztasuna uztartzen dituen bidea: batasuna, Euskal Herrian elkarrekin bizi garen kultur talde
guztien ondare komuntzat euskara eta euskal kultura hartuta, zabala eta etengabe eraberritzen dena;
eta aniztasuna, komunitate bakoitzaren nortasuna errespetatzeko, ezagutzeko eta balioesteko, kul-
turarteko bideak erabiltzen ditugulako. Euskal Herriaren eta munduaren kultur ondarearen oinarrizko
elementutzat ditugunak aukeratzean, erreferentzia eremu komuna eraikitzen dugu.

Euskal ikasleek eta, oro har, gizarteak kultur ondare hori bereganatzen eta partekatzen duten hei-
nean, bizikidetzarako oinarria sendotzen ariko gara. Oinarrizko ideia honako hau da: euskaldun sen-
titzeak, espainiarra edo frantziarra sentitzeak bezalaxe, ez du izan behar beste identitate batzuen
bazterrarazlea. Gure ustez, euskararen eta euskal kulturaren inguruan egituratutako erreferentzia
komun eta partekatuaren barruan, pertsona bakoitzak eraiki behar du bere identitate propioa, indibi-
dualizazio prozesu baten bidez, eta, prozesu horretan, hainbat identitate aukeren arteko lehentasu-
nak aukeratuko finkatuko du.

NATURA: Nortasun kosmikoa eta lurtarra

Kosmoseko eta lurreko kide gisa identifikatzea da, bizidun eta giza espezieko kide gisa;
nork bere natur jatorria ezagutzeko, gizaki guztion ezaugarri komuna dena eta ekosistema osa-

suntsuari eusteko ardura izateko.

Gizakia zer den ulertzeko eta galdera horri erantzuteko, ezinbestekoa da gure izateak modu inklu-
siboan integratzea: aldi berean baikara izaki materialak, bizidunak, lurtarrak eta kosmikoak. Gure
natur jatorria, materia ororena bezala, fisiko-kimikoa da. 1zaki bizidunak gara, landareak eta anima-
liak bezala. Giza espezieko kide gara eta gizakiarekin lotutako gauzak ez dira gugandik kanpotikoak.
Lurrean eta kosmosean bizi gara, eta gure etorkizuna horrekin lotuta dago, transzendentziarako gai-
tasuna dugun izakiak gara.

Bestalde, gero eta argiago dago bizi kalitatea —bai eta gizakiak eta gizarteak denbora luzean irau-
tea ere— natura errespetatzearen eta kontserbatzearen mende dagoela, eta ingurumenaren degrada-
zioak gure degradazioa dakarrela.

Bizitza osorako hezkuntzaren xedeak, orokorrak direnez, ez dute bere horretan zehazten derrigo-
rrezko eskolaldian irakaskuntza eta ikaskuntza prozesuek jarraitu beharreko urratsak. Aipatutako

xedeak lagungarriak dira nondik norakoak finkatzeko eta bizitza osoko gure jardunei zentzua ema-
teko. Hezkuntza xede horiek, nahiz eta derrigorrezko eskolaldian erreferentziatzat hartzeko baliaga-

rriak eta kontuan hartzekoak izan, prestaketa aldi bat behar dute bete ahal izateko.

Gure ustez, derrigorrezko hezkuntzaren funtzioa gazteria bizitzarako prestatzea da, hau da, bizi-
tza osoan zehar hezkuntzaren xedeak bete ahal izateko prestatzea. Zein da ezinbesteko ekipamen-
dua gazte batek bizi ibilbideari edo curriculumari modu egokian ekiteko eta hezkuntzaren xedeak

betetzeko?

Euskal Curriculumaren proposamenaren arabera, gazte batek bizitzarako behar duen guztia eta
behar bezalako prestakuntza izango du, baldin eta pentsatzeko eta ikasteko, komunikatzeko, elkarre-
kin bizitzeko, norbera izateko eta egiteko eta ekiteko gai bada. Gainera, konpetentzia horiei “hezkun-
tza konpetentzia orokorrak” izena jarri diegu, eta “diziplina arloen” bidez eskuratzen dira; horrenbes-
tez, Hizkuntza, Matematika, Natur Zientziak eta gainerako arloek “hezkuntza konpetentzia orokorrak”

eta “hezkuntzaren xedeak” eskuratzen laguntzen dute. Hori guztia irudi honetan islatzen da:

ISVMIN3Z1iZIg

5.- HEZKUNTZA KONPETENTZIA OROKORRAK

Etorkizunera begira aurrera egin nahi duen gizarte batek gizarteko kide guztiek modu aktiboan eta
konpromisoz parte hartzeko gai izatea behar du, konpetentzia horiek guztiak ahalik gehien garatuaz.
Horrenbestez, hezkuntza sistemaren xedeak pertsonak dimentsio guztietan (gizabanakoa, gizarteki-
dea eta izadikidea) eraginkortasunez jarduteko trebatzera bideratu behar dira. Bizitzaren eremuetan
jarduteak prozedurak menperatzea esan nahi du, eta, horretarako, ezinbestekoa da metodo zientifi-
koa erabiltzen duen prozeduraren beraren ezagutza izatea, bai eta jakintzaren eremu bateko kon-
tzeptuena ere. Jarduera horrek banakoa izan beharko luke; hau da, balio etiko edo moralen arabera-
koa izan beharko luke. Beraz, giza jarduera orok, aldi berean eta ezinbestean, prozedurak, ezagu-
tzak eta jarrerak erabiltzea eragiten du.

Ikuspegi horri jarraiki, curriculuma antolatzeko ardatzek ez dute izan behar kontzeptuzko “jakin-
tza’k, pertsonaren dimentsio guztietan jarduteko behar diren konpetentziak baizik. Konpetentziak
azpimarratuaz, hezkuntza jarduera, ezagutza, egoera praktikoetan eta testuinguru zehatzetan erabil-
tzera bideratu behar dela nabarmendu nahi dugu; ezagutza hori, jarduteko benetako baliabidea izate
aldera. Konpetentzia, jardunari lotuta dago beraz, dinamikoa da.

Ezagutzen “erabilera” azpimarratzeak ez du esan nahi “ezagutzak” gutxiesten direnik —praktikak
ere ez baitu teoria baztertzen—, baizik eta ezagutza eta erabilera osagarriak direla. Argi dago jardue-
rak eraginkorragoak direla praktikari buruz hausnartzeko gai garenean, hau da, esperientziaren bidez
barneratutako ezagutza —batez ere, zientziek emandako ezagutza— modu kontzientean erabiltzeko
gai garenean.

Beraz, gure ustez, hezkuntza konpetentzien lortzeak lotuta egon behar dute balioekin, prozedura
trebetasunekin eta ezagutza kontzeptualekin; baina ezagutza, trebetasun eta jarrera horiek konpe-
tentziak izateko, jarduerak izan beharko dute.

5.1.- OINARRIZKO KONPETENTZIA GILTZAK DERRIGORREZKO ESKOLALDIAN EUROPAKO EREMUAN

Eurydice-k egindako dokumentuan (2002)?, Europar Batasuneko estatu kideen curriculumak berri-
kusten dira eta derrigorrezko hezkuntza orokorrean konpetentziak garatzeko moduak aipatzen dira,
konpetentzia giltzen definizioari eta identifikazioari buruzko informazioa eskaintze aldera.
Azterketaren ondorioetan bi gauza egiaztatzen dira. Alde batetik, herrialde guztiek “konpetentzien
garapenari buruzko erreferentzia inplizituak edo esplizituak dituzte”, eta hiru ikuspegi identifikatzen

8 EURYDICE (2002): Competencias clave. Un concepto en expansion dentro de la educacién general obligatoria. http://www.eurydice.org

dituzte: konpetentziak modu inplizituan lantzen dituztenak, “konpetentzien” garapenaren erreferen-
tzia esplizitua egiten dutenak eta “oinarrizko edo konpetentzia giltzen” erreferentzia esplizitua egiten
dutenak. Une hartan aztertutako herrialde guztiek konpetentziak edo konpetentzia giltzak aipatzen

zituzten curriculumean, edo aipatzeko bidean ziren.

Beste alde batetik, argi geratzen da “konpetentziei lotutako ezaugarri eta terminologia ugari dau-
dela”. Gehien erabilitako hitza “konpetentzia giltza” da, baina beste hauek ere erabili dituzte: konpe-
tentzia atalaseak, xede konpetentziak, ezinbesteko konpetentziak, oinarrizko konpetentziak, konpe-
tentzia orokorrak edo zeharkako konpetentziak... Dena dela, “konpetentzia giltza” erabiltzea aholka-
tzen da, edo, bestela, horren baliokidea den beste bat, betiere, definizio honekin bat egiten badu:
“Gizabanako guztiak gizarteko kide aktibo gisara bizitza osotasunez bizitzeko aukera ematen duten
ezagutza, trebetasun eta jarrera multzoa”. Erreferentziatzat hartzen den ikuspegia honako hau da:
ikasleak prest egotea derrigorrezko eskolaldia burututakoan, eskolatik kanpoko testuinguruetan era-

ginkortasunez jarduteko.

Lehenago adierazi dugunez, Europako herrialdeetako joera nagusia curriculumean konpetentziak
aipatzea da, baina, azterketan aipatzen denez, badaude galdera batzuk oraindik behar bezala eran-
tzun gabe:

- Diziplina jakin bat irakastean, zenbateko garrantzia izan behar du konpetentzia orokorrak edo
zeharkako konpetentziak barneratzeak? Eta zenbatekoa diziplina baitako konpetentziak barne-

ratzeak?

- Irakats al daitezke konpetentzia orokorrak aparteko diziplina moduan, edo ikasgaietan integratu
behar dira?

 Nola irakatsi behar dira diziplinari dagozkion ezagutzak: berez dituzten balioetan oinarrituta edo
transferitu daitezkeen konpetentzia orokorrak garatzeko baliabidetzat bakarrik hartuta?

Logikoa da galdera horiek irekiak izatea, orain arte hezkuntza sistemen curriculumak akademizis-
moan oinarritutako hezkuntza ereduen mende egon baitira. Murrizketa ulergarria da, hezkuntzaren
benetako helburuak unibertsitaterako bidean dauden mailak gainditzean oinarritu baitira. Ikuspegia
aldatutakoan eta hezkuntzaren xedeak zabaldutakoan, normala da behar bezala ez jakitea bizitza
osoan sortu daitezkeen arazoak (pertsonalak, pertsonen artekoak, sozialak, profesionalak eta natu-
rarekiko harremanetakoak) konpontzeko prestatu behar gaituen hezkuntzak nolakoa izan behar
duen. Egia da curriculuma diziplinaka edo diziplina arloka antolatzea ez dela konponbide egokia izan,
eta ez dela planteamendu nahikoa izan helburu horiek guztiak betetzeko, baina gaur egun ez dirudi
bideragarria denik diziplinen edukiak eta curriculuma aspaldiko diziplina arloak kontuan hartu gabe
antolatzea.

Curriculuma konpetentzien arabera osatzea koherenteagoa da gaur egungo hezkuntza xedeak
medio, baina ez du arazoa guztiz konpontzen, ez baitago konpetentziak eta diziplina arloak integra-

tzeari buruzko esperientzia nahikorik, eta, gainera, ez da erraza bizitzarako ezinbestekoak, oinarriz-
koak eta giltza diren konpetentziak identifikatzea. Horri guztiari konpetentziak modu koherentean eta
esanguratsuan formulatzeko zailtasunak gehitzen zaizkio, osotasun bat duten giza jarduerak disek-
zionatuz, hau da, trebetasunekin, ezagutzekin eta jarrerekin lotutako edukiei dagozkien jarduerak
bereiziz eta lotuz. Argi dago curriculumaren ohiko formulazioak, kontzeptuzko ezagutzetan oinarritu-
takoak, ibilbide luzea duela eta formulazio errazagoa duela, baina diziplinei buruzko ezagutzak bar-
neratzeko bakarrik balio du, ez bizitzarako prestatzeko hezkuntza planteamendu zabalago baterako.

Euskal Curriculumerako egindako proposamenean, diziplina arloen araberako antolaketa eta kon-
petentzien araberako antolaketa osagarriak izatea nahi dugu. Aukeratutako eredu kurrikularraren
logikaren arabera, diziplina arloak ez dira izena ematen dioten diziplinarako ezagutza aipagarrien
multzoa, baizik eta diziplina horretatik edo horiekin zerikusia dutenetatik aukeratutako konpetentzia
eta eduki multzoa, hezkuntzaren xedeak lortzeko eta horiek konpetentzia orokorretan garatzeko gai-
tasuna duten neurrian. Horrenbestez, diziplina arlo guztiak arlo horren inguruan aukeratutako eta egi-
turatutako diziplina baitako, diziplinarteko eta edukien metadiziplinarren arabera definituko dira, hez-
kuntza xedeetan definitutako konpetentziak lortzeko egindako ekarpenaren arabera.

Ikuspegi horri jarraiki, lehen egindako galderei erantzuna ematen diegu:

- Diziplina jakin bat irakastean, zenbateko garrantzia izan behar du konpetentzia orokorrak edo
zeharkako konpetentziak barneratzeak? Eta zenbatekoa diziplinei dagozkien konpetentziak bar-
neratzeak?

Ikasgai batean konpetentzia orokorrak edo zeharkako konpetentziak eta diziplina jakin bati dagozkion
konpetentziak barneratzeak duen garrantziak hezkuntzaren xedeak lortzeko zuzenean egindako ekar-
penaren araberakoa izan beharko luke, helburua pertsonen dimentsio guztietan (gizabanako, gizarteki-
de eta izadikide) eraginkortasunez jarduteko gai den pertsona lortzea baita.

- Irakats al daitezke konpetentzia orokorrak aparteko irakasgai moduan, edo ikasgaietan integra-

tu behar dira?

Konpetentzia orokorrak bereizita irakats daitezke, baina, konpetentzia orokorrak eskolan ikasteko,
diziplinetan integratu behar dira. Zenbat eta egoera gehiagotan, eduki gehiagoz eta maila gehiago-
tan irakatsi, orduan eta handiagoa izango da konpetentzia orokorrak transferitzeko aukera.

- Nola irakatsi behar dira diziplinari dagozkion ezagutzak: berez dituzten balioetan oinarrituta edo
transferitu daitezkeen konpetentzia orokorrak garatzeko baliabidetzat bakarrik hartuta?

Diziplinek zientziaren arlotik landuta bakarrik dute zentzua. Ezagutzaren baitan dira eraikitzaile-
ak, ez hezkuntzaren baitan. Arazoa honetan datza: diziplinak dira gaur egun ditugun euskarririk
egonkorrenak edo fidagarrienak. Baina benetan sinetsita bagaude hezkuntza sistemaren fun-
tzioa bizitzarako prestatzea dela, irakaskuntzaren edukiak horretarako balio dutenean da balia-
garria. Horren ondorioz, oinarrizko irizpide garrantzitsuena xedeak lortzen laguntzea da.

5.2.- KONPETENTZIA OROKORRAK EUSKAL HERRIKO ETA EUROPAKO UNIBERTSITATEETAN

Bolognako Deklarazioak (1999) Europan goi hezkuntza koherente, bateragarri eta lehiatsurako
espazio bat sortzea aldarrikatzen du, Europako eta beste kontinente batzuetako ikasleentzat erakar-
garria izan dadin. Euskal Herrian eta, oro har, Europan dauden unibertsitateetan Europako hezkun-
tza ministroek zehaztutako lan ildoak egokitzen ari dira —2010erako indarrean egon behar dute—.

Lan ildo bat “erraz ezagutu eta erkatzeko moduko titulazio sistema ezartzea” da. “Tuning” proiektua’,
Deustuko Unibertsitatea (Bilbo) eta Groningeneko unibertsitatea (Herbehereak) buru dituela, erreferentzia
da Europako unibertsitateentzat tituluak eta ikasketa planak berritzeko, eta konpetentzien sistema propo-
satzen du tituluen eta ikasketa planen helburuak deskribatzerakoan hizkuntza komuna izateko, bai eta ikas-
leen emaitzen ebaluaziorako erreferentzia izateko ere. Hain zuzen ere, proiektuak konpetentzia orokorreta-

rako eta diziplina bakoitzari dagozkion konpetentzietarako erreferentzia puntuak proposatzen ditu.

Planteamendu horren interesa unibertsitateetarako diseinu curricularren eta Euskal Curriculumaren
artean dauden berdintasunetan eta sinergietan datza. Sinergi argiak daude Tuning proiektuan aipatuta-
ko “konpetentzia orokorren” eta Euskal Curriculumeko “hezkuntza konpetentzia orokorren” artean.
Tuning proiektuan, hiru oinarrizko konpetentzia daude, eta, orotara, 30 konpetentzia:

Konpetentzia instrumentala Pertsonarteko konpetentziak Konpetentzia sistemikoak
1.-  Azterketa eta sintesi 11.- Kritikatzeko eta nork bere burua 19.- Ezagutzak praktikan aplikatzeko
konpetentzia kritikatzeko gaitasuna gaitasuna
2.-  Antolatzeko eta planifikatzeko 12.- Talde lana 20.-  Ikertzeko trebetasunak
konpetentzia 13.- Pertsonarteko gaitasunak 21.- Ikasteko gaitasuna
Oinarrizko ezagutza orokorrak 14.- Diziplinarteko taldean lan egiteko 22.-  Egoera berrietara egokitzeko
Lanbidearen oinarrizko ezagutzak gaitasuna gaitasuna
Ahozko eta idatzizko 15.- Beste arlo batzuetako adituekin 23.- ldeia berriak sortzeko gaitasuna
komunikazioa norberaren hizkuntzan komunikatzeko gaitasuna (sormena)
Bigarren hizkuntzaren ezagutza 16.- Aniztasuna eta kultur 24.-  Buruzagitza
Ordenagailua erabiltzeko aniztasuna balioestea 25.- Beste herrialde batzuetako kulturak eta ohiturak
oinarrizko trebetasunak 17.- Nazioarteko testuinguruan lan ezagutzea
8.- Informazioa kudeatzeko egiteko trebetasuna 26.-  Modu autonomoan lan egiteko
trebetasunak 18.-  Konpromiso etikoa trebetasuna

9.-  Arazoak konpontzea 27.-  Proiektuen diseinua eta kudeaketa

10.- Erabakiak hartzea 28.- Ekimena eta ekiteko izpiritua
29.- Kalitateaz kezkatzea
30.- Lorpenerako motibazioa

Euskal Curriculumean (aurrerago ikusiko den moduan), bost konpetentzia orokor eta, orotara, 29
konpetentzia sailkatu dira. Horien artean aldeak daude, baina puntu komunak dituzte, eta bi plante-
amenduek elkar indartzen dute.

9 TUNING (2003): Tuning Educational Structures in Europe. Final Report, Phase One. University of Deusto / University of Groningen.
www.relint.deusto.es

5.3.- HEZKUNTZA KONPETENTZIA OROKORRAK EUSKAL CURRICULUMEAN

Euskal Curriculumean, garrantzi handia ematen diogu konpetentzia orokorrak —*hezkuntza konpe-
tentzia orokor” izenekoak— barneratzeari, gure ustez hezkuntzaren xedeak lortzea horren menpe
dagoelako, eta konpetentzia horiek gabe ezinezkoa delako bizitza osorako hezkuntzarako oinarriak
ezartzea. Hori derrigorrezko hezkuntza orokorraren oinarrizko funtzioetako bat da. Bestalde, gure
ustez, hezkuntzaren erronka handienetako bat hezkuntza konpetentzia orokorren eta diziplina arloei
dagozkien konpetentzien arteko integrazioa lortzea da. Ez du zentzurik konpetentzia horiek bereizita
planteatzeak. Izan ere, diziplina arloen ezagutzek ez dute berezko baliorik, hezkuntzaren xedeak
betetzen laguntzen duten heinean baitira baliagarriak, eta hezkuntza konpetentzia orokorrek ere ez
dute berezko baliorik, diziplina arloetatik aparte ez baitituzte hezkuntzaren xedeak betetzen.

Gure ustez, “hezkuntza konpetentzia orokorrak” zuzenean diziplina arloen eduki espezifikoen
erreferentzia egiten ez duten konpetentziak dira, nahiz eta, hezkuntzaren ikuspegitik duten balioaga-
tik, lotuta egon konpetentzia guztiekin (konpetentzia metadiziplinarrak), bai eta hainbat arlorekin (dizi-
plinarteko konpetentziak) eta arlo jakin batekin ere (diziplina baitako konpetentziak); baina ez dute
lotuta egon behar horiekin bakarrik. Hezkuntza konpetentzia orokorren ezaugarri nagusiak diziplina
arloetan, eguneroko bizitzako egoeretan eta denboran zehar dituzten transferitze ahalmena eta fun-
tzio ugariak dira.

Proposamen askotan saiatzen dira konpetentzia orokorrak zehazten. Eurydicek egindako doku-
mentuan, adibidez, honako hauek aipatzen dira: komunikazioa, arazoak konpontzea, arrazoitzea,
buruzagitza, sormena, motibazioa, talde lana eta ikasteko gaitasuna. Beste erreferentzia iturri batzuek
ere balio dute konpetentziak definitzeko; esate baterako, Europako Batzordeko Hezkuntza
Batzordeak™ zehaztutakoak: jatorrizko hizkuntzaren bidezko komunikazioa; atzerriko hizkuntzaren
bidezko komunikazioa; Informazio eta Komunikazio Teknologiak; kalkulua eta matematikako, zientzia-
ko eta teknologiako konpetentziak; enpresa espiritua; pertsonarteko eta gizalegezko konpetentziak;
ikasten ikastea; kultura orokorra. Ikusi dugunez, Tuning proiektuan konpetentziak hiru mailatan sailka-
tuta daude: instrumentalak, pertsonartekoak eta sistemikoak. Gure proposamena egiteko, J.
Delorsen™ zuzendaritzapean UNESCOri egindako txostenean oinarritu gara. Bertan, hezkuntzaren lau
zutabe edo oinarri aurkezten dira: ezagutzen ikasi, egiten ikasi, elkarrekin bizitzen ikasi eta izaten
ikasi. Funtzio horiei guztiei komunikatzen ikastea gehitu diegu.

Gure ustez, hezkuntza konpetentzia orokorrak bost eremu horietan antolatuta egoteak ondo isla-
tzen ditu hezkuntzaren funtsezko elementuak eta hezkuntza planteamendu horrekin koherentea izate-
ko irakasleak —irakasle guztiek— bete beharreko funtzioak. Baina antolaketa eredu horrek, baliagarria
izateko, hezkuntza konpetentzia orokor guztiak ordenatzeko baliagarria izan behar du. Konpetentzia

10 EUROPAKO BATZORDEA (2002): The key competencies in a knowledge-based economy: a first step towards selection, definition and
description. Directorate-General for Education and Culture.

11 DELORS, J. (1999): Ibidem.

guztiak ordenatzeko baliabide heuristiko bat da, azken proposamenak koherentzia eta zentzua izate

aldera, eta, gainera, ahalik osoena izan behar du hezkuntzaren helburuei dagokienez. Gainera, aur-

kezpenean erabilitako ordenak ez du aparteko asmorik edo lehentasunik, ez eta hierarkiarik ere: esate

baterako, ikasten eta pentsatzen ikastea ez da beste arlo batzuei dagokien konpetentzien aurretikoa,

ez eta garrantzitsuagoa ere.

Sailkapenak duen interesaz jabetuta, baina sailkapen honek eta antzekoek dituzten mugez ohar-

tuta, hona hemen dokumentuan landuko dugun hezkuntza konpetentzia orokorren mapa:

1.- Pentsatzen eta ikasten
ikasi:

2.- Komunikatzen ikasi:

3.- Elkarrekin bizitzen ikasi:

4.- Norbera izaten ikasi:

5.- Egiten eta ekiten ikasi:

Hezkuntza konpetentzia orokorren mapa hau bi modutan irakur daiteke
tuta edo arloak elkarri lotuta.

Akl
2=
13-
1.4.-
SIRGE
16.-

2.1-
2.2.-
2.3.-
2.4.-
2.5.-
2.6.-

&l
3.2.-
3.3.-
3.4.-
&l

41-
42.-
43.-
44-
46-
46.-

Gl
5.2.-
5.3.-
5.4.-
5.5.-

Informazioaren interpretazioa: ulermenean oinarritutako pentsamendua.
Informazioa sortzea: pentsamendu sortzailea

Informazioaren ebaluazioa: pentsamendu kritikoa

Erabakiak hartzea

Arazoak konpontzea

Baliabide kognitiboen erabilera

Ahozko hizkuntza

Idatzizko hizkuntza

Beste hizkuntza batzuk

Gizarte komunikabideen baliabideak
Informazio eta Komunikazio Teknologiak
Kontzientzia sozio-komunikatiboa

Pertsonarteko harremana

Gatazken konponbidea

Parte hartze demokratikoa

Elkarlana eta talde lana

Aniztasuna (generoa eta kultur aniztasuna)

Gorpuztasuna

Norberaren kontrola eta oreka emozionala
Nork bere buruaren estimua

Autonomia

Sentsibilitate estetikoa

Integrazio pertsonala

Analisia: informazioa hartzea eta gordetzea
Sormena: ideia berriak eta konponbideak lantzea
Berrikuntza: ideiak gauzatzea

Ebaluazioa

Ekite prozesuaren aplikazioa

: arlo bakoitza bakarrik har-

Komunikatzen ikasi

Pentsatzen eta ikasten
ikasi

Norbera izaten
ikasi

Elkarrekin bizitzen Egiten eta ekiten ikasi
ikasi

Arloka sailkatzeak hezkuntza konpetentzia orokorrei buruzko ideia orokor bat osatzen laguntzen du,
baina ezinbestekoa da arloak sailkatzetik arloen arteko loturez kontzientziatzera pasatzea. Sailkatzearen
eta elkarren arteko loturaren ideia izarraren irudian islatzen da, izarraren bost puntetako bakoitzak kolo-
re bat baitu, eta koloreak diluitu egiten dira, kolore bakar bateko espazio komuna osatuz.

Arloen arteko loturen elkarrekikotasuna diagrama honetan dago adierazita:

Pentsatu eta ikasi
Pentsatu eta ikasi Komunikatu
Komunikatu X Elkarrekin bizi
Elkarrekin bizi X X Izan
Izan X X X Egin eta ekin
Egin eta ekin X X X X

Diagrama modu askotan irakur daiteke. Esate baterako, uler daiteke pentsamenduak komunika-
zioa baldintzatzen duela, bai eta komunikazioak pentsamendua baldintzatzen duela ere; pentsamen-
duaren eta komunikazioaren gaitasunek elkarrekin dugun bizitzaren konpetentziak baldintzatzen
dituzte, eta, era berean, elkarrekin bizi gabe, pentsamendurako eta komunikaziorako aukerak murriz-
tuta daude; pentsamenduaren, komunikazioaren eta elkarrekin bizitzearen konpetentziek ikastearen
konpetentzia baldintzatzen dute, baina ikastearen konpetentziek gainerako konpetentziak ere baldin-
tzatzen dituzte. Hezkuntza konpetentzia orokorren arloen arteko lotura ulertuta, konpetentzia horiek
gainjarri eta osatu egiten direla ulertzen da.

Jakin badakigu guk egindako proposamenak aldaketa sakona dakarrela “zertarako eta zer iraka-
tsi eta ebaluatu” auzian, bai eta “nola irakatsi eta ebaluatu” auzian ere. Gure planteamenduaren ara-

bera, irakasle guztiak hezitzaileak dira, eta haien funtzioa ikasleak bizitzaren eremu guztietan modu
egokian jarduteko prestatzea da. Irakasleen funtzioa ez da “haien” diziplina irakastea bakarrik; gai-
nerako irakasleekin batera, komunikatzen, elkarrekin bizitzen, norbera izaten, egiten eta ekiten ere
irakatsi behar baitute. Horrek guztiak hezkuntzari eta hezkuntzaren irakaskuntzari buruzko ikuspegi
aldaketa dakar, eta pentsamenduan eta irakasleen jardunean aldaketak eta doitzeak behar ditu. Gai
konplexuak eta zailak dira, eta planteamendu berriak beharko dira, bai irakasleen hasierako eta eten-
gabeko prestakuntzan, bai curriculumeko diziplinetan.

Laburbilduz:

1) Euskal Curriculumaren proposamena konpetentzien arabera dago formulatuta, eta derrigorrez-
ko eskolaldirako, Lanbide Heziketarako eta unibertsitateko goi ikasketetarako Europako herrial-
de gehienen curriculumen ildo beretik doa.

2) Garrantzi handia eman zaio “hezkuntza konpetentzia orokorrak” barneratzeari; izan ere, barne-
ratzea hezkuntzaren helburuekin eta pertsona bat dimentsio guztietan (gizabanakoa, gizarteki-
dea eta izadikidea) garatzearekin estuki lotuta dago, eta transferitzeko, funtzio ugari izateko eta
asko irauteko aukera ematen du.

3) Proposamen honen funtzio nagusia “diziplina arloak” formulatzeko oinarri eta erreferentzia iza-
tea da. Ez du zentzurik diziplina arloak “hezkuntza konpetentzia orokorretatik” bereizteak.
Proposamen hau baliagarria izateko, diziplina arloetara transferitu behar da. Euskal
Curriculumaren erronka handienetako bat proposamen integratua egitea da.

4) “Hezkuntza konpetentzia orokorrak” elkarrekin lotuta daude; beraz, “diziplina arloek” “hezkunt-
za konpetentzia orokorren” eremu guztiak bere baitan hartu nahi dituzte. Horrek ez du esan nabhi
diziplina arlo bakoitzak eremu jakin bat azpimarratzen ez duenik.

5) Curriculumean aipatutako hezkuntzaren helburuen eta hezkuntza konpetentzia orokorren gaine-
ko ikuspegi aldaketak hezkuntzaren jardunean gauzatzeko baldintza batzuk behar dira.
Baldintza horien artean garrantzitsuenak hauek dira: irakasleei hasierako eta etengabeko pres-
takuntza ematea, eta curriculumaren planteamenduarekin koherenteak diren material kurrikula-
rrak lantzea.

6.- DIZIPLINA ARLOAK

Curriculumaren aukeraketari eta antolaketari erantzutea da irakaskuntzaren arlorik zailenetakoa eta
gatazkatsuenetakoa. J. Gimenok dioenez (1992:171-72)*: “Irakaskuntzaren denbora zer edukik bete behar
duen erabakitzea zer funtzio betetzea nahi dugun argitzea da, norbanakoekin, jasotako kulturarekin, gure
gizartearekin eta lortu nahi dugun gizartearekin lotuta. Galdera horien aurrean ikuspegi bakarra ez dagoe-
nez, irakaskuntzako edukien zehaztapenaren inguruan izan da eskolatzearen eta curriculum pentsamendua-
ren historiako eztabaida garrantzitsuena”. Egoera horren jakitun izanik, uste dugu gure curriculum proposa-
mena ikerketa, ebaluazio eta berrikuste prozesu jarraitu moduan ulertu behar dela. Gure ingurune hurbilene-
an gaiak duen egoera azalduko dugu labur, baita Euskal Curriculumerako egindako aukeraketa ere.

6.1.- CURRICULUMAREN ANTOLAKETA GURE INGURUKO HERRIALDEETAN

Europako herrialdeetako eta munduko curriculumak aztertuz gero, diziplina arloen arabera anto-
latzen direla ikusiko dugu. Bigarren hezkuntzako ikasketa planetan, ohikoena diziplina arlo hauek
sartzea da (aldaketak aldaketa): herrialde bakoitzaren Hizkuntza eta Literatura, Atzerriko hizkuntza,
Matematika, Historia eta Geografia (Gizarte Zientziak), Fisika, Kimika, Biologia (Natur Zientziak),
Teknologia, Musika, Heziketa Artistikoa, Gorputz Hezkuntza eta Erlijioa. Espainiako eta Frantziako
Estatuetako curriculum ofizialetan, adibidez, diziplina arlo hauek sartzen dira:

ESO Espainia-LOCE ESO Anteproyecto LOE- Espainia Collége Frantzia

1.- Biologia y Geologia 1.- Ciencias de la Naturaleza (Biologia, 0) Competences instrumentales: la maitrise des langages:
2.- Ciencias de la Naturaleza Geologia, Fisica, Quimica) 1.- Frangais

3.- Cultura Clésica 2.- Educacion Fisica 2.- Langues vivantes

4.- Educacion Fisica 3.- Geografia e Historia 3.- Mathématiques

5.- Educacion Plastica 4.- Lengua castellana y Literatura 4.- TIC

6.- Etica 5.- Lengua cooficial y Literatura 5.- Arts

7.- Fisica'y Quimica 6.- Primera Lengua extranjera 6.- Education physique et sportive
8.- Geograffa e Historia 7.- Segunda Lengua extranjera A) Culture des humanités:

9.- Latin 8.- Matematicas 1.- Frangais

10.- Lengua Castellana y Literatura 9.- Educacion para la ciudadania 2.- Histoire et géographie

11.- Lengua y Literatura propia 10.- Educacion plastica y visual 3.- Langues vivantes

12.- Lengua extranjera 11.- Mdsica 4.- Enseignements artistiques
13.- Mateméticas 12.- Procesos tecnoldgicos e informaticos 5.- Langues anciennes

14.- Musica 13.- Cultura clasica B) Culture scientifique et technique:
15.- Tecnologia 14.- Latin 6.- Mathématiques

12 GIMENO, J. (1992): Comprender y transformar la ensefianza. Morata, Madrid

7.- Sciences expérimentales

8.- Technologie

C) Disciplines transversales:

9.-

Education civique

10.- Education physique et sportive

Diziplinak jakintza antolatzeko modu bat dira, eta antolaketa hori erabilgarria da ezagutza zientifi-
koa lortzeko (diziplina pentsamendua antolatzen laguntzen duten eta errealitatearen zati baten azter-
keta eta elkarreragina sustatzen duten gertaera, kontzeptu, arazo, metodo eta teknika multzo orde-
natu moduan ulertuta). Hala ere, jakintza antolatzeko modu horrek ez du erabilgarritasun bera derri-
gorrezko eskolaldian, maila horretako hezkuntza funtzioa ez baita ezagutza zientifikoa jabetzera
murrizten; ez da, gainera, modu egokiena adin horretako ikasleei esanguratsua gertatzeko egoki iru-
ditzen zaizkigun ezagutzak. Diziplinek errealitatearen zatiak ematen dizkigute, bakoitzak bere ikus-
pegitik, eta horrek arrisku bat du: errealitatea zatikatzea, eta osotasunaren ikuspegia galtzea.

Zatiketa hori ez gertatzeko, ohikoa da egungo hezkuntza sistemetan jakintza “Diziplina arloka”
banatzea derrigorrezko eskolaldian. “Diziplina arloak” beti, behin-behineko eraikuntzak dira, eta ikas-
keta helburu bera duten diziplinak integratzen edo biltzen saiatzen dira. Diziplina arloen funtzioa erre-
alitatera hurbiltzen laguntzea da, gehiegizko zatiketaren ikuspegi sakabanatuegiari edo orokortasu-
naren gehiegizko nahasmenari ihes eginez.

Gure ikuspegitik, diziplinek eta diziplina arloek zentzua dute ikasleek horien bidez (eta ez euren
kasa) hezkuntzaren xedeak edo funtzioak lortzeko tresna baliagarriak diren heinean. Adibidez, hez-
kuntzaren eginkizun nagusia belaunaldiz belaunaldi zientziek bildu dituzten ezagutzak iraunaraztea
bada, curriculumaren edukiak zientzia eta ezagutza arlo horietan oinarritu beharko dira, eta ikuspe-
gi logozentrikoa ezarriko da. Hezkuntzaren betebehar nagusia merkatuaren eskakizun ekonomiko-
ei erantzuteko gai izango diren profesional trebeak prestatzea bada, orduan, ikuspegi teknozentri-
koa ezarriko da. Kasu horretan, oso goiz sartuko dira espezialitateak Bigarren Hezkuntzan.
Curriculumeko diziplinetan lanbide heziketara bideratutako izaera aplikatuko materia asko agertuko
dira, eta, irakaskuntzan, helburuak lortzeko eraginkortasunera bideratutako paradigma teknologikoa
nagusituko da. Ikasleen interesetan oinarritutako hezkuntzaren funtzio nagusia gaitasunak garatzea
bada, orduan, ikuspegi paidozentrikoa nagusituko da. Kasu horretan, edukien lehentasuna bigarren
maila batera igaroko da, eta ikasleen gaitasunen zerbitzura egongo dira. Baina hezkuntzaren funtzio
nagusia gizarteratzea bada, eta ikaslea bere beharrei eta bizi den eta biziko den gizartearen beha-
rrei erantzuteko prestatzea, ikuspegi soziozentrikoa ezarriko da. Ikuspegi hori eguneroko bizitza-
ko arazoak ebazteko konpetentziak garatzen saiatuko da, eta, oro har, bizitzako beharrei ongi eta kri-
tikoki erantzuten. Kasu horretan, edukiak egituratzeko ardatzak norbanakoaren eta gizartearen beha-
rrak izango dira.

6.2.- DIZIPLINA ARLOEN PROPOSAMENA EUSKAL CURRICULUMENA

Euskal Curriculumean zaila da ikuspegi horien ekarpenak kontuan ez izatea. Pertsona bat norba-
nako, gizartekide eta izadikide moduan garatzeko, beharrezkoa da zientzien oinarrizko ezagutzak eta
prozedurak ikastea (ikuspegi logozentrikoa); beharrezkoa da lanerako eta ekintzailetza posturako

konpetentziak garatzea (ikuspegi teknozentrikoa); ikasleen gaitasun guztiak ahalik gehien garatu
behar dira (ikuspegi paidozentrikoa), baita eguneroko arazoak ebazteko eta gizartearen beharrei kri-
tikoki erantzuteko konpetentziak ahalik gehien garatzea ere (ikuspegi soziozentrikoa).

Euskal Curriculumaren proposamenean, curriculuma diziplina arloen arabera antolatzea erabaki
da. Hori al da aukerarik onena? Ba al daude aukera hobeak, eta hezkuntzaren helburuekin eta fun-
tzioekin koherenteagoak direnak? Gai hori, zalantzarik gabe, 0oso eztabaidagarria eta eztabaidatua
da. Badaude, noski, curriculuma antolatzeko beste modu batzuk, diziplina arloen araberakoa bezain
koherenteak edo koherenteagoak izan daitezkeenak, baina alternatiba horiek zailtasun handia dute
inplementatzeko. Hasierako heziketa (titulazioa) eta irakasleen aukeraketa eta esleipena diziplina
arloen araberakoa izaten da; ikastegietako denbora (ordutegiak), sailak eta mintegiak diziplina arlo-
en arabera antolatzen dira. Esan daiteke hezkuntza sistemak eta zerbitzuek diziplina arloen arabera
funtzionatzen dutela. Zaila da curriculumaren antolaketa ardatza aldatzea aurrerago aipatutako bal-
dintzak aldatzen ez badira (aldaketarekin bat etor daitezen).

Hau da Euskal Curriculumerako diziplina arloen proposamena:

1.- Hizkuntzak eta Literatura
2.- Matematika
3.- Teknologia
4.- Musika eta Dantza
5. Plastika eta lkus Adierazpena
6.- Soin Hezkuntza
7.- Gizarte Zientziak
8.- Mundu ikuskerak eta Erlijioak
9.- Natur Zientziak eta Osasun Zientziak
10.- Tutoretza eta Orientazioa

Proposamen horrek Espainiako eta Frantziako Estatuetako curriculum ofizialen enborra eta haie-
kin bateragarria izan nahi du. Bestetik, irizpidea diziplina arloen izenak ahalik gutxien egokitzea izan
bada ere (lehenago emandako arrazoi batzuek zirela eta), arloen oinarriko diziplinen edukiak sakon
berrikusi ditugu, derrigorrezko eskolaldia amaitzen duten ikasleak bizitzaren ibilbideari baldintza one-
tan ekiteko prest egoteko eta baliabide asko izateko, eta, horrela, hezkuntzaren xedeak lortzeko.

“Orientazioa eta Tutoretza” arloa gainerako diziplina arloek duten tratamendu bereko curriculum
arlo moduan sartzen da. Hau da, Orientazioa eta Tutoretza arloaren helburu orokorrak definitzen dira,
baita kontzeptuzko edukiak, prozedurazkoak eta jarrerazkoak eta konpetentzia espezifikoak ere,
horien ebaluazio irizpideekin batera. Gure ustez, Orientazioa eta Tutoretza prozesua (eta diziplina
arloak) hertsiki lotuta daude hezkuntzaren helburuekin eta hezkuntza konpetentzia orokorrekin, eta
horiek lortzearen zerbitzura daude. Denek laguntzen dute (arlo bakoitzak bere ikuspegi partikularre-
tik) pertsonaren garapena lortzen, dimentsio indibidualean, sozialean eta naturalean, eta hezkuntza

konpetentzia orokorrak lortzen (pentsatzen eta ikasten ikasi, komunikatzen ikasi, elkarrekin bizitzen
ikasi, norbera izaten ikasi eta egiten eta ekiten ikasi). Ez da, beraz, heziketa soilik diziplina arloen

funtzioa, eta hezkuntza Orientazioaren eta Tutoretzarena, guztiek baitute funtzio hezitzailea.

Diziplina arloen proposamena (“Curriculum Diseinuaren” azalpenean adierazi dugun moduan),
ezin da isolatuta ulertu; maila bat da, hezkuntzaren helburuetatik, hezkuntza konpetentzia orokorre-
tatik, konpetentzia metadiziplinarretatik eta diziplinarteko konpetentzietatik eratorritako prozesuaren
baitakoak. Beraz, diziplina arloetako bakoitzak hezkuntzaren helburu eta hezkuntza konpetentzia
orokor guztiak biltzen ditu.

Diziplina arloak Hezkuntza konpetentzia orokorrak
10.- Tutoretza eta Orientazioa . o
9.- Natur Zientziak eta Osasun Zientziak > s 5. Egiten eta ekiten ikasi
8.- Mundu ikuskerak eta Erlijioak / 4.- Norbera izaten ikasi
7.- Gizarte Zientziak >/ / /
6.- Soin Hezkuntza > / 3.- Elkarrekin bizitzen ikasi
5. Plastika
4.- Musika eta Dantza / 2.- Komunikatzen ikasi
3.- Teknologi . .
? o / / / 1.- Pentsatzen eta ikasten ikasi
2.- Matematikak / /
1.- Hizkuntzak eta Literatura > / /

Hezkuntza xedeak

1.- Gizakia /2.- Gizartea, 3.- Izadia

6.3.- DIZIPLINA ARLOEN EGITURAKETA

Diziplina arlo bakoitza atal hauen arabera garatuko da:

Sarrera:

Helburuak eta hezkuntza konpetentzia orokorrak lortzeko arloak egin duen ekarpena deskribatzen
da. Arloei eman ohi zaien ohiko zentzuaren interpretazioaren aldean, guk hartutako ikuspuntuak ikus-
pegi aldaketa handia dakar. Gehienetan, hau hartzen da oinarritzat: diziplina arlo bakoitzak berez du
hezkuntza balioa, eta diziplina guztien irudikapen orekatua eta osatua, horren ezaugarri nagusiekin
batera, baliabide egokiena da hezkuntzaren helburuak betetzeko. Diziplina arlo bakoitzak berezko
entitatea du, berezko kontzeptuzko, prozedurazko eta jarrerazko eremua, eta ziurtzat jotzen da arlo
bakoitza bere aldetik irakatsiz gero, hezkuntzako helburuak lortzen laguntzen duela.

Curriculum honetan egiten den planteamenduaren arabera, arloak garrantzitsuak dira, baina ez
berez, baizik eta hezkuntza konpetentzia orokorrak lortzeko balio duten heinean. Hona hemen arlo
bakoitzak erantzun beharreko galdera: zer ekarpen egiten du arloak hezkuntza konpetentzia oroko-
rrak lortzeko (“pentsatzen eta ikasten ikasi”, “komunikatzen ikasi”, “elkarrekin bizitzen ikasi” eta egi-
ten eta ekiten ikasi”)?

Arloko konpetentzia orokorrak:

- Arloko konpetentzia orokorrek arlo jakin batean lan egiteko hautatzen diren konpetentziak modu
sintetikoan deskribatzen dituzte.

- Arloko konpetentzia orokorrak hautatzeko eta formulatzeko erreferentzia puntua sarreran erabili
den bera da: arloak hezkuntza konpetentzia orokorrak lortzeko egindako ekarpena. Beraz, esan
daiteke arloko konpetentzia orokorrak sarreraren formulazio sintetikoa direla.

- Hori formulatzean hiru alderdi bereizten dira (dena dela, beti ez dira bereizten): a) dagokion arlo-
aren ikaskuntza espezifikoko kontzeptuzko edo prozedurazko edukiari eta ekintzari erreferentzia
egitea (zer); b) egoerari, testuinguruari edo modalitateari erreferentzia egitea, sarritan jarrerazko
edukia izaten dena (nola); c) hezkuntzako konpetentzia orokorrei eta hezkuntzaren helburuei

erreferentzia egitea (zertarako).

- Arloko konpetentzia orokorren kopurua txikia izan dadin saiatu gara (5-6), arlo osoaren ikuspegia
errazteko.

- Arloko konpetentzia orokorrak ebaluaziorako erreferentziazko eremua dira, eta, gero, arloko kon-

petentzia espezifikoetan eta ebaluazio irizpideetan zehaztuko dira.

lkaskuntzako edukiak:

Ikaskuntzako edukiak multzotan aurkezten dira, eta multzoak jarrerazko, prozedurazko eta kon-
tzeptuzko edukietan dituzten ezaugarrien arabera antolatzen dira.

Eduki multzoak:

Gai irizpide baten arabera multzokatutako eduki multzoak dira. Helburua da dagokion ezagutza
arloarekin lotura duten zientzietatik ateratako ezagutzak eduki multzoetan sartzea.

Jarrerazko edukiak

- Ekintza nola gauzatu behar den adierazten dute, horren bidez ikaskuntzan balio inplizitu bat era-
kusteko. Hau da, konpetentzia definitzen duen ekintza “ongi” egiteko nola egin behar den adie-
razten dute.

- Jarrerazko edukiak ez dira ekintzak, ez dira konpetentziak; horien zati garrantzitsuak dira. Beraz, ez
dira ekintza aditzen bidez adierazi behar.

- Jarrerak konpetentzietan jaso behar dira, konpetentzia ongi lortzeko beharrezkotzat hartzen direnean.

- Jarrerak konpetentzietan sartzen dira, eta ez dira haietatik kanpo ebaluatu behar.

- Eduki mota hori ongi etor daiteke curriculumaz gaindiko konpetentziak arloen konpetentzietan jasotze-
ko, batez ere arloaren konpetentzia espezifikoetan, horiek baitira hezkuntza konpetentzia hurbilenak.

Prozedurazko edukiak

- Ekintza bat ordenatuta gidatzeko jarraitu beharreko arauei erreferentzia egiten dieten ikaskuntza
objektuak dira.

- Prozedurak ez dira gauzatutako ekintza, gauzatzeko jarraitzen diren arauak baizik.

- Prozedurek egitura linealagoa eta mekanikoagoa izan dezakete. Oso linealak eta mekanikoak dire-
nei algoritmo deitzen zaie, eta linealtasun eta mekanikotasun gutxikoei heuristiko.

- Prozedurak esplizituki irakatsi behar dira, eta ez da pentsatu behar ikasleek ezagutzen dituztela.
- Prozedurak ikaskuntza objektu interesgarriak dira eskuarki erabiltzen direnean.

- Modu honetan adierazi behar dira: ...-t(z)eko arauak.

Kontzeptuzko edukiak

- Konpetentzia bat lortzeko erabiltzen diren hitzei edo terminoei erreferentzia egiten dieten ikaskuntza
helburuak dira.

- Gai zerrenda tradizionalen zati izan dira, eta, eskuarki, kontzeptuz antolatutako zerrendek osatu
dituzte.

Mota honetako edukitzat hartu behar dira bai semantika edo harreman ikasketak bilatzen dituztenak,
bai ikaskuntza faktikoak bilatzen dituztenak.

Lortu beharreko konpetentzien zati diren kontzeptuzko edukien adibide asko daude:

* Ikaskuntza semantikoa (esanahia) helburu duten kontzeptuzko edukiak: ibaia, mendikatea,
zatikia, bularrezurra, etab.

« lkaskuntza faktikoa helburu duten kontzeptuzko edukiak: datu geografiko garrantzitsuak, irudi
lauen areen formulak, etab.

Ikaskuntzako edukiak aurkezteko ordena aldatu egiten da arlo bakoitzaren ezaugarrien arabera,
nahiz eta funtsean arlo guztien edukiak berdinak izan (eduki multzoak eta jarrerazko, prozedurazko
eta kontzeptuzko edukiak). Lehenengo eta behin, eduki multzoen justifikazioa aurkezten da. Gero,
jarrerazko edukiak aurkezten dira. Askotan, kontzeptuzko eduki bakoitza prozedurazko eduki batekin

lotzen da, eta prozedurazko edukia jarrerazko eduki batekin. Proposamen honetan, jarrerazko edu-
kiak modu independentean formulatzea hobetsi dugu, jarrerak berdinak baitira eduki multzo guztie-
tan eta kontzeptuzko eta prozedurazko eduki guztietan. Kontzeptuzko eta prozedurazko edukiak
elkarrekin konektatuta edo bereiz formulatzen dira, arlo bakoitzaren ezaugarrien arabera.

Arloko konpetentzia orokorrak:

- Arloko konpetentzia orokorrak zehatzago deskribatzen dituzten konpetentziak dira, eta ikasgelan
gauzatu beharreko ikasketa iradokitzeko adinako zehaztasun maila izan behar dute.

- Arlo batean konpetentzia zenbateraino lortu den adierazten duten adierazleak dira, eta pistak
ematen dituzte ebaluazio prozesua bideratzen laguntzeko.

- Arloko konpetentzia espezifiko bakoitza arloko konpetentzia orokorrekin eta eduki multzoekin lo-
tzen da (ikus taulak).

- Egileen irizpidearen arabera, konpetentzia espezifikoek arloaren konpetentzia orokorrak lortzeko
zenbateko garrantzia duten jakin behar da (1 = behar beharrezkoa; 2 = garrantzi handikoa; 3 =
garrantzitsua).

Ebaluazio irizpideak:

- Arloko konpetentzia bakoitzerako definitzen dira, eta konpetentzia baten lorpen maila erabakitzeko
kontuan izan beharreko arloak adierazten ditu.

- Ebaluazio irizpideak konpetentziak ere badira, baina konpetentzia espezifikoak baino zehatzagoak dira.
- Ebaluazio irizpideak konpetentzia baten lorpen maila zehazteko eskalak osatzeko baliatu behar dira.

- Arloko konpetentzia espezifiko bakoitzarentzat, beharrezko irizten diren adina ebaluazio irizpide defi-
nitzen dira.

7.- INFORMAZIO ETA BALIOESPEN PROZEDURAK ETA
ERABAKIAK HARTZEKO PROZEDURAK

Curriculum onena zein den baloratzea oso konplexua da. Derrigorrezko eskolaldirako hezkuntza
xedeak, hezkuntza konpetentzia orokorrak, ikaskuntzako edukiak, lortu beharreko konpetentziak eta
ebaluazio irizpideek zein izan behar duten baloratzeko irizpideak aldatu egiten dira denboran, eta
lekuetan, baita leku-denbora koordenatu berean ere. Aldaerak asko izan daitezke: gizakiaren eta
gizartearen eredu perfektuaren eta beharren interpretazioa eta ezartzen diren lehentasunak, curricu-
lum ereduari buruzko aukeraketa, ikastetxearen kultura pedagogikoa, etab. Curriculumaren aukera-
keta ezin da, beraz, arrazionaltasun zientifikoan edo teknikoan soilik oinarritu; funtsean arrazionalta-
sun praktikoan oinarritutako erabaki soziala da.

Hori horrela, elementu giltzarriak dira Euskal Curriculuma baloratzeko interesatuen parte hartzea, era-
bakiak hartzeko prozedurak eta proposamenaren onarpen maila. Beraz, esan daiteke Euskal
Curriculumaren balioa eta ezartzeko zilegitasuna baldintza horiek lortzearen mende egongo dela.

Euskal Curriculumari buruzko balioespen eta erabakitze prozesua bi fasetan egingo da:

A

EUSKAL
CURRICULUM
OINARRIZKOA

ETA KOMUNA
EUSKAL CURRICULUMA

7.1.- 1. FASEA: EUSKAL CURRICULUMAREN BALIOESPEN OROKORRA ETA EUSKAL
CURRICULUMA HOBETZEKO PROPOSAMENAK.

Lehenengo fasean, Euskal Curriculum osoaren kontrastea eta balioespena egingo da: helburuak,
hezkuntza konpetentzia orokorrak, eduki metadiziplinarrak eta interdiziplinarrak eta diziplina arloak.
Azken batean, proposamenaren balioespen orokorra egiteko prozesua da. Horretarako, proposame-
nean esku hartzen duten sektoreei informazioa eman behar zaie proposamenaren irismenari eta

jarraitu beharreko metodologiari buruz.

Kontsultako lehen fasean, Euskal Curriculum osoari buruzko balioespenaz datu kontrastatuak eta
hobetzeko proposamenak jasoko dira. Aurreikuspenen arabera, balioespen prozesuaren emaitza eta

azken produktua bi dokumentutan bilduko da: a) Euskal Curriculumaren balioespenari buruzko txos-
tena; b) Euskal Curriculumaren proposamen hobetua. Hobetutako proposamen horrek bat egiten du
“proposamen” hitzaren esanahiarekin; hau da, orientagarria da, ez derrigorrean bete beharrekoa, eta
irekita geratzen da nahi duten ikastetxeek eta hezkuntza administrazioek aurrerantzean erabiltzeko,
dela zatika, dela osorik.

7.1.1. — Balioesteko/hobetzeko inkestak eta inkestetan esku hartzen duten estamentuak

Euskal Curriculumaren balioespen orokorra egiteko eta hura hobetzeko, bi inkesta mota egingo
dira:

a) Euskal Curriculumaren eremu orokorra balioesteko/hobetzeko inkestak: planteamendu oroko-
rra, hezkuntzako konpetentzia orokorrak eta eduki metadiziplinarrak.

Estamentu guztiek erantzun beharrekoak: erakundeen ordezkaritza, zuzendaritza taldea, ira-
kasleak, ikasleak, hezkuntza zerbitzuak eta adituak, gizarte erakundeak.

b) Diziplina arloak balioesteko/hobetzeko inkestak.

Bereziki Derrigorrezko Bigarren Hezkuntzako edo Collégeko irakasleek eta beste aditu batzuek
(espezialitatearen arabera) erantzun beharrekoak.

Helburua Euskal Herriko ahalik eta ikastetxe gehienetara iristea da (gutxi gorabehera 900 ikaste-
txe dira), bai eta beste gizarte eta hezkuntza erakundeetara ere. Aurreikuspenen arabera, estamen-
tu hauek parte hartuko dute:

- Ikastetxeetako titularrek (titularitatea administrazioak ez duenean)

- lIkasleen gurasoen ordezkaritza instituzionalek

- lkastetxeetako zuzendaritza taldeek

- Irakasleek: Haur Hezkuntzakoek, Lehen Hezkuntzakoek eta Bigarren Hezkuntzakoek.

- Ikasleek: DBHko 4. mailako eta 18 urteko ikasleen lagin batek (Batxilergoan, Erdi Mailako
Zikloetan edo lan munduan dabiltzanek), eta ahal bada ikasle ohiak.

- Hezkuntzako zerbitzuek eta adituek: ikuskaritzako hezkuntza zerbitzuek, irakasleei laguntzeko
zerbitzuek (Berritzeguneak, lIkastolen Elkarteko eta Eskola Kristauetako profesionalak...), hez-
kuntzako eta diziplina akademikoetako adituek...

- Gizarteak: gizarte eta hezkuntza bizitzan esku hartzen duten erakundeek.

Zerbitzuak

7.1.2.- Galdetegiei erantzuteko eta galdetegiak biltzeko prozedura

Titularitatea Gurasoak | Zuzendaritza Irakasleak lkasleak | eta adituak | Gizartea
HH/LMH, DBH DOBH

Eremu orokorra:
- Planteamendu orokorra X X X X X X X X X
- Hezkuntza konpetentzia

orokorrak
- Eduki metadiziplinarrak
Diziplina arloak:

1.- Hizkuntzak eta literatura X X

2.- Matematika X X

3.- Teknologia X X

4.- Plastika eta Ikus adierazpena X X

5.- Musika eta dantza X X

6.- Gorputz hezkuntza X X

7.- Gizarte zientziak X X

8.- Mundu ikuskerak eta erlijioak X X

9.- Natur zientziak eta osasun

zientziak X X
10.- Tutoretza eta orientazioa X X

Galdetegiko galderei behar bezala erantzuten laguntzeko, informazioa emango da, bai aurkez-

penen bidez, bai www.euskalcurriculuma.com web orriaren bidez.

Kontsulta eta segimendurako zerbitzu tekniko bat osatuko da, zalantzak argitzen eta galdete-

giak jasotzeko sistema operatibizatzen laguntzeko.

Galdetegian, “Planteamendu orokorra” izeneko zatian, item bakoitzaren bukaeran galdetegiko

galderei erantzuten laguntzeko erreferentziazko informazioa non bila daitekeen adieraziko da.

Eremu orokorrari buruzko galderei estamentu guztiek erantzun behar diete, eta diziplina arlo-

ei buruzkoak, arlo bakoitzeko adituek.

7.2.- 2. FASEA: EUSKAL CURRICULUM OINARRIZKO ETA KOMUNARI BURUZ ERABAKIAK HARTZEA.

Lehenengo faseko emaitzen balioespen orokorrak aukera emango du Euskal Curriculum oinarriz-

ko eta komunaren proposamena zehazteko. Gero, berriro balioetsi beharko da, Euskal Herriko ikas-

tetxeek izan nahi ditugun puntu komunei eta partekatu nahi dugunari buruz adostasunera iristeko,

norberaren arrazoiek edo norberaren herri, eskualde, hezkuntza sare, autonomia edo estatuek sor-

tutako desberdintasunak gainditzeko.




Bigarren fasean, erabakiak hartu behar dira. Proiektuarekin bat egiten duten hezkuntza sektoreek

eta organismoek konpromisoa hartu behar dute ikastetxeekin elkarlanean jarduteko, curriculuma
praktikan jartzeko behar diren baliabide guztiak emanez (irakasleen prestakuntza, material kurrikula-
rrak, ebaluazioa...).

Euskal Curriculum oinarrizko eta komunari buruzko erabakiak hartzeko prozedura dagokion doku-
mentu espezifikoan zehaztuko da.

Azken oharra: proiektua bultzatzen duten hezkuntza erakundeek hemen aipatutako prozedura aldatzeko aukera dute.

EUSKAL CURRICULUMA BALORATZEKO ETA HOBETZEKO INKESTA

PLANTEAMENDU OROKORRA

Argibideak:
- Inkesta honen helburua, Euskal Curriculumaren oinarrian dagoen planteamendu orokorrari buruzko duzuen iritzia ezagutzea da.
- Horretarako, seinala ezazu (X baten bidez) item bakoitzari buruzko zure adostasuna, ondorengo eskalaren arabera:

- ltem bakoitzaren bukaeran, item horri buruzko informazioa aurkitzeko erreferentzia seinalatzen da.

1= Erabat desados; 2.- Desados; 3- Ez alde eta ez aurka; 4.- Ados; 5.- Erabat ados

- Inkestaren bukaeran, hobekuntza proposamenak eta iruzkinak egiteko, eta inkestari erantzuteko erabilitako bideak azaltzeko tokia eskaintzen da.

1.- Euskal Curriculumerako proposaturiko hezkuntzaren xedeak baliozko erreferentziak
dira bizitza osorako, eta derrigorrezko eskolaldiari zentzua eta orientazioa emateko
balio dute.

4. kapitulua: Hezkuntzaren xedeak, 25-28 or.

2.- UNESCOko eta Europako Batzordeko txostenen (1996) erreferentzia esparruak, bai
eta Euskal Curriculumaren proposamenean egiten den etorkizuneko beharren azter-
ketak ere, egoki adierazten dituzte Euskal Herriko gizarteak eta hezkuntzak dituzten
erronkak.

1. kapitulua: Beharren azterketa, 11-14 or.

3.- Euskal Curriculumaren barnean, Europan integratutako gizarte batean bizitzeko eta
munduarekin elkarreraginean bizitzeko beharrezkoak diren konpetentziak sartu
behar dira.

1. kapitulua: Beharren azterketa, 11-14 or.

4.- Derrigorrezko eskolaldiaren funtzio nagusia ikasleak bizitzarako presta daitezen lor-
tzea da; horretarako, gai izan behar dute pentsatzeko eta ikasteko, komunikatzeko,
elkarrekin bizitzeko, norbera izateko eta egiten eta ekiten ikasteko.

5. kapitulua: Hezkuntza konpetentzia orokorrak, 29-36 or.
V. eranskina, 341-414 or.

5.- Bat nator hezkuntza konpetentzia eta azpikonpetentzia orokorrei buruz Euskal Curri-
culumean egiten den interpretazioarekin.

5. kapitulua: Hezkuntza konpetentzia orokorrak, 29-36 or.
V. eranskina, 341-414 or.

6.- Irakasleek, aritzen diren hezkuntza maila edozein dela ere, hezkuntza konpeten-
tzia orokorrak diziplina arloen irakaskuntzarekin integratu behar dituzte beren ira-
kaslanean.

5. kapitulua: Hezkuntza konpetentzia orokorrak, 29-36 or.

7.- Diziplina arloek lotuta egon behar dute hezkuntzaren xedeekin eta hezkuntza konpe-
tentzia orokorrekin, eta horiek lortzera bideratuta egon behar dute.
5. kapitulua: Hezkuntza konpetentzia orokorrak, 29-36 or.

6. kapitulua: Diziplina arloak, 37-40 or.

8.- Euskal Curriculumak euskararen eta euskal kulturaren transmisioa ziurtatu behar du.
1. kapitulua: Beharren azterketa, 8-11 or.

9.- Hizkuntzak eta Literatura arloa Euskal Curriculumeko diziplina arloetan sartu behar

da Derrigorrezko Bigarren Hezkuntzako eskolaldirako.
6. kapitulua: Diziplina arloak, 37-40 or.

10.- Hizkuntzak eta Literatura arloko antolamenduaren ezaugarriek honako hauek izan
behar dute: antolamendu eleanitza izan behar du, euskara ardatz duela, eta hizkun-
tzen antolamendu integratua izan behar du -hau da, esparru komun batean, hizkun-
tzek elkarren osagarri izan behar dute-.

Hizkuntzak eta Literatura arloak, 95-172 or.

11.- Matematika arloa Euskal Curriculumeko diziplina arloetan sartu behar da, Derrigo-
rrezko Bigarren Hezkuntzako eskolaldiaren barnean.

6. kapitulua: Diziplina arloak, 37-40 or.

12.- Teknologia arloa Euskal Curriculumeko diziplina arloetan sartu behar da, Derrigo-
rrezko Bigarren Hezkuntzako eskolaldiaren barnean.
6. kapitulua: Diziplina arloak, 37-40 or.

13.- Musika eta Dantza arloa Euskal Curriculumeko diziplina arloetan sartu behar da,
Derrigorrezko Bigarren Hezkuntzako eskolaldiaren barnean.
6. kapitulua: Diziplina arloak, 37-40 or.

14.- Plastika eta lkus Adierazpena arloa Euskal Curriculumeko diziplina arloetan sartu
behar da, Derrigorrezko Bigarren Hezkuntzako eskolaldiaren barnean.

6. kapitulua: Diziplina arloak, 37-40 or.

15.

Gizarte Zientziak arloa Euskal Curriculumeko diziplina arloetan sartu behar da, Derri-
gorrezko Bigarren Hezkuntzako eskolaldiaren barnean.
6. kapitulua: Diziplina arloak, 37-40 or.

16.

Mundu ikuskerak eta Erlijioak arloa Euskal Curriculumeko diziplina arloetan sartu
behar da, Derrigorrezko Bigarren Hezkuntzako eskolaldiaren barnean.
6. kapitulua: Diziplina arloak, 37-40 or.

17.- Natur Zientziak eta Osasun Zientziak arloa Euskal Curriculumeko diziplina arloetan
sartu behar da, Derrigorrezko Bigarren Hezkuntzako eskolaldiaren barnean.

6. kapitulua: Diziplina arloak, 37-40 or.

18.

Tutoretza eta Orientazioa arloa Euskal Curriculumeko diziplina arloetan sartu behar
da, Derrigorrezko Bigarren Hezkuntzako eskolaldiaren barnean.
6. kapitulua: Diziplina arloak, 37-40 or.

19.

Euskal Curriculuma balioesteko eta legitimatzeko, elementu hauek funtsezkoak dira:
interesatuen partaidetza, erabakiak hartzeko prozedurak eta proposamenaren onar-
pen maila.

7. kapitulua: Informaziorako, balioespenerako eta erabakiak hartzeko prozedura, 44-
47 or.

20.- Euskal Curriculumaren informaziorako, balioespenerako eta erabakiak hartzeko proze-
durekin bat nator.
7. kapitulua: Informaziorako, balioespenerako eta erabakiak hartzeko prozedura, 44-
47 or.

21.

Komenigarria eta garrantzitsua litzateke Euskal Herriko hezkuntza administrazioak
ados jartzea, Euskal Curriculum oinarrizko eta komunari buruzko proposamen bate-
ratua egiteko.

1. kapitulua: Beharren azterketa, 8-11 or.

22.

Euskal Curriculumeko planteamenduaren, egindako proposamenaren eta proposa-
men hori baloratzeko eta hobetzeko prozedurei buruzko zure balioespen orokorra.




Planteamendu orokorra hobetzeko proposamen zehatzak
(Kontuan hartu ez diren eta garrantzizkoak irizten direnak, kontuan hartu arren hobetu daitezkenak...)




Iruzkinak
(Emandako balorazioari buruzko arrazoien azalpena, proposamenak...)

Inkesta erantzuteko erabilitako bidea
(Parte hartu duten pertsonen kopurua, pertsona horien ezaugarriak, erantzunak adosteko erabilitako metodologia...)

Oharra: Inkesta hauek separata modura plazaratzen dira han erantzuteko.







Il.- HEZKUNTZA KONPETENTZIA OROKORREN ETA
EDUKI METADIZIPLINARREN PROPOSAMENA

1.- HEZKUNTZA KONPETENTZIA OROKORRAK
EUSKAL CURRICULUMEAN

1.1- IKASTEN ETA PENTSATZEN IKASI

Konpetentzia kognitiboa garatzea lehentasun eta anbizio handiko eta etorkizunera begirako helburua da
hezkuntza sisteman; izan ere, konpetentzia kognitiboaren bidez, gizakia ezagutzak bereganatzeko eta sakon
aztertzeko, prestakuntza eta lan inguruneetan lehiatzeko, mundu anitz eta teknologikoan elkarrekin bizitze-
ko eta barne munduan eta gainerakoekiko elkarreraginean bere burua hobeto ezagutzeko gai da. Gizarteak
ikasleek pentsamenduaren trebetasunak bereganatzeko eskatzen du, eta, horren ondorioz, hezkuntzaren
helburuen artean konpetentzia intelektual horiek sartzen dira. Ikasten eta trebetasunez pentsatzen ikastea
lorpen asko erdiesteko bitartekoa da, baina helburua ere bada berez. Gizabanakoak ez dio inoiz pentsatze-
ari utzi behar, irrazionaltasuna gizateriak aurrera egiteko oztopo nagusia baita.

Identifikatzeko, alderatzeko, sailkatzeko, aztertzeko, sintetizatzeko, serieak egiteko, berritzeko, aurre-
tik esateko, orokortzeko eta ebaluatzeko prozesuak, bai eta adimena eta portaera arautzeko prozesuak
ere, ezinbestekoak dira informazioa bilatzeko, oinarritzeko, ebaluatzeko, aplikatzeko eta sortzeko ez ezik
beste hainbat gauza egiteko ere: etengabeko gizarte eta kultur aldaketetara egokitzeko; erabaki zuzenak
hartzeko —bai eta arriskua dagoenean eta ziurgabetasunezko egoeretan ere—; gai gatazkatsuak malgu-
tasunez, konpromisoz eta buruargitasunez konpontzeko; pentsamenduaren ikaskuntzak eta trebetasu-
nak barneratzeko eta aplikatzeko; eta proposatutako edo defendatutako balioak kontuan hartzeko. Hortik
zentzuzko ondorio hau ateratzen da: pertsona batek zenbat eta argiago hauteman bere ahalmen kogni-
tiboa, lortu nahi dituen helburuak eta bere eginkizuna betetzeko jarraitu beharreko bidea, orduan eta
motibazio handiagoa izango du ikasteko eta ahaleginak egiteko.

«lkasten eta pentsatzen ikastea» helburu handia da, eta ez da lortuko bat-batean, ustekabeko gerta-
kari baten bidez, baizik eta kontzientea, programatua, etengabekoa eta ebaluagarria den esku-hartze
baten bidez. Ikerketen arabera, heziketak arreta bera jarri behar du pentsamenduaren prozesuan eta
edukietan, eta, bi horiek egoki uztartuz gero, ikaskuntza esperientziak sortuko dira ikaslearengan; horien
ondorioz, ikasleak aldaketa esanguratsuak izango ditu adimenaren berrantolaketan eta edukiak mende-
ratzean. Horrenbestez, curriculuma baliabide egokia da pentsatzeko eta irakasteko; beraz, eskolaldiko
urteetan, bibliografia zientifikoaren arabera, pentsamendua eratzen duten gaitasunak ahalik eta modu
onenean garatzeko aukera izango du ikasleak.

Irudi honetan, «lkasten eta pentsatzen ikasi» konpetentziaren edukiak daude, gizakiaren pentsamen-
duaren bost azpikonpetentzietan antolatuta. Hona hemen azpikonpetentziak: 1) Jasotzen den informa-
zioaren, ikasten diren kontzeptuen eta bizitzaren eta pertsonaren beraren arazoen interpretazioa; 2)
Informazio berriaren eta norberaren ekimenaren garapena; 3) Informazioa eta eratzen diren ideia eta
judizio guztien ebaluazioa; 4) Erabaki garrantzitsuak hartzea, gehienbat, zailtasunak daudenean; 5)
Arazo irekiak konpontzea —horretarako, aurreko prozesuak gauzatu behar dira—. Horrez gain, irudian,



konpetentzia horrek behar bezala funtzionatzeko erabili beharreko baliabide kognitibo batzuk daude

nabarmenduta. Hona hemen baliabide horiek: metakognizioa edo pentsamenduaren beraren ezagutza,
jokabidea eta ikaskuntza arautzea, ikasteko estrategia ugari erabiltzea eta lortutakoa hainbat eduki aka-
demikotara eta norberaren eta laneko egoeretara transferitzea.

Gero, Bigarren Hezkuntza Orokorreko (16 urte) azken azpikonpententziak deskribatzen dira, bai eta
horiek ebaluatzeko zenbait irizpide eta orientazio ere.

[ Informazioa sortzea:

[

Informazioaren interpretazioa:
Ulermena

Informazioaren ebaluazioa: ]

Pentsamendu kritikoa

[ Baliabide kognitiboen erabilera }

/N

[ Erabakiak hartzea ] [ Arazoak konpontzea ]

EUSKAL CURRICULUMA

IKASTEN ETA PENTSATZEN IKASI KONPETENTZIAREN MAPA

(Swartz eta Parks-en lanaren egokitzapena, 1994)

INFORMAZIOAREN INFORMAZIOA SORTZEA: INFORMAZIOAREN
INTERPRETAZIOA: Pentsamendu sortzailea EBALUAZIOA:
Ulermenean oinarritutako Pentsamendu kritikoa
pentsamendua Trebetasunak:
1. Ideiak sortzea (1) Trebetasunak:
Trebetasunak: * ugari (jariakortasuna) 1. lturrien ikerketa (1)

1. Konparazioa (1)
2. Sailkapena (1)
3. Azterketa eta sintesia (1)

4. Sekuentzializazioa (1) * xehatuak (ideiak sortzea)
5. Arrazoiak aurkitzea (1) 2. Loturak egitea (1)

2. Arrazoien interpretazioa (1)
3. Ondorioak iragartzea
(hipotesiak eginez arrazoitzea) (1)
4. Arrazoiketa analogikoa (2)
5. Dedukziozko arrazoiketa
iragankorra(3)

* mota askotakoak
(malgutasuna)
* berriak (orijinaltasuna)

3. Irudiak sortzea (2)
4. Metaforak sortzea (2)

:

BALIABIDE KOGNITIBOAK
ERABILTZEA

* Metakognizioa (1)

* Autoerregulazioa (1)

* |kasteko estrategiak (1)
* Transferentzia (1)

ERABAKIAK HARTZEA ARAZOAK KONPONTZEA
Trebetasunak:

Hainbat aukera kontuan hartzea,
horien ondorioak iragartzea eta
banako eta taldeko erabakietan
aukera onena hautatzea (1)

Trebetasunak:

Hainbat aukera kontuan hartzea,
horien ondorioak iragartzea eta
banako eta taldeko erabakietan
aukera onena hautatzea (1)

Trebetasun hauek behar ditu:
ulermena, sormena eta

Trebetasun hauek behar ditu:
ulermena, sormena eta

ebaluazioa. ebaluazioa.

Oharra: Parentesi arteko zenbakiek konpetentzia zehatz bakoitzaren garrantzia adierazten dute, irizpide hauen arabera: 1= oso garrantzitsua,
2= nahiko garrantzitsua 3= garrantzitsua.

1.1.1.- Informazioaren interpretazioa: ulermenean oinarritutako pentsamendua

Jasotzen den informazioa modu esanguratsuan interpretatzea, prozesu kognitibo egokiak era-
biliz, ezagutzaren, munduaren eta gainerakoen sakoneko ezagutza lortzeko.

Informazioa modu esanguratsuan interpretatzeko konpetentziaren oinarriak honako hauek dira: eza-
gutza oro —hala berriak, nola gai jakin bati buruzko aurretiko ezagutzaren osagarriak— modu esangura-
tsuan eta argi ulertzea, modu pertsonalean eta hautemateko moduan azaltzea eta beste egoera batzue-
tara estrapolatzea. Batetik, informazio hori prozesatu egin behar da; hau da, informazioan nahi denean
eskuratu, adierazi, aldatu, biltegiratu eta berreskuratu. Bestetik, oinarrizko prozesu mentalak ere egin
behar dira; esaterako, argudio baten elementuak identifikatu, antzekotasunak eta desberdintasunak
alderatu, ezaugarri komunen arabera sailkatu, zatiak osotasunarekin lotu, zatiak berrantolatu eta ikuspe-
gi berri bat aurkeztu, irizpide jakin baten arabera sekuentziatu eta ideien eta portaeren oinarri diren arra-
zoiak eta ondorioak aurkitu. Konpetentzia hori garatzeak aukera emango du curriculumeko edukiak
—adierazpenezkoak, prozedurazkoak eta jarrerazkoak— menderatzeko eta barneratzeko, bai eta ekint-
zak, gertaerak eta teoriak aztertzeko, eta egiten eta esaten den guztia ulertzen dela erakusteko ere.

1.1.2.- Informazioa sortzea: pentsamendu sortzailea

Informazioa sortzea, ideia, irudi edo gauza asko denbora gutxian sortuz. Ideia, irudi eta gauza
horiek kategoria askotakoak, orijinalak eta xehatuak izan behar dute, arazoak konpontzeko, eder-
tasuna sortzeko eta norbera erreferentzia den konstruktuak garatzera bultzatzeko.

Informazioa sortzeko konpetentzia prozesu kognitiboak, aurretiko ezagutzak, nortasunaren ezauga-
rriak eta motibazioa konbinatzean, egokitzean eta aplikatzean datza, mota askotako ideia erabilgarri,
kualifikatu eta garrantzitsu ugari sortzeko. Ideiak une hauetan sortzen dira: arazoei hainbat irtenbide pro-
posatzean, erabakiak hartzean hainbat aukera formulatzean, gertatzen ari dena eragiten duten balizko
arrazoiei buruzko hipotesiak egitean eta norberaren ekintzen edo inguruan gertatzen denaren ondorioak
aztertzean. Irudimen aktiboak funtzio garrantzitsua du sortzeko ekintzan, elkarrengandik urrun dauden
elementuen artean ahalik eta lotura mental gehien egitea ahalbidetzen baitu; horietatik, metaforak sortu
eta informazio semantikoko, episodikoko, zenbakizko, prozedurazko eta espaziozko adierazpen mental
garrantzitsuak sortzen dira. Ideiak sortzeak gertatutakoa ulertzen, planteatutako egoerari erantzuna ema-
ten, norberaren jokabideaz ardura hartzen eta norberaz kontzeptu positiboa eta autoestimu baliagarria

izaten laguntzen du.

1.1.3.-Informazioaren ebaluazioa: pentsamendu kritikoa

Informazioa modu kritikoan ebaluatzea, ideien oinarri diren arrazoiak bilatuz eta norberaren
jarrerak eta gaitasuna eta inferentzia trebetasunak oinarritzat hartuz, ziurtasunez arrazoi sendoe-

tan oinarritutako informazioa bakarrik onartzeko eta bete nahi diren helburuak errazago lortzeko.

Informazioa ebaluatzeko konpetentzia ideien sendotasuna eta ekintzen baliagarritasuna zehatz-
mehatz ikertzea da, gero informazioa ontzat hartzeko ala baztertzeko. Ebaluazioak baldintza hauek
behar ditu: a) pentsamendu kritikoaren zenbait trebetasun abian jartzea; adibidez, informazio iturria
fidagarria den ala ez ikertzea, gertatzen denaren arrazoiak interpretatzea, balizko ondorioak aurretik
esatea, emaitzak orokortzea, arazoei buruz analogikoki arrazoitzea eta aurretik formulatutako premi-
setan oinarritutako ondorioak ateratzea; b) kanpo irizpide objektiboak eta adituen iritziak erabiltzea;
batez ere, gaiari buruz ezer asko ez badakigu; c) argudio baten alde onak eta txarrak aztertzean,
jarrera mental irekia, malgua, zintzoa eta hausnarketan oinarritutako bizitza estiloa izatea, eta, egin-
dakoarekin lotutako proba berriak agertzean, aldaketarako jarrera irekia izatea. Trebetasun horiek
guztiek printzipio komun hau dute: judizio bat onartu aurretik, ziur egon behar da judizioa arrazoi one-
tan oinarrituta dagoela; bestela, ez da onartu behar. Konpetentzia hori funtsezkoa da informazio
berria inferitzeko, funtzio pertsonalak eta profesionalak behar bezala betetzeko eta helburuak ahalik
eta modu eraginkorrenean lortzeko.

1.1.4.- Erabakiak hartzea

Erabaki eraginkorrak hartzea, prozesuaren urrats egokiei jarraituz eta urratsak arautuz, auke-

ra zehatzak egiteko egoeretan adimenez eta zentzuz jokatzeko.

Norberaren edo taldearen erabakiak hartzeko konpetentzia giza pentsamenduaren prozesu zailene-
takoa da, prozesua gauzatzeko urrats hauek eman behar baitira: hartu beharreko erabakia planteatu,
erabaki hori beharrezko egiten duten arrazoiak zehaztuz eta adimenean prozesu osoa irudikatuz; xede-
ak zehaztu, lortu nahi dena argi eta garbi definituz; lortu nahi den helburura iristeko alternatibak edo
ekintzak sortu; alternatiba horiek ebaluatu, alternatiba bakoitzaren alde onak eta txarrak eta izan ditza-
keen ondorioak, onuragarriak zein kaltegarriak, aztertuz; alternatiba onena aukeratu —hau da, emaitza
orokor eraginkorrena aurreikusten duena—; eta prozesua eta azken emaitzak balioetsi. Horrez gain, era-
bakietan eragiten duten faktoreak aztertu behar dira (erabakiarekin lotutakoak —ziurgabetasuna, zailta-
sun maila, eskura dagoen informazio garrantzitsua eta denboraren presioa—, erabakitzen duen subjek-
tuarekin lotutakoak —prozesua arautzeko eta informazioa, motibazioa eta sentipenak aztertzeko gaitasu-
na— eta erabakiaren inguruarenak —gizarte presioa, bai eta beste pertsona batzuen edo laneko presioa
ere-), eta ulermenean oinarritutako pentsamenduarekin, pentsamendu sortzailearekin eta pentsamendu
kritikoarekin lotutako trebetasunak erabili behar dira. Konpetentziaren helburua erabaki koherenteak eta

zuzenak hartzeko judizio baliagarriak garatzea da.

1.1.5.- Arazoak konpontzea

Arazoak eraginkortasunez konpontzea, ulermenean oinarritutako pentsamenduaren, pentsa-
mendu sortzailearen eta pentsamendu kritikoaren trebetasunak erabiliz eta goi mailako prozesu

horrek behar dituen aldiak urratsez urrats jarraituz, garrantzi eta eragin handiko zein txikiko zail-
tasunei aurre egiteko eta pentsamenduaren jarduera guztiak integratzeko.

Taldean edo nork bere kabuz arazoak konpontzeko konpetentzia prozesu kognitiboa da, eta, gai-
nera, erabakiak hartzeko prozesua baino konplexuagoa; izan ere, konponbide egokiena aukeratzeaz
gain, konponbidearen eraginkortasuna ere egiaztatu behar da. Arazoak konpontzeko, pentsamendu
konbergentearen eta dibergentearen trebetasunen aldiak erabili behar dira: egoera gatazkatsua iden-
tifikatzea; arazoa ahalik eta zehatzen definitzea; konponbide bat baino gehiago sortzea; proposatuta-
ko konponbideak ebaluatzea, horien ondorioei buruz pentsatuz; konponbide onena aukeratzea, kon-
ponbidea gauzatzeko dauden aukerak kontuan hartuta; eta, azkenik, aukeratutako konponbidea ezart-
zea, horri buruzko plan bat eginez eta interesdunak konponbide hori onena dela konbentzituz. Horrez
gain, ezinbestekoa da jakitea zer baliabide eta zer oztopo sor daitezkeen konponbide hori gauzatuz
gero. Erabakiak hartzen dakien pertsona izatea garrantzitsua da gatazkak gainditzeko eta helburu
pertsonalak eta sozialak lortzeko.

1.1.6.- Baliabide kognitiboen erabilera

Baliabide kognitiboak erabiltzea (adibidez, metakognizioa, jokabidearen erregulazioa, jokabide
estrategikoa eta ikasitakoaren transferentzia), ulermenean oinarritutako pentsamenduaren, pent-
samendua kritikoaren eta pentsamendu sortzailearen trebetasunak eta erabakiak hartzeko eta
arazoak konpontzeko prozesuak erabiliz, pentsamenduari berari buruz hausnartzeko, jokabidea
behar bezala gidatzeko eta ikaskuntza orokortzeko.

Baliabide kognitiboak erabiltzeko konpetentzia pentsamendurako eta ikaskuntza prozesurako ezin-
bestekoak diren gaitasunez osatuta dago. Metakognizioa edo pentsamenduaren beraren ezagutza
handitu egiten dira, zer prozesu mota egin den identifikatuz, prozesu hori nola egin den aztertuz,
emandako urratsak bereiziz, behar bezala lan egin den ebaluatuz eta gerora erabiltzeko hobekuntzak
kontuan hartuz. Ikaskuntzarekin lotutako jokabideak erregulatzen dira, jarduera egin aurretik planifika-
tuz, plan hori betetzen den monitorizatuz eta lortutakoa ebaluatuz, bai eta erroreak, transferentziak eta
aldaketa proposamenak ere. Estrategikoki jokatzen da, informazioa barneratzeko, sortzeko eta balio-
esteko prozesuetan ikasteko modurik onena aukeratuz. Eta, azkenik, ikasitakoaren transferentzia
—ikaskuntzaren giltzarri den elementua— lortzen da, hainbat egoeratan ikasitakoaren transferentziako
adibideak emanez eta hainbat ingurunetan erabiliz. Lau eremu horiek giza ahalmen kognitiboa berma-
tzeko dira, bai eta ikaskuntza prozesua errazago egiteko eta ikaslea bere judizioekin eta jokabideekin
gero eta arduratsuago izateko ere.

1.2.- KOMUNIKATZEN IKASI

Komunikazioa giza harremanen oinarria da. Gizartea komunikazio elementu indibidualak eta kolekti-
boak uztartzen dituen eremu askotako makro-erakunde komunikatiboa besterik ez da. Komunikazioa
gizarteak funtzionatzeko duen baliabide kognitibo eta espresibo nagusia da: kognitiboa, munduaren eza-
gutza ahalbidetzen duelako, eta, espresiboa, ezagutzak partekatzea ahalbidetzen duen baliabidea dela-
ko. Funtsean, irakaskuntza-ikaskuntzako hezkuntza prozesua komunikatiboa eta interaktiboa da.

Gizakiak komunikatzen eta bizitzen, bere kulturaren barruan izaten, ikasi behar du. Kultura eta komu-
nikazioa gizabanakoaren eta gizartearen eremuak erreferentziatzat hartzen dituzten paradigmak dira.
Komunikazioa eta kultura ikaskuntza prozesuen emaitzak dira, eta gizakiek hainbat ingurunetan garatzen
dituzte prozesuak: familian, eskolan, hedabideetan, eta bizitzako une guztietan. Eta hori egiteko, hizkun-
tza naturaletako hitzezko hizkuntza (ahozkoa edo idatzizkoa), hizkuntza artistikoak (gorputzaren bidez-
koa, musikaren bidezkoa, plastikoa...) edo matematikaren hizkuntza erabiltzen dituzte. Hizkuntza horiek
guztiak modu integratuan erabiltzen dira, egungo bizitzan eragin handia duten bitartekoen eta euskarrien
bidez; esate baterako, gizarte hedabideen edo teknologia berrien bidez.

Zalantzarik gabe, hitzezko hizkuntza, ahozkoa nahiz idatzia, giza komunikaziorako baliabide nagusia
da, komunikatzeko gainerako moduen bitarteko handiagoa edo txikiagoa baita. XXI. mendeko euskal
gizartean, hitzen bidez komunikatzeko ez da nahikoa ama hizkuntzan behar bezalako konpetentzia edu-
kitzea, ez eta konpetentzia elebidun orekatua eskura izatea ere; ezinbestekoa da hizkuntz baliabide ele-
anitzak izatea; hau da, euskara bere hizkuntz eremuaren lehenengo hizkuntza nagusitzat hartuta, gaur
egungo egoera konplexuari malgutasunez erantzuteko aukera izatea.

Bestalde, orain dela gutxi arte, alfabetizazioa irakurtzearekin eta idaztearekin lotzen zen, alfabe-
tatua irakurtzen eta idazten zekiena baitzen. Eta alfabetatuta egotea ezinbestekoa zen eskubide
osoko herritarra izateko. Hala ere, gaur egun, multimedia gizartean bizi gara, eta hizkuntzen integra-
zioak komunikatzeko modu berriak eta indartsuak sortzen ditu. Gaur egun, gizartean bene-benetan
parte hartzeko, komunikazioan alfabetatuta egon behar dugu, zentzurik zabalenean, hitzezko hiz-
kuntzaren hainbat adierazpenetan ez ezik, ikus-entzunezko hizkuntzetarako eta hitzik gabeko hiz-
kuntzetan ere konpetentzia izan behar baitugu: musika ulertzeko eta musikaren bidez adierazteko,
dantzaren eta dramatizazioaren bidezko gorputz adierazpenerako, adierazpen plastikorako, ikus
adierazpenerako, zenbakizko adierazpen eta ulermenerako... Horrez gain, ezinbestekoa da ikus-ent-
zunezko hedabideen eta Informazio eta Komunikazio Teknologien bidez ulertzeko eta adierazteko
konpetentzia izatea.

Euskal Herria Informazio Gizartean aurrera doa. Komunikazio mediatikoak eta kultur industrien
ekoizpenak gero eta garrantzi handiagoa dute Euskal Herriko gizarte bizitzaren hainbat eremu erat-
zean. Kultura, politika, identitatea, ekonomia eta kontsumoa, neurri handi batean, horien inguruan
antolatzen diren espazioak dira. Informazio, propaganda, publizitate eta kultur edukien etengabeko
fluxuaren erdian bizi gara, eta horietaz baliatzen gara gure aisia eta harremanak antolatzeko. Kultur
ekoizpenaren eta ekoizpen mediatikoan oinarrituta, gure identitateak —gizabanakoarena, taldearena—
eta gure ideologiak eraikitzen ditugu, besteak beste. Euskal Herria, kulturalki eta politikoki, bai eta
geografikoki ere, kultur industrien eta hedabideen bidez eraikitzen eta transmititzen den errealitatea
da gaur egun.

Komunikazio modu horiek guztiak modu jakin batean ekoizten eta hedatzen dira, gero eta modu
industrialagoan, merkantilistagoan eta orokorragoan. Globalizazioaren egungo garaian, izateko bi
modu daude, eta biak ezinbestekoak dira gure herri txikiarentzat eta, batez ere, euskararentzat. Bata
berezko kultura eta komunikazioa berezko hizkuntzan ekoizteko eta transmititzeko gaitasunarekin
—baliabideak, ezagutzak...— lotuta dago; bestea, hainbat baliabideren bidez eta beste hizkuntza bat-
zuetan iristen zaigun informazioa deskodetzeko eta interpretatzeko gaitasunean oinarrituta dago.
Egoera konplexu hori behar bezala kudeatzeko —azken batean, behar bezala komunikatzeko—, ez da
nahikoa komunikazio moduak ezagutzea, ez eta hainbat hizkuntza natural, hizkuntz mota eta balia-
bideak ulertzea eta haien bidez adieraztea ere; horrez gain, inguruan dugun errealitate mediatikoa-
ren eta linguistikoaren aurrean kontzientzia soziokomunikatiboa eratu behar dugu, egoera bakoitza
eta jasotako mezu bakoitza kritikoki balioesteko eta erabaki autonomoak hartzeko ezagutzen ditugun
hizkuntzak, hedabideak eta teknologia berriak erantzukizunez erabil ditzagun.

Oharra: Oinarri testua NOR Taldearena da (Cfr. “Giza komunikazioa eta gizarte hedabideak”, in Euskal Curriculuma: Kultur ibilbidea, 239-246)

1.2.1.- Ahozko hizkuntza

Ideiak, iritziak, bizipenak eta sentimenduak trukatzean eta errealitatearen adierazpena erai-
kitzean, ahozko hizkuntza jariakortasunez, sormenez eta eraginkortasunez erabiltzea eta ahoz-
ko komunikazioaz gozatzea, identitatea egituratzeko, pertsonen arteko komunikazio ona lor-
tzeko, ezagutza eskuratzeko aukera izateko eta parte hartzen duen gizartearen kultura parte-
katzeko.

Ahozko komunikazioa menderatzea lehentasunezko konpetentzia da gizakiaren garapenean; batez
ere, gizarte trebetasunetan. Hitz egiten —eta entzuten— jakiteak esan nahi du hizkuntza erabiltzeko kon-
petentzia dugula continuum batean, eta prozesu horretan komunikazio modu asko sartzen dira: bai ahoz-
ko komunikazio ohikoenak, informalak eta bat-batekoak, erabilgarritasuna edo bizikidetza helburu dute-
nak, bai erabilera gero eta landuagoak eta formalagoak behar dituzten komunikazio egoerak, eremu aka-
demikoari edo profesionalari lotuta daudenak.

Ahozko bi diskurtso mota bereizten ditugu. Lehenik eta behin, askok kudeatutako diskurtso, interakti-
boa dago, komunean eraikia etengabeko negoziazio prozesu baten bidez. Diskurtso mota horretan, bi
konpetentzia mota sartzen dira. Batetik, egoera informaletan behar bezalako elkarrizketak izateko kon-
petentziak daude, eta horiek bigarren hizkuntzetan bereziki hartu behar dira kontuan. Bestetik, egoera
formalekin —akademikoekin eta profesionalekin— lotutako konpetentziak daude; adibidez, lan komun
batean lankidetzan jarduteko elkarrizketa eta norberaren ideiak argudiatzeko, mintzakidea konbentzitze-
ko edo adostasuna lortzeko eztabaida.

Bigarrenik, bakar batek kudeatutako diskurtsoa dago, diskurtso idatziaren ezaugarrietatik gertu eta
formaltasun maila handikoa. Hona hemen diskurtso mota horrekin lotutako konpetentziak: adi entzutea
eta informazio garrantzitsuari buruzko oharrak hartzea; aurretik planifikatutako testu monologatuak ekoiz-
tea; eta, beste hizkuntza batzuk baliatuta (ikus-entzunezkoak edo digitalak), testu horiek jendearen

aurrean aurkeztea.

1.2.2.- Hizkuntza idatzia

Ideiak, iritziak, bizipenak eta sentimenduak trukatzean eta errealitatearen berezko adierazpena
eraikitzean, hizkuntza idatzia autonomiaz, sormenez eta eraginkortasunez erabiltzea eta komuni-
kazio idatziaz gozatzea, identitatea egituratzeko, pertsonen arteko komunikazio ona lortzeko, eza-
gutza eskuratzeko eta parte hartzen duen gizartearen kultura partekatzeko.

Idatzizko komunikazioa ezinbesteko baliabidea da norbera eta gizartea garatzeko, eremu guztietan
ikasteko eta ezagutzak transmititzeko eta gizartean parte hartzeko ere, pertsonen arteko komunikazioa-
ren bidez edo diskurtso instituzionala erabiliz. Horrez gain, irakurmenaren eta idazmenaren bidez partai-
de garen giza komunitatearen kultur ondarearen zati handi bat eskura dugu, eta hori, batez ere, literatu-
raren bidez adierazten da, literatura norberaren gozamen eta aberastasun iturri baita.

Idatzizko komunikazioan konpetentzia edukitzeak irakurmenaren eta idazmenaren oinarrizko proze-
suen gaineko kontrol autonomo eta eraginkorra edukitzea dakar, bai eta prozesu horiek hainbat eremu-
tan eta funtziotan erabiltzea ere. 1zan ere, irakurtzeak funtzio hauek betetzen ditu: norberak gozatzea,
informazio zehatza bilatzea, interpretazio orokorrak egitea, informazio garrantzitsua laburtzea, edo pen-
tsamendu kritikoa garatzea. ldazteak, berriz, funtzio hauek betetzen ditu: mota askotako informazioa egi-
turatzea eta transmititzea, eta norberaren ideiak eta ezagutzak defendatzea. Den-denak konpetentzia
hori eraikitzeko ezinbesteko alderdi zehatzak dira.

1.2.3.- Beste hizkuntza batzuk

Hitzezko hizkuntzaren eta hizkuntza artistikoen eta matematikoen oinarrizko kodeak modu
integratuan eta harmoniatsuan erabiltzea, errealitate indibiduala, soziala eta naturala hobeto
interpretatzeko eta komunikatzeko, bai eta bizitzaz gozatzeko ere.

Zalantzarik gabe, hitzezko hizkuntza (ahozkoa eta idatzia) giza komunikaziorako lehentasunezko
baliabidea da. Baina badira hitzezko hizkuntzaren lagungarri eta aberasgarri diren beste hizkuntza ba-
tzuk ere (hitz abestua, hizkuntza zientifiko-matematikoa, keinuen bidezko hizkuntza), bai eta hitzik gabe-
ko hizkuntzak ere (musikaren bidezko hizkuntza, hizkuntza plastikoa, dantzaren hizkuntza), eta horiek
adierazi ezinezko eremuan daude eta giza komunikazioaren aukerak zabaltzen dituzte. Hizkuntza horiek
guztiak modu autonomoan edo integratuan ulertzeak eta erabiltzeak ahalmen komunikatiboa eta kogni-
tiboa handitzen dute, eta, batez ere, gizakiaren ahalmen espresiboa, afektiboa, estetikoa eta ludikoa. lldo
horretan, hizkuntza horiek erabiltzea gozamen iturri da, eta giza zoriontasuna sustatzen du.

Jarraian, hizkuntza horiei dagozkien konpetentziak ditugu aipagai, modu integratuan aurkeztuta,
aurrerago zehatzago eta bereizita garatzen baitira diziplina arlo hauetan: Hizkuntza eta Literaturan,
Matematikan, Natur eta Osasun Zientzietan, Musika eta Dantzan, Plastikan eta Gorputz Hezkuntzan.

1.2.4.- Gizarte komunikabideen baliabideak

Gizarte komunikabideak eraginkortasunez eta autonomiaz erabiltzea, forma eta testuinguru
askotako mezu mediatikoak eskuratuz eta haiek interpretatuz, ebaluatuz eta sortuz, eta hedabide-
en funtzionamendua eta gizarte funtzioa ezagutuz. Horren helburua kontsumo arduratsuna eginez

norberak gozatzea, informazio iturri izatea eta herritarrek parte hartzea da.

Gizarte hedabideek eta kultur enpresek gaur egungo gizartean duten garapena izugarria denez, ezin
daiteke uka hedabide eta enpresa horiek garrantzi handia dutela informazioa eskuratzeko moduetan,
gizarte trukean, entretenimenduan, ideologiaren eta balioen transmisioan eta iritzia eratzean.
Testuingurua aldatu egin da: lehen, hitza zen lehentasunezko informazio eta komunikazio iturri; orain,
berriz, hedabideek eta ikus-entzunezko hizkuntzak inguruko errealitatea barneratzeko, interpretatzeko
eta bertan esku hartzeko moduan behin betiko inpaktua dute. Nahiz eta ikus-entzunezko hizkuntza beste

hizkuntza batzuez elikatu (ahozkoa, musikaren bidezkoa, dramatikoa eta, batez ere, ikonikoa), emaitza
ez da horien guztien arteko batura, baizik eta berezko hizkuntza bat, bere elementu formal, baliabide eta
teknika dituela. Hizkuntza hori ezagutzea, interpretatzea eta horren bidez zuzen adieraztea atzeratu ezin
den hezkuntza eginkizuna da gaur egungo munduan komunikatu eta funtzionatu ahal izateko. Horrez
gain, pertsonek hedabideen barne antolaketa, funtzionamendua eta horiek baldintzatzen dituzten siste-
mak eta interesak ezagutu behar dituzte, hedabideek gaur egungo gizartean duten funtzioa balioesteko
eta hedabideak behar bezala erabiltzeko.

1.2.5.- Informazio eta Komunikazio Teknologiak

Ohiko tresna eta baliabide teknologikoak trebetasunez, erantzukinez eta espiritu kritikoz erabilt-
zea, informazio mota oro ekoizteko, biltegiratzeko, berreskuratzeko, lantzeko eta hedatzeko edo
komunikatzeko gaitasuna garatu ahal izateko, bai eta norbera eta gizartea hobeto garatzeko egokie-
nak diren informazioak bilatzeko, balioesteko, hautatzeko eta barneratzeko gaitasunak emateko,
informazioa ezagutza bihurtze aldera.

Informazio gizarteko hezkuntzaren gaia jorratzean, esaten da teknologia horiek aukera ona direla hez-
kuntzaren multimedia planteamendua behingoz lortzeko, ikasleek ikaskuntzarako duten gaitasuna indart-
zen baitu. Multimedia hezkuntzaren kontzeptua ulertzeko, adierazteko baliabide, euskarri eta modu guz-
tiak integratu behar dira: bai liburua, bai Internet, bai eta gaur egun eskura ditugun gainerako informazio
edo komunikazio bideak ere.

Ikasleak lehen aipatutako hedabide guztietan eskura dugun informazio ikaragarri pilari behar bezala
aurre egiten trebatzeko, Informazioa Erabiltzeko Konpetentzia (IEK) ezinbesteko kontzeptua da.
Horrenbestez, subjektuek Informazioa Tratatzeko Teknologiak (adibidez, IKTak) erabiltzeko trebetasun
aurreratuak eskuratu behar dituzte; kontuan hartuta trebetasun horiek ekintza esanguratsuak egitea edo
arazo esanguratsuak konpontzea izan behar dutela helburu.

Definizio horren ezaugarri nagusia hau da: komandoen ikaskuntza mekanikotik eta erreminten funt-
zioetatik aldendu eta eguneroko bizitzako egoera hurbiletan eta interesgarrietan oinarritutako ikaskuntza
sustatzea, eta IKTek aberastutako inguruneak erabiliz, curriculumaren beste ikasgai batzuen ikaskuntza
eta ezagutza hobetzea.

1.2.6.- Kontzientzia sozio-komunikatiboa

Euskal gizartearen errealitate sozio-komunikatiboa espiritu kritikoz interpretatzea eta haren
inguruneko komunikazio prozesuetan erantzukizunez eta zentzu etikoz parte hartzea, hedabideak
eta teknologia berriak modu gogoetatsuan eta autonomoan erabiliz eta euskararen normalizazio-
aren alde jarrera aktiboa izanez (inguruneko gainerako hizkuntzak balioesteko eta errespetatzeko

jarrera izanik) ondo informatutako herritarrak izatera iristeko; hau da, gizarte demokratiko eta

parte hartzailea eraikitzeko ezinbestekoa den autonomia pertsonala eta gizarte erantzukizuna
dituzten herritarrak izateko.

XXI. mendeko komunikazio errealitatea 0so konplexua da. Gaur egungo gizartean, globalizazioaren
mendean, nabarmenak dira pertsonen mugikortasuna eta nazioarteko harremanen gorakada, eta, gaine-
ra, komunikazio baliabideak eta informazio iturriak esponentzialki ari dira hedatzen. Hori dela eta, ez da
nahikoa konpetentzia instrumentalak barneratzea hainbat hizkuntza, euskarri teknologiko eta hedabide
ulertzeko eta horien bidez komunikatzeko; hauek ere ezinbestekoak dira: konplexutasun hori guztia
modu autonomoan kudeatzeko aukera emango digun kontzientzia kritikoa garatzea, gaur egungo komu-
nikazio prozesuak (linguistikoak, mediatikoak edo teknologikoak) berezko irizpideetatik aztertzea, eta bizi
ditugun egoeren aurrean eta gizarte ingurunetik iristen zaizkigun mezuen aurrean jarrera bat hartzea.

Kontzientzia kritiko hori funtsezko elementua da IKTak eta hedabideak erantzukizunez erabiltzeko.
Gizarte hedabideak interes sozio-politiko, komertzial edo/eta azpiko kultur interesak transmititzeko
bitartekoak direnez, hedabideek sortu eta hedatutako mezuen ezaugarrietako bat mezuak oso mani-
pulatuta egotea da; beraz, mezu horiek ez dute errealitatea islatzen, gizarte errealitate bat eraiki bai-
zik. Ikus-entzunezko ezagutza kritikoaren bidez, hainbat bidetatik iristen zaigun informazioa hautatze-
ko, prozesatzeko eta ebaluatzeko gai izatera iritsi behar dugu, mezu inplizituak inferituz eta norbera-
ren balioekin alderatuz, bakoitzak ondo justifikatutako ikuspuntuak izateko eta hedabideen kontsumo-
ari buruz erabakiak hartzeko. lldo berean, konpetentzia hori erabat ezinbestekoa da Internetetik dato-
rren informazioa eraginkortasunez eskuratzeko, bai eta komunikazio telematikoan segurtasunez eta
erantzukizunez parte hartzeko ere.

Euskal gizartean, egungo munduaren globalizazioaren beste ondorio bat gero eta irekiagoa eta anit-
zagoa den hizkuntzen arteko kontaktu egoera da; izan ere, eleaniztasuna informazioa eskuratzeko eta
komunikatzeko errealitatea da arlo guztietan, eta aparteko garrantzia du eremu akademikoko arlo guz-
tietan. Euskaldunek, lehenengo hizkuntza euskara izateaz gain, euskara sakon ezagutu eta gai izan
behar dute dagokion kontaktuan hizkuntza behar bezala erabiltzeko. Gainera, nazioarteko komunikazio-
an nagusi den hizkuntzetako bat ondo jakin behar dute; bestela, euskara bera arriskuan egongo litzate-
ke. Bestalde, ezin ditugu ahaztu migrazio fenomenoaren ondorioz gure gizartean tokia hartzen ari diren
hizkuntza berriak. Egoera konplexu horretan, kontzientzia soziolinguistikoaren garapenak garrantzi han-
dia du behar bezala komunikatzen ikasteko. Ezinbestekoa da Euskal Herrian bizi diren pertsonak ingu-
runeko errealitate soziolinguistikoa espiritu kritikoz behatzeko eta aztertzeko gai izatea, bai eta, horren
aurrean, euskara hizkuntza nagusitzat hartuta, euskararen normalizazioaren aldeko konpromiso aktiboa
hartzeko gai izatea ere; baina, horrez gain, konpromiso hori inguruneko hizkuntzekiko balioespen, erres-
petu eta interes jarrerekin uztartu behar da.

1.3.- ELKARREKIN BIZITZEN IKASI

Gaur egungo gizarteek zenbait erronka handi dituzte. Hona hemen horietako batzuk: herritarrak hez-
tea, etniak, nazionalitateak eta taldeak elkarrekin bakean bizi daitezen; gizarte mota bat garatzea, gure
gazteek hura eraikitzen parte hartze aktiboa izan dezaten, beren burua gizartetik babestu edo marjinatu
beharrean. Erronka horiei aurre egiteko, zalantzarik gabe, gizarteak eta hezkuntzak ahalegin garbia egin
behar dute, helburu argien bitartez, bai eta ebaluazio zehatza ere, lorpenak egiaztatzeko. XXI. mendera-
ko oinarrizko hezkuntzaren kalitate hobea lortzeko, ez da nahikoa “gauza bera egitea, denbora luzeago-
an”. Nahitaezkoa da beste hezkuntza eredu batean pentsatzea, beste garai batzuetatik jasotako aldae-
ra apaindua bakarrik izan ez dadin.

Elkarrekin bizitzen ikastea, ezagutza transmisioa baino gehiago, gaur egungo hezkuntzaren ikaskun-
tza garrantzitsuenetarikoa da. Alde horretatik, gizarte demokratikoek balio handiko baliabidea dute, gure
inguruan gertatzen ari diren zenbait aldaketa sozial azkarrei aurre egiteko: herritarren hezkuntza. Gure
ustez, Dakarreko Foroko ekintza plana, XXI. menderako Hezkuntzari buruzko Nazioarteko Batzordearen
txostena eta Jomtiengo Denentzako Hezkuntzari buruzko Mundu Konferentzia hiru funtsezko ardatz dira,
ikaskuntzaren oinarrizko konpetentziak ezartzeko. Konpetentzia horiek ezinbesteko oinarrizko tresnak
(irakurmena, idazmena, mintzamena, kalkulua, arazoen irtenbidea) eta ikaskuntzaren oinarrizko edukiak
(ezagutza teorikoak eta praktikoak, balioak, jarrerak) dituzte, pertsonek bizirauteko, beren gaitasunak
osorik garatzeko, duintasunez bizitzeko eta lan egiteko, garapenean erabat parte hartzeko, bizi kalitatea
hobetzeko, funtsezko erabakiak hartzeko eta ikasten jarraitzeko.

lldo horretatik, 1993. urtearen hasieran, UNESCO erakundeak sustaturiko XXI. menderako Hezkuntzari
buruzko Nazioarteko Batzordeak adierazten zuen garrantzitsua zela herrixka den mundu honetan elkarrekin
bizitzen ikastea, bai eta beharrezkoa zela elkarbizitza hori Bake Kultura baten barnean ulertzea ere. Jende
askoren iritziz, bizitzarako eta elkarbizitzarako oinarrizko sistema bat ezartzea izan behar du gaur egungo
erakundeek onartu beharreko konpromiso garrantzizkoenetako bat, herritartasuna erabiltzeari dagokionez.
Esate baterako, Geneva 2001eko Konferentzien Nazioarteko Zentroaren berrogeita seigarren bileran hona-
ko hau adierazi zuten: “Giza eskubideen eta giza garapenaren alorrean, hezkuntzaren kalitatea honela defi-
ni daiteke: elkarrekin bizitzeko gaitasuna, bai elkarrekin bizitzen jakiteko eta hori nahi izateko lorpenei dago-
kienez, bai lorpen horiei laguntzen dieten baldintzei eta prozesuei dagokienez”.

Hala ere, elkarrekin bizitzearen kontzeptua bera aldatu egiten da denbora igaro ahala eta kulturen arabe-
ra, bai eta hori lortzeko behar diren ikaskuntzak ere. XXI. mendean ditugun erronkei erantzuteko, zenbait gal-
derari erantzun beharko diegu; esate baterako, zein diren gaur egungo ingurunetik ondorioztatzen diren
ezaugarri zehatzak, eta zer erantzun eman diezaiokeen gaur egungo hezkuntzak egoera horri.

Banakotasun eta komuntasun balioak itxuraz kontrajarriak direnez, ez dira erraz integratzen gure bizi
eta hezkuntza ikusmoldeetan. Hezkuntza-psikologiako literatura egile askoren ustez, gizakiak oso erro-
tuta dituen bi joera bateragarri egin behar dira: batetik, komunitatean bizitzearekin lotuta dagoen segur-
tasuna bilatzea, eta, bestetik, gizabanakoen askatasuna erabiltzeko beharra. Ekonomia garatua duten

gizarte modernoetan, oso erraz ikusten da indibidualismorako eta interes partikularrerako joera handia
dagoela. Hala ere, gizabanakoek aukeratzeko eta komunitate justu eta solidarioan bizitzeko duten beha-
rra bateratu egin behar da ikuspegi horiek dakarten konpromiso etikoarekin.

Dena dela, hezkuntzaren profesionalek gai horri heltzen diogunean, zenbait galdera egiten ditugu: Zein
izan daitezke, ahal izanez gero, XXI. mendeko erakundeetan garatu behar diren balioei eta konpetentziei
buruzko akordioak? Non ikasten eta irakasten dira egoera gatazkatsuetan gidatuko gaituzten balioak eta
printzipioak? Zer zeregin dute ereduek, eta zer hezkuntza estrategiak laguntzen diete portaera etikoei, herri-
tartasuna erabiltzean? Zer egin dezakegu hezkuntzatik abiatuta, ikasleek herritar eragileak izaten ikas
dezaten, gai izan daitezen laguntzeko, erabaki arduratsuak hartzeko eta gatazkak era baketsuan konpon-

tzeko, nahiz eta ingurura begiratu eta gizartean balio horiek ez direla nagusi konturatu?

UNESCOKk adierazi du elkarrekin bizitzen ikasteko ez dela nahikoa talde desberdinen arteko kontak-
tuak antolatzea eta elkarrekin komunikatzea, baizik eta bi orientazio osagarri behar direla. Lehen maila
batean, besteak pixkanaka ezagutu behar dira eta, bigarren maila batean, proiektu komunetan etenga-
be parte hartu behar da. Beraz, orientazio horiek eskola curriculumean sartu behar dira, baita komunika-

zioaren teknologia berrietan ere.

Konpetentziak zehaztea hezkuntza helburuei erantzuna emateko era bat da, eta, zalantzarik gabe,
laguntza handikoa izan daiteke erabiltzen ditugun estrategiak orientatzeko eta ebaluatzeko. “Elkarrekin
bizitzen ikasi” izena duen konpetentzia orokorraren barnean, beste konpetentzia batzuk —elkarrekin oso
estu lotuak— zehatz daitezke, 1. grafikoan ikus daitekeen bezala. Konpetentzia horiek hezkuntza espa-
rruetan landu beharko lirateke, bai curriculum formalean, bai ez-formalean. Beste pertsonen arrazoiak
eta sentimenduak ulertzeko gauza baldin bagara bakarrik garatuko ditugu gainerako konpetentziak.
Baina, enpatia horrek, arrazionala izateaz gain, afektiboa ere izan behar du (emoziozko dimentsioa),
elkarrekin bizitzen ikasi ahal izateko.

Gatazken
konponbidea

Elkar lana eta
talde lana

Pertsonarteko
harremana

Parte hartze
demokratikoa

1.3.1.- Pertsonarteko harremanak

Elkarreragin positiboak izatea, norberaren xedeak kontuan harturik, baina besteen beharrak
ahaztu gabe.

Pertsonarteko konpetentzia egokiak elkarreragin positiboa erraztu behar du eta, gainera, honako
hauek dakartza berekin: 1) oinarrizko trebetasun konbentzionalak edukitzea, 2) harreman positiboak
(enpatia, entzute aktiboa) errazten dituzten komunikazioaren gakoak erabiltzeko gai izatea (hitzezko
nahiz hitzik gabeko komunikazioa), 3) besteen mezuak egoki interpretatzen jakitea, eta garbi esaten
denari erreparatzeaz gain, emoziozko eta testuinguruko aldagaiei ere erreparatzea, 4) pertsonarteko
harremanetan sortzen diren emozioak autoaztertzen jakitea, 5) besteen iritziei, gogoei eta beharrei erres-
petuzko erantzunak ematea, 6) laguntzeko jarrerak izatea. Beraz, pertsonarteko konpetentzia egokia
izango bada, konpetentzia hauek ere egokiak izan behar dute: konpetentzia kognitiboek (esaten dena
eta esaten ez dena zuzen interpretatzea, komunikazio era batzuk ala besteak erabiltzearen ondorioak
aurreikustea), konpetentzia afektiboek (beste pertsonak adierazten duenarekin enpatia izatea, bai zuze-
nean, bai inplizituki) eta konpetentzia etikoek (pertsonarteko erantzukizun zentzua izatea, edo norberak
egiten/esaten duenaren, esateko moduaren... eraginaz arduratzea).

1.3.2.- Gatazkak konpondu

Indarkeriarik gabeko irtenbideak topatzea, “aldeetako batek eragindako eragozpenaren edo
haserrearen aurrean beste aldeak frustrazioa esperimentatzen duen” egoeretan; irtenbideak elka-

rrizketaren eta negoziazioaren bidez lortuko dira.

Gatazkei modu egokian aurre egiteko gaitasunak oinarri bat du: elkarreragin positiboko pertsonarte-
ko gaitasun ona izatea, eta pentsamolde, interes, nahi edo/eta behar kontrajarriak dituzten egoera bere-
ziki konplexuetan erabiltzea, egoera horietan sortzen diren emozio negatiboak kontrolatuz, eta modu
eraikitzailean bideratzeko gai izanez. Konpetentzia konplexua da, eta konpetentzia batzuk ongi erabil-
tzea eskatzen du: kognitiboak (hausnarketa prozesua: gatazka zergatik sortzen den identifikatzea, alter-
natibak aztertzea, aldeko eta kontrako arrazoiak baloratzea, etab.), afektiboak (autokontrola) eta etikoak,
besteari gertatzen zaionarekiko kezka eta interesa garrantzitsua den heinean.

1.3.3.- Parte hartze demokratikoa

Parte hartze aktiboa izatea eskola testuinguruaren barnean nahiz kanpoan. Horretarako, protago-
nismoa banatu egingo da, gizarte kohesio handiagoa garatzeko eta bazterkeriaren aurka egiteko.

Herritar guztiek parte hartzeko aukera izatea lortu nahi da, pertsona guztien oinarrizko eskubideen defen-
tsa ziurtatuko duen erakundeen eta gobernuen arteko lankidetza bermatzeko. Parte hartze demokratikoaren
bidez, pertsonen eskubideak eta egindako akordioak gehiago errespetatzea lor daiteke. Konpetentzia hori
garatzeak protagonismoa banatzea dakar, eta, beraz, bazterkeriaren aurka egiteko modu bat da. Parte har-

tze demokratikoak aukera berdintasuna errazten du, ikastetxearen barnean nahiz kanpoan; horretarako,
garrantzitsua da pertsona guztiek zeregin nabarmena edukitzea taldearen barnean (familia, eskola, auzoa,
komunitatea, etab.), eta berdintasun status batean lan egitea, helburu berak lortzeko.

Partaidetzak erantzukizuna garatzen laguntzen du, bai eta hitz egiteko, entzuteko, antolatzeko, eba-
luatzeko, ikasteko eta taldean lan egiteko gaitasuna garatzen ere. Halaber, partaidetza erakundeetan
esku hartzeko estrategia bat da, eta erabakiak hartzen laguntzen du, baita pertsonak gusturago sentitzen
ere, aukera ematen baitie beren iritziak adierazteko; horrek hartutako erabakiekiko inplikazioa eta kon-
promisoa errazten du. Baina partaidetzarekin batera demokraziaren balioak ez badaude, eta partaidetza
hori guztien ongia lortzera bideratuta ez badago, bazterkeriaren mekanismo bilaka daiteke.

1.3.4.- Elkarlana eta talde lana.

Beste batzuekin talde lana egitea, eta elkarrekin lan eginez, helburu komunak lortzea. Horren
helburua behar diren trebetasunak garatzea da, mundu konplexuan modu aktiboan integratzeko.

Argi dago talde lana eta elkarlana ezinbestekoak direla gero eta handiagoa den munduko elkarmen-
dekotasunean modu positiboan integratzeko. Konpetentzia horrek beste pertsona batzuekin elkarlanean
aritzea dakar, erantzukizunak partekatzeko eta helburu berriak lortzeko. Beste pertsona batzuekin elkar-
lanean arituz gero, elkartasuna indartzen eta lantzen da, hurbileko nahiz urrutiko testuinguruetan. Talde
lanaren bidez, kide bakoitzaren trebetasunak eta mugak osa eta aberats daitezke. Halaber, talde lanak
aukera ematen du nork bere burua hobeto ezagutzeko (ahuleziak eta indarguneak). Elkarlanari eta talde
lanari esker, zenbait trebetasun eskura daitezke, gero eta konplexuagoa den munduan modu aktiboago-
an integratzeko.

1.3.5.- Aniztasuna

Norberarekiko desberdinak diren pertsonak eta pentsaera desberdina dutenak onartzea.
Horretarako, ezaugarri psikologiko eta fisiko, adin, sexu, maila sozioekonomiko eta kultura des-
berdina duten pertsonekin zenbait proiektutan elkarlanean arituko dira, guztien ongia hobetzen
laguntzeko eta oinarrizko giza eskubideak bermatzeko.

Nork bere identitatea izateko eskubidea errespetatzea eta aukera berdintasunarekin bateragarri egi-
tea da helburua. Hau da, konpetentzia hori garatzeak pentsaera eta egiteko modu desberdina duten per-
tsonak onartzea dakar, baina gure identitatea galdu gabe; bai eta norberarena ez bezalako testuinguru,
herrialde, arraza edo kulturetako pertsona guztiak onartzea ere. Aniztasuna pertsonek eta taldeek elkar
ulertzeko alderdi positibotzat hartu behar da. Konpetentzia hori garatzeko, baterako proiektuetan elkar-
lanean aritu behar da, beste pertsona, talde edo erakundeekin, guztien ongia hobetzen laguntzeko eta
giza eskubideak nazioartean bermatzeko, desberdina izateagatik inor baztertu gabe.

1.4.- NORBERA IZATEN IKASI

“Norbera izaten ikasi” konpetentzia giltza da giza garapenerako, gainerako konpetentzien garapena-
ren oinarria baita; funtsezkoa da, halaber, hezkuntzaren funtzio nagusia lortzeko, hau da, Euskal
Curriculuma Diseinatzeko proposamenean jasotako funtzio nagusi hau lortzeko: pertsonari dimentsio
guztietan garatzen laguntzea, bai gizabanako, bai gizartekide, bai izadikide den aldetik.

Proposamena giza garapenaren teorietan oinarritzen da. Gizabanakoaren dimentsioak osatzeko konpe-
tentziak lortzen joatea eskatzen du, eta konpetentzia horiek gero eta konplexuagoak izango dira bizitzan
aurrera egin ahala. Garapen prozesua da, eta kontzientzia mailan pixkanaka aurrera egitea eskatzen du.

“Norbera izaten ikasi” konpetentziak aurretiazko konpetentzia batzuk lortzen joatea eta gerora inte-
gratzea eskatzen duela uste dugu.

Norberaren kontrola eta oreka emozionala konpetentziarekin ekingo diogu mailaketa horri. Kokatze
esperientzia da; horrek norbanakoari munduan eroso egoteko bidea irekiko dio, antsietaterik gabe, eta
emozioak kontrolatzeko eta bideratzeko gaitasuna emango dio, norberaren jarrera aurreikusitako lorpe-
netara bideratu dezan.

Giza garapenaren dimentsio fisikoak garrantzi berezia du adin horietan, eta horregatik behar du tra-
tamendu espezifikoa. Gorputza, itxura fisikoa, sexualitatea eta afektibotasuna aldatu egiten dira, eta
higiene eta elikadura osasuntsurako ohiturak lortzeko prozesurekin batera, osasuna, gizarteratzea eta
gozamena sustatzeko bitartekoak dira.

Nork bere buruaren estimua giza garapenerako konpetentzia giltza da. Norbanakoak norbanako
garrantzitsuek balioestea du, besteengan konfiantza izanez hazteko, baliagarri eta bere buruarekin gus-
tura sentitzeko; behar hori du sentitzen eta gai izaten ikasi aurretik, lehenik eskolan, gero lanean. Geure
buruaren estimurik gabe ez dugu konfiantzarik gugan, ezta besteengan ere, eta horrek nabarmen muga-
tzen du ikasteko, lan egiteko eta harremanak izateko trebetasuna.

Autonomia nork bere burua ezagutzeko eta munduan egoteko duen modua da. Eta norberaren ahal-
menak eta mugak objetiboki ezagutuz gero, pertsona bakoitzak bere biografia eraiki dezake, subjektu
askea, kontzientea, kritikoa, arduratsua eta sortzailea den aldetik.

Edertasunaz gozatzen jakitea (bai naturaren edertasunaz, bai artearen edertasunaz), eta emozio
estetikoaren aurrean sentibera izatea mundu ikuskera berrietarako ateak irekitzeko eta ekintza berritzai-
leak suspertzeko bidea da.

“Norbera izaten ikasi” konpetentziaren garapenaren adierazpen osoena integrazio pertsonala da.
Garapen intelektuala, espirituala, emozionala eta fisikoa eskatzen du, eta, aldi berean, elementu
horien guztien batura da, garapenaren ikuspegi orokorretik. Harmonia esperimentatzeko beharrekin
dago loturik, bai norberaren harmonia, bai besteekiko harremanen harmonia. Mundu ikuskera horrek
norbanakoaren ikuspuntua gainditzea eskatzen du, “niatik” “gu” adierazpenera igarotzea, gizarte ekin-
tzaren eta lankidetzaren bidez.

Konpetentziak garatzeko, beharrezkoa da konpetentzia horien balioak kontuan hartzea. Hala izan
ezean, pertsona zatikatu egingo da, eta horrek integrazioa eragotziko du.

Ezarritako konpetentzien azpian dauden balioak jarreraren eragileak dira, eta mundu ikuskera zeha-
tza eta ingurunearekiko, norberaren buruarekiko eta besteekiko jarrera berezia eratzen dute.

Konpetentziak ulertzeko modu horrek eragin garrantzitsuak ditu, “Norbera izaten ikasi” konpetentzia
lantzeko. Adibidez, norbanakoak ez badu bere burua balioesten, zaila izango zaio besteak balioestea,
baita elkarrenganako errespetuan oinarritutako harremanak izatea ere, lankidetzara eta ez lehiakortasu-
nera bideratutako harremanak, alegia.

Nork bere burua eta besteak balioesten irakasten bazaie ikasleei, ikuspegi egozentrikoak gainditzen
lagunduko diegu, bai eta lankidetza jarrerak eta jarrera altruistak garatzen ere, eta autonomia garatzeko
bidea ezarriko da. Horrela bada, parte hartzeko, elkar errespetatzeko eta tolerantea izateko, lankidetza-
ko eta elkartasuneko jarrerak hartzen lagunduko zaie, bizikidetza demokratikoaren oinarri baitira.

1.4.1.- Gorpuztasuna

Nork bere gorputza onartzea, gorputz aldaketak eta sexualitatea arduraz barneratuz, eta ohitu-
ra osasungarriak hartuz, nor bere buruarekin ongi sentitzeko.

Nork bere gorputza onartzea, horren funtzionamendua, itxura fisikoa, sexu adierazpena eta afektibi-
tatea ezagutzea, onartzea eta aintzat hartzea da; gorputza komunikatzeko bitartekoa da, bai gizakiekin,
bai inguruarekin.

Hauek dira osasuna prebenitzeko hartu beharreko ohiturak: higiene ohiturak, elikadura osasuntsua
eta orekatua, ariketa fisikoa egitea eta drogak eta arrisku jarrerak baztertzea. Horrek guztiak gorputzare-
kiko ardura garatzen laguntzen du, eta egoera onean izateak duen garrantzia nabarmentzen du.

Nork bere burua arduraz onartzeak gozatzeko, besteekin komunikatzeko eta giza eta natura ingurua-

rekin erlazionatzeko aukera ematen du; hau da, nor bere buruarekin ongi sentitzeko.

1.4.2.- Norberaren kontrola eta oreka emozionala

Emozioak kontrolatzea eta portaerak mugatzea, lortu nahi diren helburuetara bideratuz, bizi-

tzarako ezarritako helburuak lortzeko eta gustura sentitzeko.

Emozioak kontrolatzea norberarentzat eta besteentzat kaltegarriak diren gogo aldarteak identifikatzea
eta menderatzea da; gogo aldarte horiek kaltegarriak dira biziegiak eta desegokiak direlako edo ondorio

kaltegarriak eragiten dituztelako.

Nork bere burua kontrolatzeko prozesuak emozioa zerk eragiten duen aztertzeko eta identifikatzeko
eskatzen du, baita emozioaren eta estimuluaren arteko egokitasun alderatzeko, eta horri aurre egiteko

estrategia egokiak erabiltzeko ere.

Emozioak bideratuta, ekintzak garapen pertsonalera bidera daitezke, eta besteen jarreretan positibo-

ki eragin.

1.4.3.- Nork bere buruaren estimua

Nork bere buruaren estimu positiboa eta erreala lortzea, norbanako gisa garatzeko dimentsio
guztietan; horretarako bere buruarekiko konfiantzan oinarrituko da, baita gainerakoek igortzen

dioten estimu eta balioespen sentimenduan ere.

Estimu egokia izatea nork bere burua positiboki baloratzea da, bere gaitasunak, mugak eta garatze-

ko duen ahalmena ezagutuz eta onartuz.

Nork bere buruaz duen pertzepzioa esperientzietatik eta ingurunearekin izaten diren harremanetatik

eratzen da; harreman horietan pertsona garrantzitsuak funtsezkoak dira.

Bere burua ezagutzea eta estimatzea ezinbesteko baldintza da osoki garatzeko.

1.4.4.- Autonomia

Proiektu pertsonal bat diseinatzea eta horrekin koherentea izatea, bere erabakien arduradun

eginez, munduan bere lekua aurkitzeko.

Proiektu pertsonal bat diseinatzea bizi proiektuaren plan bat egitea da, eta plan horretan honako hau
adieraziko da: zer-nolako pertsona izan nahi duen, zein diren bere interesak eta itxaropenak, eta zer
bidetatik lortuko duen. Norbanako bakoitzak bere bizitza eraikitzen duela adierazten du horrek, eta kul-

tur ezagutza, nork bere buruaren estimua eta gaitasunetan konfiantza izatea eskatzen du.

Horretarako, motibazioa, ekimena, irmotasuna, sormena eta hausnarketa, ezagutzak eta informazioa,

eta erabakiak hartzeko eta plangintzak egiteko gaitasuna behar dira.

Horren bidez, norbanako bakoitzak bere biografia eraikitzen du norbanako autonomo, kontziente, kri-
tiko, arduratsu eta sortzaile den aldetik.

1.4.5.- Sensibilitate estetikoa

Emozio estetikoa esperimentatzea, natura eta artea ezagutuz eta miretsiz, edertasunaz goza-
tuz eta arte adierazpen berriak sortuz, estetikak artean eta naturan ematen dituen emozioez

gozatzeko.

Emozio estetikoa esperimentatzea natura eta artea errealitatea adierazteko bitartekotzat hartzea
da, munduaren edo edertasunaren ikuskera berriak agertuz eta ekintza berritzaileak modu ardura-

tsuan suspertuz.

Hori lortzeko, naturaren ondarea eta ondare artistikoaren elementu garrantzitsuenak behatu, miretsi,

gozatu, ezagutu eta errespetatu behar dira, eta adierazpen artistikoak interpretatu edo sortu.

1.4.6.- Integrazio pertsonala

Nork bere buruaren osotasuna esperimentatzea eta adieraztea dimentsio hauetan: indibiduala
eta soziala, emozionala eta kognitiboa, immanentea eta transzendentea, pertsonaren osotasuna
antolatzeko barne gaitasuna modu koordinatu eta harmonikoan sustatuz, giza ahalmena osotasu-

nez garatzeko.

Nork bere buruaren osotasuna esperimentatzea eta adieraztea honetan datza: bizitzea, munduan
kokatzea, eta pentsamenduak eta bizipen emozionalak kontuan harturik jardutea, gizabanako eta gizar-

tekide garela jabetuz eta norberaren errealitatea gaindituz.

Hori lortzeko, beharrezkoa da nork bere burua behatzea eta ingurua behatzea, horri buruz hausnar-
tzea eta nork bere buruari galderak egitea, ezagutzea eta alderatzea, baloratzea eta gainerakoen balo-

razioak entzuteko prest egotea, bizitzaren zentzua ulertzeko, eraikitzeko eta azaltzeko.

Pertsona bakoitzaren garapen integralak norbanakoa aberasten laguntzen du, eta ezinbesteko bal-

dintza da gizartearen garapena eta aberastasuna sustatzeko.

1.5.- EGITEN ETA EKITEN IKASI

Egungo errealitateak bi ezaugarri garrantzitsu ditu. Batetik, elkarrekiko mendekotasuna gero eta
handiagoa da munduan, eta, bestetik, natura aldakorra da (eta gero eta azkarrago ari da aldatzen).
Faktore askok aldatzen dute errealitatea, eta gure “parte hartze aktiboa” (parte hartzen badugu) faktore
horietako bat izan daiteke. Ondoriozko errealitate horretan “ekin” eta eragin dezakegu; beste aukera bat
“ez ekitea” da, eta, hala ere, errealitateak eboluzionatu egingo du, baina beste modu batera, eta gugan-
dik kanpo dauden faktore batzuen mende soilik. Ekinda, modu aktiboan hartzen dugu parte aldaketaren
ondoriozko errealitatean, parte hartze aktiboa dugu eboluzioan.

Horregatik, ikuspegi orokorra garatzea, eta aldaketa kudeatzea eta aldaketa horretara egokitzea
pertsonen hezkuntzaren alderdi giltzak dira. Horretarako, bizitzan parte hartze aktiboa izan behar dugu:
ekin egin behar dugu; eta, ondorioz, ekimen ekintzailearen konpetentzia garatu behar dugu.

Munduan areagotzen ari den elkar eragina dela eta, gero eta gehiagotan hautematen dugu leku
jakin bateko gertaerek eragina dutela, une batean edo bestean, neurri handiagoan edo txikiagoan, pla-
netaren gainerako lekuetan (bai natur baliabideetan, bai izaki bizidunengan), baita horren eragina gero
eta azkarrago iristen dela ere.

Lehen, aldaketa handiak hautemateko, zenbait belaunaldi behar ziren; egun, ordea, belaunaldi bera-
ren barruan gero eta azkarrago izaten diren aldaketa bizien lekuko gara. Gaur, beharrezkoa da, inoiz
baino gehiago, gazteek errealitateaz eta elkarrekiko mendekotasunaz hausnartzea, errealitate hobeak
imajinatzea/amestea eta adierazpen/egite horretan parte hartzea, betiere aurrera eramandako ekint-
zen eragina ebaluatuz. Ekitea beharrezkoa da bizitzan modu aktiboan eragiteko, eboluzioan modu akti-
boan parte hartzeko.

Funtsezkoa iruditzen zaigu, puntu honetan, jarrera ekintzailea hartzen duten pertsonaren balioei
buruz hitz egitea.

Zenbait ikuskeratik ekin dezakegu:

- Ikuskera egozentrikoa (norbanako gisa bere buruarentzat onena bilatzen du): ekintzaileak ikus-
pegi egozentrikoa badu, bere buruarentzat errealitate hobea lortzen ahaleginduko da, eta ekintza
prozesu guztiaren helburua errealitate hori lortzea izango da.

- Talde ikuskera (talde jakin batentzat onena bilatzen du: familiarentzat, lagunentzat, herrialde jakin
bateko hiritarrentzat): ekintzaileak talde ikuskera badu, erreferentzia taldearentzat errealitate hobea
lortzen ahaleginduko da, eta ekintza prozesu guztiaren helburua errealitate hori lortzea izango da.

- Mundu ikuskera (gizateriarentzat, giza espeziearentzat onena bilatzen du): ekintzaileak mundu
ikuskera badu, gizateriarentzat errealitate hobea lortzen ahaleginduko da, eta ekintza prozesu guz-
tiaren helburua errealitate hori lortzea izango da.

Pertsona bakoitzaren ikuspegiak “motibazioa” zehazten du, eta, ondorioz, “jokabidea” ere bai.
Hezkuntza sistemaren helburua pertsonak heztea da, gizateriarentzako errealitate hobearen eraketan



DERRIGORREZKO ESKOLALDIRAKO

EUSKAL CURRICULUMA EUSKAL CURRICULUMA
BALORATZEKO ETA HOBETZEKO PROPOSAMENA

parte har dezaten. Horretarako, beharrezkoa da ekimen ekintzailea garatzea, baina, halaber, ekintzak
gizaterian duen eragina aintzat hartu behar da.

Horregatik iruditzen zaigu funtsezkoa hau azpimarratzea: ekimen ekintzailea konpetentziak (erreali-
tatearen bilakaeran modu aktiboan parte hartzeak) eta pertsonaren barneko giza garapenak batera
joan behar dute beti eta, horri esker, pertsona horien ikuskerak mundu ikuskera bilakatu behar du.
Barneko giza garapena kontuan hartzen ez duen ekimen ekintzailearen garapen oro “hankamotz” gera-

tuko da, eta hori gizateriaren eta planetaren garapen iraunkorraren kalterako izango da.

Beraz, ezinbestekoa iruditzen zaigu ikasleen barneko giza garapena lantzea “Elkarrekin bizitzen
ikasi” eta “Norbera izaten ikasi” konpetentzietan, gizateriarentzat errealitate hobea eraikitzeko moti-
bazioa izan daitezen; motibazio horrek errealitatearen aldaketaren eragilea izan beharko du, jokabi-
de ekintzailearen bidez, eta, horretarako, prozesu ekintzaile jarraituaren eta segidakoaren faseak
gauzatu behar dira.

Oharra: Ekimenaren balioa bermatzeko, gizakiaren barneko giza garapen horren beharra nabarmentzeaz gain, beste gauza bat ere nabarmen-
du nahi dugu: garapen hori bizitza osokoa izateak duen garrantzia. Badakigu ez dela egun batetik bestera garatzen, eta hezkuntza eta esperi-
mentatze lan jarraitua eskatzen duela.

Zer da “Egiten eta ekiten ikasi” konpetentzia

Garrantzitsua iruditzen zaigu dokumentu honetan egin eta ekin terminoei eman diegun adiera azal-
tzea, beharrezkoa baita termino horiek ulertzea “Egiten eta ekiten ikasi” konpetentziaren konpetentzia
orokorrak eta espezifikoak identifikatzeko. Ekitea “ekite prozesua aurrera eramatea” da guretzat, era-
bilera eremua edozein dela ere. Egitea ekite prozesuaren berrikuntza fasea aurrera eramatea da, era-
bilera eremua edozein dela ere. Ekite prozesua dinamikoa da, eta lau fase ditu, ondoz ondokoak eta
etengabeak (Fase analitikoa, Sortze fasea, Berritze fasea eta Ebaluazio fasea).

Ondoren, ekite prozesuaren lau faseak aurkeztuko ditugu. Fase horiek “Egiten eta ekiten ikasi” hez-
kuntza konpetentzia orokorraren lau azpikonpetentzia orokor ematen dizkigute:

5.1: Analisia: Informazioa hartzea eta gordetzea
5.1.1. Errealitateari buruzko informazioa hartzea
5.1.2. Errealitatea aztertzea eta ulertzea
5.1.3. Errealitatea eztabaidatzea

5.2: Sormena: Ideia berriak eta konponbideak lantzea
5.2.1. Alternatibak planteatzea
5.2.2. Alternatibak ebaluatzea

5.2.3. Alternatiba egokiena aukeratzea



5.3: Berrikuntza: Ideiak gauzatzea

5.3.1. Errealitate bat gauzatzeko konpromiso pertsonala hartzea
5.3.2. Plangintza
5.3.3. Ekintza
5.3.4. Desbideratzeak jarraitzea eta zuzentzea
5.4: Ebaluazioa
5.4.1. Egindako ekintzen emaitzei buruzko informazioa biltzea
5.4.2. Aurreikusitako eta lortutako helburuak erkatzea
5.4.3. Aurreikusi gabeko eraginak ebaluatzea
5.4.4. Ondorioak ateratzea: aukerak planteatzea

“Egiten eta ekiten ikasi” konpetentziak, fase horietako bakoitza aurrera eramateko gaitasuna izateaz
gain, lau faseak segidan eta etengabe bizitzako eremu guztietan ezartzeko konpetentzia (ekite prozesua)
garatzea eskatzen du. Horrek azpikonpetentzia orokor hau eratzen du:

5..5: Ekite prozesuaren aplikazioa
5.5.1. Esparru pertsonalean-indibidualean ekitea
5.5.2. Gizarte eta natura esparruan ekitea
5.5.3. Hezkuntza eta autoikaskuntza gabeziei erantzutea
5.5.4. Bokazioa

5.5.5. Lan munduan sartzea

5.5.6. Enpresa sortzea - Autoenplegua

1.5.1.- Analisia: informazioa hartzea eta gordetzea
Informazioa hartzea eta ulertzea, eta inguratzen duen errealitateari buruz hausnartzea, erreali-
tatea arretaz eta jakin-minez behatuz, errealitatea zergatik den horrelakoa hainbat arlotatik uler-
tzen saiatuz, eta, espiritu kritiko-eraikitzailearen bidez, zalantzan jarriz, errealitate hori hobetzeko
ahalmena aztertuz, ideia eta konponbide berriak prestatzeko eta errealitate hobea planteatzeko.
Errealitatearen edozein esparru (esparru pertsonala/indibiduala, hezkuntza eta lanbide esparrua, gizarte

eta natura esparrua) etengabe hobetzeko ekintza prozesu orok egungo errealitatearen hausnarketa eta
azterketa izan behar ditu oinarrian. Horretarako, errealitateari buruzko informazioa jaso (adi-adi egindako

behaketen bidez, eta ingurukoekin elkarrizketa irekiak izanik), ulertu (hainbat ikuspegitatik, horren arrazoiak
ezagutzen saiatu) eta zalantzan jarri behar da (errealitate hori hobetzeko aukera aztertu).

Horretarako, garrantzitsua da pertsonek norberaren egoeraren eta ingurunearen behaketa eta arreta
garatzea, baita informazioa hedatzeko eta horretan sakontzeko nahia garatzea ere, egoera horren arra-
zoiak ulertzeko. Ulermen hori lortzeko, informazio berria bilatu behar da, eta, horretarako, bigarren mai-
lako informazio iturrietara eta inguruarekiko elkarreraginera (elkarrizketa irekira) behar da; horrela, ikas-
leek hainbat ikuspegitatik aukera izango dute errealitatea horrelakoa zergatik den ulertzeko. Bestalde,
gogoeta prozesuak egungo errealitatea zalantzan jarri behar du, espiritu kritiko-eraikitzailearen bidez, eta
egungo errealitatea aldatzeko (hobetzeko) aukerak bilatzen saiatu.

Fase analitikoari esker, ekintzaileak egungo errealitatea aztertuta ulertzen du, eta alternatiba hobea
identifikatzeko/diseinatzeko nahia ere badu. Horrek sortze fasera eramango du.

1.5.2.- Sormena: ideia berriak eta konponbideak lantzea

Ideia berriak eta konponbideak prestatzea eta errealitate hobea planteatzea, egungo errealita-
tearentzako alternatibak proposatuz (sorkuntza tekniken bidez), eta aurrez ezarritako ebaluazio
irizpideen arabera ebaluatuz eta egokiena/bidezkoena aukeratuz, errealitate hori gauzatzekol/egi-

teko beharrezko ekintzak aurrera eramateko.

Behin egungo errealitatea aztertuta eta ulertuta, hobetzeko alternatiba egokiena identifikatzeko hain-
bat etapa bete behar dira:

Batetik, garrantzitsua da pertsona horrek sorkuntza teknikak garatzea, teknika horiekin eta behaketa-
rekin, arretarekin eta jakin-min arretatsuarekin, ideia eta irtenbide berriak aurki baititzake. Horiek sailka-
tuz eta ordenatuz, egungo errealitatearentzako alternatibak identifika daitezke.

Ondoren, beharrezkoa da alternatibak ebaluatzeko eta lehenesteko prozesua garatzea, ebaluazio iriz-
pide egokiak identifikatu aurretik. Ebaluazio irizpideetan, oro har, pertsona edo kolektibo ebaluatzailea-
ren kontzeptu objektiboak eta subjektiboak sartuko dira.

Behin lehentasunezko alternatibak ezarrita, hurrengo pausoa alternatiba egokiena erabakitzea da;
hau da: aukeraketa.

Sortze fasearen ondoren, aukeratutako alternatiba identifikatu/diseinatu du ekintzaileak, bai eta hori
gauzatzeko borondatea ere. Ondoren, Berritze fasean sartzeko bideari ekingo zaio.

1.5.3.- Berrikuntza: ideiak gauzatzea

Egungoaren alternatiba moduan planteatutako errealitatea gauzatzeko beharrezko ekintzak
egitea, nahiari konpromisoa batuz eta ekite plan bat ezarriz, aurrera eramanez eta jarraipena egi-
nez, hobekuntza gauzatu ahal izateko eta eragina ebaluatzeko.

Beharrezkoa eta garrantzitsua da ideia berriak sortzea eta egungo errealitatearentzako alternatibarik
egokiena diseinatzea, baina errealitatea ez da aldatuko (ez da hobetuko) gauzatzeko ekintzak egiten ez
badira. Ezinbestekoa iruditzen zaigu lortu nahi den errealitate bat gauzatzeko esperientzia praktikoak
garatzea: buruan “konpondu” dugun horren aurrean zailtasunak agertzen dituzte, ekintzarako prestatzen
dute, eta, azken batean, ezinbestekoak dira errealitate hobea gauzatzeko.

Egungo errealitatearentzako alternatiba bat gauzatzeko ekintzak aurrera eramateko, hori lortzeko
gogoa edukitzeaz gain horretan parte hartzeko konpromiso pertsonala bereganatu behar da.
Beharrezkoa da, halaber, ekintza plan bat prestatzea: lortu nahi diren helburuak, kronograma, beharrez-
ko pertsonak eta funtzioak (ardurak), eta beharrezko bitarteko materialak eta ekonomikoak. Emaitzen
aurreikuspena ere ezarri beharko da.

Behin ekintza plana zehaztuta, beharrezkoa da aurrera eramatea eta bilakaeran arreta jartzea, baita
ingurunearen bilakaeran ere; ondoren, jarraipena egin behar zaio eta, desbideratzeak kontuan hartuz,
neurri zuzentzaile egokiak hartu beharko dira.

Berritze fasearen bidez, ekintzaileak errealitatean jardun du, eragin egingo dio errealitateari, eta
Ebaluazio fasean sartzeko urratsa eman du.

1.5.4.- Ebaluazioa

Egindako ekintzen eragin erreala ebaluatzea, informazio kuantitatiboa eta kualitatiboa jasoz,
bai pertsonalki, bai eragina jasan duten taldeekin eztabaidatuz, lortu nahi den helburuaren bete-
tze maila aztertzeko (nahi gabe sortutako beste eraginak ere ebaluatu beharko dira), etahori guz-
tia ekite prozesua jarraitzeko (prozesu jarraitua).

Aukeratutako alternatiba gauzatzeko ekintzek errealitateari eragiten diote. Hori dela eta, beharrezkoa
da, Berritze faseaz gain, ekintza horiek errealitatean izandako eraginak ebaluatzeko fasea ere izatea
ekintza prozesu guztietan. Kasu honetan, eragina errealitateari eragiten dion oro da, eta aurreikusitako-
az gain, aurreikusi gabekoak ere kontuan hartzen ditu.

Beharrezkoa da, beraz, lortu nahi d(ir)en helburu(ar)en betetze maila ebaluatzea, baita aurreikusi
gabeko balizko eraginak aztertzea ere; hori guztia informazio kuantitatiboa eta kualitatiboa jasoz egingo
da, eta informazio hori norberarena eta eragindako taldearekin eztabaidatuz lortutakoa izango da (ingu-
rumena kontuan izanik).

Esku-hartzeak eragindako alde onak eta txarrak aztertzeaz gain, beharrezkoa da etorkizunerako
ondorioak ateratzea, etorkizuneko esperientziarako baliagarriak izan daitezkeen iritzi guztiak jasoz
(ikasketa) eta hobetzeko aukera berriak identifikatuz. Ondoren, prozesu berri baten Fase
Analitikoarekin lotuko da, ekite prozesuarekin jarraitzeko (inoiz amaitzen ez den prozesu jarraitua eta
dinamikoa).

5.5.- Ekite prozesuaren aplikazioa

Bizitzako esparruetan ekitea, ekite prozesua aplikatuz (autoerrealizatzeko), nork bere bizitzan
parte hartuz eta besteei lagunduz eta positiboki eraginez, eta gizateriaren eta planetaren garapen

iraunkorrari lagunduz, giza espezieko kide izatearen sentimenduan oinarrituta.

“Ekiteak” pertsonen bizitzako esparru guztiak hartzen ditu, esparru profesionaletik haratago, eta,
horregatik, “Egiten eta ekiten ikasi” konpetentziaren beharra eta konpetentzia hori garatzeko aukera
esparru guztietan identifikatzen dugu: esparru pertsonalean-indibidualean, norberaren ezaugarri per-
tsonalak eta besteekiko harremanak hobetzeko, hau da, norberaren gabeziak, ahultasunak, beldurrak-
fobiak edota mugak onartzeko eta hobetzeko; hezkuntza eta lanbide esparruan, norberaren gaitasu-
nak eta ezagutzak hobetzeko, baita etorkizun ekonomikoari eta lanbide etorkizunari hobeto aurre egite-
ko ere; eta gizarte eta natura esparruan, gizarte parte hartzaileagoan, dinamikoagoan eta aberatsago-

an besteekin batera bizitzeko, baita gure gizartearen garapen iraunkorrean aurrera egiteko ere.

Sei azpikonpetentzia espezifiko identifikatu ditugu “Bizitzako arloetan ekin” azpikonpetentzia orokorra-
ren barruan; horietako bat zuzenean dago lotuta esparru pertsonalarekin-indibidualarekin, beste bat
gizarte eta natura esparruarekin dago lotuta, eta lauk lotura zuzenagoa dute heziketa eta lanbide espa-
rruarekin. Esparru pertsonala-indibiduala eta gizarte eta natura esparrua hezkuntza konpetentzia
orokor hauek garatzen dituzte: “Norbera izaten ikasi” eta “Elkarrekin bizitzen ikasi”; horregatik era-
baki dugu azpikonpetentzia espezifiko bakarra garatzea esparru horietako bakoitzean, pertsonen gara-

penean ekite prozesua ezartzeak duen garrantzia azpimarratzeko._

Bestalde, prestakuntza eta lanbide esparrua sakonago lantzea erabaki dugu, bere horretan ez baita
modu espezifikoan lantzen beste hezkuntza konpetentzia orokorretan. Lau azpikonpetentzia espezifiko
identifikatu ditugu: “Hezkuntza gabeziei erantzutea eta autoikaskuntza ”, “Bokazioa”, “Lan munduan sar-
tzea” eta “Enpresa sortzea eta autoenplegua”. Azpikonpetentzia espezifiko horietan, prestakuntza hobe-

tzeko aktiboki parte hartzeari eta bilakaera profesionalari egiten zaio erreferentzia.



DERRIGORREZKO ESKOLALDIRAKO
EUSKAL CURRICULUMA EUSKAL CURRICULUMA
BALORATZEKO ETA HOBETZEKO PROPOSAMENA

2.- EDUKI METADIZIPLINARRAK

Diziplina arlo guztiak tresna bihurtzen direnean, eta hezkuntza konpetentzia orokorren zerbitzu-
ra daudenean, arloetako kontzeptuzko, prozedurazko eta jarrerazko edukiek zentzua dute dizipline-
tan, baldin eta garrantzitsuak badira hezkuntza konpetentzia orokor horiek lortzeko. Hau da, dizipli-
na arloen arteko mugak hautsi egiten dira, eta antolamendu orokorragoak eta zeharkakoagoak
jorratzeko espazioa irekitzen da.

Atal honetan, arlo guztiek dituzten jarrerazko eta prozedurazko edukiak —hau da, eduki metadi-
ziplinarrak— nabarmentzen dira. Proposamen honen asmoa irakasleei laguntzea da, curriculum
antolamendu integratuak egin ditzaten. Jarrera eta prozedura metodologiko berak lantzen direnez
—baina diziplina arlo desberdinetan, kontzeptuzko eduki desberdinekin eta egoera desberdinetan
aplikatuak—, errazago egin daiteke hezkuntza antolamendu orokorra eta ikaskuntzen transferentzia.
Antolamendu horren erabilpenaren ondorioak zalantzarik gabekoak dira, bai irakasleen arteko anto-
laketa eta koordinazio beharrari dagokionez, bai ikasleen ebaluazioa koordinatzeko beharrari dago-

kionez.

Prozedura induktiboa eta deduktiboa erabili da eduki metadiziplinarrak aukeratzeko. Lehenik, dizi-
plina arloetan proposaturiko jarrerazko eta prozedurazko edukien azterketa egin da, eta honela sail-
katu dira: metadiziplinarrak, diziplinartekoak eta diziplinarrak (prozedura induktiboa). Horren ondorioa
jarrera eta prozeduren mapa bat izan da. Ondoren, jarrera eta prozeduren mapa hori hezkuntza azpi-
konpetentzia orokorrekin alderatu da (prozedura deduktiboa), eta zertan datozen bat eta zertan ez
azaldu da. Ondoren aurkezten den proposamenean, aipaturiko bi prozedurak elkartu dira.

2.1.- JARRERA METADIZIPLINARRAK

Ondoren adierazten diren jarrerak modu irekian daude azalduta, eta asmoa da era espezifikoan
eta bereizian zehaztea diziplina arlo bakoitzean (metadiziplinaritatea). Esate baterako, arretazko,
jakin-minezko, sormenezko eta abarreko jarrerak diziplina arlo guztietan landu behar dira, baina
arretaren, jakin-minaren, sormenaren eta abarren helburua desberdina da diziplina arlo bakoitzean.

Jarrerak 25 multzo edo familiatan taldekatu dira. Multzo bakoitzean, fiabardura bereizgarriak
dituzten jarrerak taldekatzen saiatu gara, baina, era berean, jarrerazko alderdi edo esparru bat erat-
zen duten elementu komunak dituzte.

Aurkezteko ordena ez da aleatorioa; aitzitik, asmo jakin bati jarraitzen dio. Hasieran, Pentsatzen,
ikasten eta ekiten ikasi (1-9) hezkuntza konpetentzia orokorrekin loturiko jarrerak aurkezten dira.
Ondoren, Komunikatzen eta elkarrekin bizitzen ikasi (10-19) konpetentziekin loturiko jarrerak azal-

tzen dira. Azken jarrerak Norbera izaten ikasi (20-25) konpetentziarekin daude loturik. Halaber,

komenigarria da aipaturiko jarreren eta hezkuntza konpetentzia orokorren arteko elkarrekikotasuna

erlatibizatzea, horien artean erlazio bat baitago.

1.-
2.-
3.-
4.

11.-
12.-
13.-

14.-
15.-

16.-
17.-

18.-
19.-
20.-
21.-
22.-

23.-
24 -
25.-

Arreta, jakin-mina, balioespen positiboa, irekitasuna, interesa, sentsibilitatea.

Sormena, irudimena, originaltasuna, ausardia.

Malgutasun intelektuala, hutsegitearekiko tolerantzia.

Jarrera gogoetatsua, kritikoa, balioestearen aldekoa.

Ekimena, gogo bizia, arriskua, eraginkortasuna, ekintzailetasuna.

Antolamendua, aurreikuspena, sistematikotasuna.

Ahalegina, irmotasuna, borondatea, iraunkortasuna, autodiziplina, pazientzia, gehiago iza-
teko espiritua.

Xehetasuna, argitasuna, zehaztasuna, lana ondo egiteko joera, ordena, txukuntasuna.
Erantzukizuna, segurtasuna, ardura, arreta.

Entzute aktiboa, elkarrizketatzailea, irekia eta zehaztua; zuhurtzia; negoziazioa; bitarteko-
tasuna.

Sentsibilitatea, onarpena, estimua, enpatia, errukitasuna, asertibotasuna.

Kooperazioa, lankidetza, adiskidetasuna, bizikidetasuna, begikotasuna, umorea.

Ideia, iritzi, balio, hizkuntza, kultura eta identitate desberdinak eta askotarikoak onartzea
eta errespetatzea; tolerantzia aktiboa.

Zuzentasuna, justizia, bereizkeriarik eza, solidaritatea.

Talde lana eta talde lankidetza, erabakiak hartzen eta erantzukizun instituzionaletan parte
hartzea.

Bizikidetza eta gizabide arauak errespetatzea, instituzioak errespetatzea.
Eskuzabaltasuna, altruismoa, adeitasuna, laguntzeko prest egotea, adiskidetasuna, begi-
kotasuna.

Zintzotasuna, leialtasuna, eskertasuna.

Naturarekiko eta ingurumenarekiko errespetua.

Gorputza zaintzea, ohitura osasungarriak.

Euskara eta euskal kultura estimatzea, baita ukipen hizkuntzak ere.

Autoestimua, norberaren duintasunaz jabetzea, gaitasunak eta mugak onartzea, norbera-
ren eskubideak defendatzea, norberarengan konfiantza izatea.

Autonomia, askatasuna.

Autokontrola, emozioen egonkortasuna eta oreka, heldutasuna.

Gozamena, sentikortasun estetikoa.

2.2.- PROZEDURA METADIZIPLINARRAK

Ondoren adierazten diren prozedurak aukeratzeko, metadiziplinaritatea hartu da irizpidetzat; hau
da, prozedurak diziplina arlo guztietarako balio izatea.

Aukeratutako 29 prozedura metadiziplinarrak bost taldetan multzokatu dira; horiek lotura nabar-
mena dute hezkuntza konpetentzia orokorrekin. Ahozko eta idatzizko testuak ulertzea eta ekoiztea
ataleko prozedurak lotuta daude Komunikatzen ikasi hezkuntza konpetentzia orokorrarekin;
Informazioa bilatzea eta antolatzea eta lkaskuntza estrategiak eta norberaren lanaren antolaketa
ataletako prozedurak lotuta daude Pentsatzen eta ikasten ikasi hezkuntza konpetentzia orokorrare-
kin; Erabakiak hartzea, ekintzaile izatea eta arazoak eta gatazkak konpontzea ataleko prozedurak
eta Bizikidetza eta talde lana atalekoak lotuta daude Elkarrekin bizitzen ikasi eta Egiten eta ekiten
ikasi hezkuntza konpetentzia orokorrekin. Proposamen honetan ez dira sartu Norbera izaten ikasi
hezkuntza konpetentzia orokorraren zenbait prozedura (norberaren kontrola eta oreka emozionala,
autoestimua eta autonomia); izan ere, metadiziplinarrak dira, eta, beraz, irakasle guztiek garatu
behar dituzte. Hala ere, gure ustez, Tutoretza eta Orientazioa arloari dagokio arestian aipatutako
giza garapeneko prozeduren ikaskuntza eta jarraipena egitea.

Oraingoz, prozedura metadiziplinarrak zerrendatu baino ez dira egiten. Ondoren, garatu egin
beharko dira.

A.- Ahozko eta idatzizko testuak ulertzea eta ekoiztea

1.- Ahozko mezuak ulertzeko jarraibideak.

2.- Polikudeaturiko mintzaldiak (elkarrizketetan) ekoizteko jarraibideak.

3.- Monokudeaturiko mintzaldiak (bakarrizketetan) ekoizteko jarraibideak.

4 .- |datzizko testuak ulertzeko jarraibideak.

5.- Testu generikoak egiteko jarraibide orokorrak.

6.- Txosten deskribatzaileak egiteko jarraibideak.

7.- Balorazio edo kritika txostenak egiteko jarraibideak.

8.- Testu iruzkinak egiteko jarraibideak.

9.- Lan monografikoak egiteko jarraibideak.

10.- Gai baten ahozko aurkezpena edo azalpena egiteko orientabideak.
B.- Informazioa bilatzea eta antolatzea

11.- Informazio bibliografikoa bilatzeko jarraibideak.

12.- Informazioa bilatzean, ordenagailua erabiltzeko jarraitu beharreko aholkuak.

13.- Informazioa antolatzeko jarraibideak, taulak eta diagramak erabiliz.

C.- lkaskuntza estrategiak eta norberaren lanaren antolaketa
14.- Ideiak argitzeko, sortzeko eta ebaluatzeko jarraibideak.
15.- Eskemak egiteko jarraibideak.
16.- Kontzeptu mapak egiteko jarraibideak.
17.- Laburpenak egiteko jarraibideak.

18.- Testu edo dokumentu bati buruzko oharrak hartzeko, ahozko azalpen bat egiteko edo
ikus-entzunezko proiekzio bat egiteko urratsak.

19.- Testu bat ikasteko edo memorizatzeko eman beharreko urratsak.

20.- Metakognizioa garatzeko jarraibideak (norberaren ikasteko moduari buruzko gogoeta).

21.- Lan pertsonala antolatzeko jarraibideak: agenda, karpetak, etab.
D.- Erabakiak hartzea, ekintzaile izatea eta arazoak eta gatazkak konpontzea

22 .- lkerketa txikiak egiteko aholkuak.

23.- Prozesu ekintzailearen jarraibideak.

24.- Gatazkak aztertzeko protokoloak.

25.- Erabakiak hartzeko eta arazoak konpontzeko jarraitu beharreko protokoloak.
E.- Bizikidetza eta talde lana

26.- Bizikidetza arauak egiteko edo berraztertzeko aholkuak.

27.- lkasgelako eztabaidetan parte hartzeko arauak.

28.- Talde lanak egiteko orientabideak.

29.- Bilerak egiteko jarraibideak.



